
കൃതജ്ഞത 

എൻ. (പഭാകരന്റെ കൃതികളെ മുന്‍നിര്‍ത്തി സാഹിത്യത്തിലെ നാടോടി സംസ്കാര 

ത്തിന്റെ പ്രതിനിധാനം വിശകലനം ചെയ്യുന്ന ഗവേഷണ സംരംഭം ഇതുവരെ ഉണ്ടായതായി 

അറിധില്ല. അതുകൊണ്ടുതന്നെ ഈ ഗവേഷണ പ്രബന്ധം എന്തെല്ലാം കുറവുകളുണ്ടെങ്കിലും 

സാഹിത്യ-ഷോകലോര്‍ പാരസ്പര്യ പഠനത്തിലെ പതിയ കാല്‍വെകദെന്ന നിലയില്‍ ശ്രദ്ധേയ 

മാകുമെന്ന്‌ (ത്യാശിക്കുന്നു. 

ഈ ഗവേഷണത്തിന്‌ മാര്‍ഗനിര്‍ദ്ദേശം നല്‍കീയ ഡോ. പി.ബി. ലല്‍കാറിനോട്‌ എനി 

ക്കുള്ള നന്ദിയും കടക്ാടും ആദ്യമേ രേഖകെടുത്തുന്നു. ഗവേഷണത്തിന്റെ ഓരോ ഘട്ട 

ത്തിലും അവര്‍ നല്‍കിയ നിര്‍ദ്ദേശങ്ങളും അഭിപ്രായങ്ങളും കൂട്ടിച്ചേര്‍ക്കലമുകളദും പ്രബന്ധ 

രചനയ്ക്ക്‌ ഏറെ സഹായകമായിട്ടുണ്ട. എന്‍. (ഭാകരൻ, ഡോ. അനില്‍ വള്ളത്തോള്‍, 

ഡോ. എല്‍. തോമസ്‌ കട്ടി, ഡോ. ഉമര്‍ തറമേല്‍, ഡോ. കെ.എം. അനില്‍, ഡോ. സജിത കീഴി 

നിക്ദൂറത്ത്‌ എന്നിവരെ ഈ അവസരത്തില്‍ സ്ജരിക്കറുന്നു. കൂടാതെ സഹഗവേഷകരായി 

രുന്ന എ. സുരേഷ്കുമാര്‍, ജിഷി കോട്ടക്കുന്നിന്‍മേല്‍, ഷീന, അമ്പിളി, ലിന്‍സി, യഹിയ, സുധ 

മാര്യങ്ങാട്ട, ്രമോദ്കറുമാര്‍ ഇ, ജീന, എം.പി. അനസ്‌ എന്നീ സുഹൃത്തുക്കളെയും ഈ അവസ 

രത്തില്‍ ഓര്‍ങ്കിക്കമന്നു. 

ഗവേഷണ കാലഘട്ടത്തില്‍ പ്രോത്സാഹനവും സഹകരണവും നല്‍കിയ, കോടി 

ക്കോട്ട്‌ സര്‍വ്വകലാശാല മലയാളവിഭാഗത്തിലെ അയ്യാപകരോടും വിദ്യാര്‍ത്ഥികളോടും, 

ലൈബ്രറി ജീവനക്കാരോടും, ഓഹീസിലെ ജയഘാഷ്‌ സാര്‍ ഉള്‍മക്ടെയടള്ള ജീവനക്കാ 

ഭരോടും അളവറ്റ കടകാടുണ്ട്‌. 

്രബന്ധഥപൂര്‍ത്തീകരണത്തില്‍ സഹകരിച്ച എല്ലാ സുഹൃത്തുക്കളേയും ഡി.ടി.ചി 

പ്കര്‍ദ്‌ ചെയ്ത ബീന്‌യിലെ എമാ ജീവനക്കാരേയും നനിപദൂര്‍വ്വം സ്ഭരിക്കുന്നു. 

ശീത എം.ടി.

സാഹിതൃവും ഫോകലോറും തമ്മിലുള്ള ബന്ധം സൂക്ഷ്മവും സവിശേഷ 

വുമാണ്‌. സംസ്കാരപഠനത്തിന്റെ ഉര്‍ജ്ജത്തില്‍ സജീവമായ ഭാഷാസാഹിത്യപ 

ഠനം ഫോക്ലോര്‍ ഉള്‍പ്പെടെ എല്ലാ ജ്ഞാനമണ്ഡലങ്ങളിലും അന്വേഷണം നട 

ത്തുന്നു. നരവംശശാസ്ത്രം, സാമുഹൃശാസ്ത്രം, ചരിത്രം, ഫോക്ലോര്‍ തുടങ്ങിയ 

വയുമായി സാഹിതൃപഠനം ബന്ധപ്പെടുന്നത്‌ അവയ്ക്കൊക്കെ പൊതുപരിസരമു 

ണ്ട്‌ എന്നതിനാലാണ്‌. ഇതില്‍ സാഹിത്യവും ഫോക്ലോറും തമ്മിലുള്ള ബന്ധ 

ന്റെയും പ്രാക്തനബന്ധത്തെ വെളിപ്പെടുത്താന്‍ പര്യാപ്തമാണ്‌. ഫോക്ലോര്‍ 

വസ്തുതകളെ സാഹിതൃകൃതികള്‍ പലപ്പോഴും അതിന്റെ ആകരസാമഗ്രികളായി 

സ്വീകരിച്ചിട്ടുണ്ട്‌. എന്തുകൊണ്ടാണ്‌ സാഹിത്യസ്രഷ്ടാവ്‌ ഫോക്ലോര്‍ വസ്തുത 

കളെയും ഫോക്ലോര്‍ പ്രമേയങ്ങളെയും സാഹിത്യത്തിന്റെ ആധാരശക്തിയായി 

സ്വാംശീകരിക്കുന്നത്‌ എന്നും അങ്ങനെ സ്വീകരിക്കുന്നതിന്റെ സാംഗത്യമെന്ത്‌ 

എന്നും ഗാഡമായി അന്വേഷിക്കേണ്ടതാണ്‌. അതുവഴി വാമൊഴി പാരമ്പര്യം 

എങ്ങനെ എഴുത്തിനേയും തിരിച്ച്‌ എഴുത്ത്‌ എങ്ങനെ സമൂഹമനസ്സിനേയും 

സ്വാധീനിക്കുന്നു എന്ന്‌ തിരിച്ചറിയാവുന്നതാണ്‌. 

മലയാള കഥാസാഹിതൃത്തില്‍ ആധുനികര്‍ക്ക്‌ ശേഷം വന്ന എഴുത്തുകാ 

രില്‍ ശ്രദ്ധേയനാണ്‌ എന്‍. പ്രഭാകരന്‍. അദ്ദേഹത്തിന്റെ കൃതികളില്‍ ഫോക്ലോര്‍ 

വസ്തുതകള്‍ പ്രബലമായി നില്‍ക്കുന്നുണ്ട്‌. അവയെ പ്രത്യേക രീതിയില്‍ പരിഗ 

ണിക്കുകയും പരിചരിക്കുകയും ചെയ്യുന്നുണ്ട്‌ അദ്ദേഹം. പ്രമേയതലത്തില്‍ മാത്ര 

മല്ല, ഗ്രതിപാദ്യ രീതിയില്‍ കുടി ഫോകലോറിനെയും ഫോക്‌ സാഹിത്യത്തിന്റെ 

ഘടനയേയും തന്റെ എഴുത്തിന്റെ ശക്തിയും സനന്ദര്യവുമാക്കി മാറ്റാന്‍ പ്രഭാക 

രന്‌ സാധ്യമായിട്ടുണ്ടെന്ന്‌ സുക്ഷ്മ വിശകലനത്തില്‍ മനസ്സിലാക്കാം. ഗ്രാക്തനത 

യുടെയും പാരമ്പരൃത്തിന്റെയും ഉര്‍ജ്ജ്രപവാഹമുള്ള ഗ്രഭാകരന്റെ കൃതികളിലെ 

ഫോകലോറിന്റെ സ്വഭാവം ആഴത്തില്‍ അന്വേഷിക്കാനുള്ള ശ്രമമാണ്‌ ഈ ഗവേഷ 

ണം. 

പ്ഠന്രസക്തി 

ഫോകലോര്‍ വസ്തുതകള്‍ വളരെ ഗാഡമായാണ്‌ സാഹിത്യത്തെ നിര്‍ണ 

യിക്കുന്നത്‌. ഉള്ളടക്കത്തിലും രൂപഘടനയിലും സാഹിത്യം ഫോകലോറിനെ നൂറ്റാ 

ണ്ടുകളായി ആശ്രയിക്കുന്നുണ്ട്‌. പാരമ്പര്യ വാമൊഴി വഴക്കത്തിന്റെ ഉള്ളടക്കങ്ങള്‍ 

സാംസ്കാരിക പരിതോവസ്ഥകളുടെയും അതത്‌ കൂട്ടായ്മയുടെ ലോകവീക്ഷണ 

ത്തിന്റെയും വൃത്യാസത്തിനനുസരിച്ച്‌ നിരവധി സാഹിത്യകൃതികള്‍ സൃഷ്ടിക്ക 

പെട്ടിട്ടുണ്ട്‌. നാട്ടുപ്രമേയത്തെ നവീന പ്രതിപാദ്യത്തിനുള്ള ഉപാധിയായി 

സാഹിത്യം സ്വീകരിക്കുമ്പോള്‍ സംഭവിക്കുന്ന സന്ദര്യപരവും സാമൂഹികവുമായ 

്രശ്നങ്ങളെന്തൊക്കെയാണ്‌ എന്നത്‌ ഈ അന്വേഷണത്തെ പ്രസക്തമാക്കുന്നു. 

നാട്ടുസാഹിത്യവും നാട്ടറിവുകളും ആചാരാനുഷ്ഠാനങ്ങളും ഉള്‍പ്പെടെ ഓരോ 

ദേശത്തിന്റെയും തനിമയും പലമയും സാഹിത്യപാഠമായി പരിണമിക്കുമ്പോള്‍ ആ 

മണ്ഡലത്തെ അത്‌ എങ്ങനെ നിര്‍ണ്ണയിക്കുന്നു എന്ന പഠനം പ്രാധാന്യമുള്ളതാണ്‌. 

പഠനലക്ഷ്യം 

സാഹിത്യവും ഫോകലോറും തമ്മിലുള്ള ഗാഡബന്ധത്തിന്റെ സൂക്ഷ്മതല 

ങ്ങള്‍ എന്തെന്ന അന്വേഷണമാണ്‌ ഈ പഠനം മുഖ്യമായി ലക്ഷ്യമാക്കുന്നത്‌. മനു 

ഷ്യജീവിതത്തിലെ സമകാലിക സന്ദിഗ്ദ്ധതകളെ ആവിഷ്കരിക്കാന്‍ എന്തുകൊ 

ണ്ടാണ്‌ ഫോകലോര്‍ വസ്തുതകളെയും ഫോകമോട്ടിഫുകളേയും എഴുത്തുകാര്‍ 

ഉപാധിയായി സ്വീകരിക്കുന്നത്‌ എന്നതും ഈ അന്വേഷണത്തിന്റെ പരിധിയില്‍ 

വരുന്നു. ഒരു സവിശേഷ കൂട്ടായ്മ അവരുടെ തന്നെ മാനസികാവശ്യത്തിന്‌ 

സൃഷ്ടിച്ച ഫോക്ലോറുകള്‍ സാഹിതൃത്തിന്‌ ആധാരമാകുമ്പോള്‍ കൃതിയും 

വായനക്കാര്‍ക്കും ഏത്‌ വിധത്തില്‍ ്രയോജനകരമാവുക എന്ന അന്വേഷണവും 

പഠനപരിധിയില്‍ വരുന്നു. 

പഠനമേഖല 

സാഹിത്യവും ഫോക്ലോറും എന്ന വിഷയത്തിന്റെ പഠനമേഖല വളരെ 

വിപുലമാണ്‌. ഫോകലോറിനെ പലവിധത്തില്‍ ഉപജീവിച്ചെഴുതിയ നിരവധി 

സാഹിത്യകൃതികള്‍ മലയാളത്തിലുണ്ട്‌. അത്തരം കൃതികളെ ആനുഷംഗികമായി 

എന്നാല്‍ എന്‍. പ്രഭാകരന്റെ നോവല്‍, ചെറുകഥ, നാടകം എന്നീ വിഭാഗങ്ങളില്‍ 

്രതൃക്ഷീകരിക്കപ്പെട്ട ഫോക്ലോര്‍ മുഖ്യര്രമേയമായി കടന്നു വരുന്ന കൃതികളെ 

സവിശേഷ പഠനത്തിനായി സ്വീകരിക്കുകയും ചെയ്യുന്നു. ജനകഥ, ജന്തുജനം, 

ഏഴിനും മീതെ, പുലിജന്‍മം, തിയൂര്‍ രേഖകള്‍, തിരഞ്ഞെടുത്ത ചെറുകഥകള്‍ 

തുടങ്ങിയ കൃതികളില്‍ എപ്രകാരമാണ്‌ ഫോക്ലോര്‍ വസ്തുതകള്‍ വിന്യസിച്ചിട്ടു 

ള്ളതെന്ന്‌ തിരിച്ചറിയേണ്ടതാണ്‌. 

പഠനരീതി 

ഫോകലോര്‍, സാഹിത്യം എന്നീ വിഷയങ്ങളെ പരസ്പരം അഭിമുഖീകരി 

ക്കുന്ന ഗവേഷണമായതിനാല്‍ ഈ രണ്ട്‌ അക്കാദമിക മേഖലയിലേയും രീതി 

ശാസ്ത്രം പഠനത്തിനായി ഉപയോഗിക്കുന്നു. ഫോക്ലോറിനെ ഉപജീവിച്ച്‌ മലയാ 

ളത്തിലുണ്ടായ സാഹിത്യകൃതികള്‍ പൊതുവെയും എന്‍. പ്രഭാകരന്റെ കൃതികള്‍ 

വിശേഷിച്ചും ഈ പഠനത്തിന്റെ ്രഥമാകരങ്ങളാണ്‌. എഴുത്തുകാരന്‍ രചനയുടെ 

വിവിധതലങ്ങളില്‍ ഉപയുക്തമാക്കിയ ഫോക്ലോറുകളെപ്പറ്റി ജനജീവിതത്തില്‍ 

നിന്ന്‌ നേരിട്ട സമാഹരിക്കുന്ന ദത്തങ്ങളേറെയും ആവശ്യാനുസരണം ഈ പഠന 

ത്തിന്റെ പ്രഥമാകരമായി പരിഗണിക്കും. പ്രസ്തുത ഫോക്ലോറുകളെക്കുറിച്ചും 

ഫോകിനെക്കുറിച്ചും സാഹിത്യകൃതികളെക്കുറിച്ചും ഇതുവരെ നടന്നിട്ടുള്ള പഠന 

ങ്ങള്‍ ഈ ഗവേഷണത്തിനുള്ള ദ്വിതീയാകരങ്ങളാണ്‌. 

പുര്‍വുപഠനം 

സാഹിത്യവും ഫോകലോറും എന്ന വിഷയത്തെ അടിസ്ഥാനമാക്കിയുള്ള 

അന്വേഷണം മലയാളത്തില്‍ ഏറെയൊന്നും വികസിച്ചിട്ടില്ല.. എങ്കിലും ശ്രദ്ധേയ 

മായ ചില നിരീക്ഷണങ്ങള്‍ ഈ മണ്ഡലത്തില്‍ അപൂര്‍വ്വം ചിലര്‍ നടത്തിയിട്ടുണ്ട്‌. 

ഡോ. രാഘവന്‍ പയ്യനാട്‌ സാഹിതൃവും ഫോകലോറും തമ്മിലുളള പാരസ്പ 

ര്യത്തെ അക്കാദമികമായി വിശകലനം ചെയ്തിട്ടുണ്ട്‌. (ഫോക്ലോര്‍ 1985 കേരള 

ഭാഷാ ഇന്‍ സ്റ്റിറ്റ്യുട്) സാഹിതൃവും ഫോക്ലോറും തമ്മിലുള്ള സവിശേഷബന്ധമെ 

ന്ത്‌, രണ്ട്‌ മേഖലകളും പരസ്പരം ഇടകലരുന്നതെവിടെയാണ്‌, പാരമ്പര്യത്തിന്റെ 

ഭാഗമായ ഫോകലോറിനെ എന്തുകൊണ്ടാണ്‌ സാഹിത്യകാരന്‍മാര്‍ ഉപജിവിക്കു 

ന്നത്‌ തുടങ്ങിയവ അദ്ദേഹം വിശദമാക്കുന്നു. ഡോ.എം.വി.വിഷണുനമ്പുതിരി 

നാടോടിവിജ്ഞാനീയം എന്ന ഗ്രന്ഥത്തില്‍ സാഹിത്യവും ഫോകലോറും തമ്മി 

ലുള്ള ബന്ധത്തെ വിശകലനം ചെയ്യുന്നു. ഡോ.കെ.പി മോഹനന്റെ, കേരളീയത 

മലയാള നോവലില്‍ (സാഹിത്യലോകം, 1998 നവംബര്‍ -ഡിസംബര്‍) എന്ന ലേഖ 

നത്തില്‍ നാടോടിസംസ്കൃതിയുടെ ആത്മാവ്‌ കണ്ടെത്തി അതിന്റെ മാസ്മരശക്തി 

എങ്ങനെയാണ്‌ എഴുത്തുകാര്‍ തങ്ങളുടെ സൃഷ്ടികളാല്‍ ആവാഹിക്കുന്നതെന്ന്‌ ഒ. 

എന്‍.വി കവിതകളെ മുന്‍നിര്‍ത്തി വെളിപ്പെടുത്തുന്നു. ഡോ. രാഘവന്‍ പയ്യനാ 

ടിന്റെ “പെരുന്തച്ചന്‍-പുനരാവിഷ്കാരത്തിന്റെ പ്രശ്നങ്ങള്‍” (നേരിന്റെ മൊഴി: 2003 

ഏ(്രില്‍ എഫ്‌.എഫ്‌. എം. മലബാര്‍ ഭ്രസ്റ്റ്‌) എന്ന ലേഖനത്തില്‍ കൂട്ടായ്മ 

സൃഷ്ടിച്ച ഒരു ഐതിഹ്യത്തെ പുനരാഖ്യാനം ചെയ്യുമ്പോള്‍ അത്‌ ആ ഐതിഹ്യ 

ത്തിനും സമുഹത്തില്‍ അത്‌ നിര്‍വ്വഹിച്ചുപോരുന്ന ധര്‍മ്മങ്ങള്‍ക്കും ആ ഐതി 

ഹൃത്തെ സൃഷ്ടിച്ച സമൂഹമനസ്സിന്റെ ഘടനയ്ക്കും എത്രമാത്രം ഉലച്ചില്‍ 

തട്ടിക്കും എന്ന്‌ സുക്ഷ്മായി പരിശോധിക്കുന്നു. ഡോ. സി.ആര്‍ രാജഗോപാല്‍ 

എഴുതിയ “ഗോത്രവര്‍ഗ്ഗദേശീയതകളുടെ കലാപഠനം” (സാഹിത്യലോകം: 2006 

സെപ്തംബര്‍ - ഒക്ടോബര്‍) എന്ന ലേഖനത്തില്‍ ലോകത്തിലെ വിവിധ ഗോത്ര 

വര്‍ഗ്ഗദേശീയതകളുടെ കലാപഠനം നിര്‍വ്ൃഹിച്ചവരില്‍ ശ്രദ്ധേയനായ ലിയോ 

ണാര്‍ഡിന്റെ രീതിശാസ്ത്രത്തെ പരിചയപ്പെടുത്തുന്നുണ്ട. ഡോ. എന്‍. അജിത്‌ 

കുമാര്‍ “നാട്ടറിവും സാഹിതൃയനിരുപണവും” (ഫോക്ലോര്‍ പ്രബന്ധങ്ങള്‍, 2002) 

എന്ന ലേഖനത്തില്‍ നാട്ടറിവിനെ എങ്ങനെ സാഹിതൃനിരുപണപദ്ധതികൊണ്ട്‌ 

വിശകലനം ചെയ്യാമെന്ന്‌ ലളിതമായി വിവരിക്കുന്നു. ഡോ. ശശിധരന്‍ ക്ലാരിയുടെ 

“നാടോടി വിജ്ഞാനം പൊന്‍കുന്നം വര്‍ക്കിയുടെ കഥകളില്‍” (സാഹിത്യലോകം 

2006 ജനുവരി ഫെബ്രുവരി) എന്ന ലേഖനത്തില്‍ പൊന്‍കുന്നം വര്‍ക്കിയുടെ 

കഥകളിലെ ഫോകലോറിനെ വിശദീകരിക്കുന്നു. എന്‍. ശശിധരന്‍ “കഥയിലെ 

കേരളീയത (സാഹിത്യലോകം 1998 : നവംബര്‍-ഡിസംബര്‍) എന്ന ലേഖനത്തില്‍ 

“ചരിത്രവികാസത്തോടൊപ്പം പരണമിച്ചുകൊണ്ടിരിക്കുന്ന ഈ സാംസ്കാരിക 

സങ്കല്‍പനത്തിന്റെ ചിഹസമൃദ്ധി എന്തെന്ന്‌ വിശകലനം ചെയ്യുന്നു. ഡോ. 

സോമന്‍ കടലൂരിന്റെ “ ഫോക്ലോറും സാഹിത്യവും” എന്ന ഗ്രന്ഥത്തില്‍ സാഹി 

തൃവും ഫോകലോറും തമ്മിലുള്ള ബന്ധത്തെ മലയാളസാഹിത്യത്തിന്റെ പശ്വാ 

ത്തലത്തില്‍ വിശകലനം ചെയ്യുന്നു. എങ്കിലും മലയാളത്തിലെ ഫോകലോര്‍ 

സ്വാധീനത്തെ സുക്ഷമവും ഫോകലോറിക അവബോധത്തിന്റെ സവിശേഷമായ 

ബന്ധത്തെ എന്‍. പ്രഭാകരന്റെ കൃതികളെ ആധാരമാക്കി നിര്‍വ്ൃഹിക്കപ്പെട്ട അന്വേ 

ഷണം ഇതിന്‌ മുമ്പ്‌ നടന്നതായി അറിയുന്നു. 

പ്രബന്ധസ്വരുൂപം 

സാഹിതൃത്തിലെ നാടോടി സംസ്കാരത്തിന്റെ പ്രതിനിധാനം എന്‍. പ്രഭാക 

രന്റെ കൃതികളെ അടിസ്ഥാനമാക്കിയുള്ള പഠനം എന്ന ഈ പ്രബന്ധത്തിന്‌ 

ആമുഖം കൂടാതെ അഞ്ച്‌ അധ്യായങ്ങള്‍ ഉദ്ദേശിക്കുന്നു. 

“സാഹിത്യവും ഫോകലോറും - സാമാന്യവിവരണം” എന്ന ഒന്നാമധ്യായ 

ത്തില്‍ സാഹിത്യത്തിലെ ഫോക്ലോറിന്റെ സ്വാധീനത്തെക്കുറിച്ചുള്ള അന്വേഷണ 

ങ്ങളെ വിലയിരുത്തുന്നു. സാഹിത്യവും ഫോകലോറും തമ്മിലുളള സവിശേഷബ 

ന്ധത്തെ നിര്‍ദ്ധാരണം ചെയ്യുന്നു. 

“മലയാളസാഹിത്യവും ഫോകലോറും” എന്ന രണ്ടാമധ്യായത്തില്‍ മലയാള 

സാഹിതൃത്തില്‍ പ്രതൃക്ഷീകരിക്കപ്പെട്ട ഫോക്ലോറിന്റെ സ്വഭാവവും അവ എപ്ര 

കാരമാണ്‌ സാഹിതൃകൃതികളുടെ ആസ്വാദനത്തെ നിര്‍ണ്ണയിച്ചതെന്നും വിവരണാ 

ത്മകമായി പരിശോധിക്കുന്നു. 

എന്‍ പ്രഭാകരന്റെ കൃതികളിലെ നാട്ടുവഴക്കം എന്ന മുന്നാമദ്ധ്യായത്തില്‍ 

ഫോകലോറുകള്‍ (പ്രഭാകരന്റെ നോവലുകളിലും ചെറുകഥകളിലും നാടകത്തിലും 

വിന്യസിക്കുന്നതിന്റെ സ്വഭാവം വിശദമാക്കുന്നു. ഓരോ കൃതിയുടെയും പ്രമേയ 

ത്തെയും ഇതിവൃത്തത്തെയും സൂചിപ്പിച്ചുകൊണ്ട്‌ അവയില്‍ പ്രതൃക്ഷവും പരോ 

ക്ഷവുമായി സന്നിവേശിപ്പിക്കപ്പെട്ട ഫോകലോര്‍ ഘടകങ്ങളെ വ്യവഛേദിച്ചറിയു 

ന്നു. 

എന്‍. പ്രഭാകരന്റെ കൃതികളിലെ നാട്ടുവഴക്കം ഒരു വിശകലനാത്മക പഠനം 

എന്ന നാലാദമദ്ധ്യായത്തില്‍ പ്രഭാകരന്റെ കൃതികളിലെ ബഹുസ്വരതയെയും ബഹു 

ഭാഷണസ്വഭാവത്തെയും ജനകീയ പാരമ്പര്യത്തെയും ഫോകലോര്‍ അന്വേഷണരിീ 

തികളുടെ പിന്‍ബലത്തില്‍ വ്യാഖ്യാനിക്കുന്നു. അതോടൊപ്പം കൃതികളിലെ 

ആഖ്യാനസവിശേഷത, നാട്ടുഭാഷാപ്രയോഗം, പ്രകൃതിവിന്യാസം, നാട്ടുവഴക്ക 

ങ്ങള്‍ തുടങ്ങി പാരമ്പര്യത്തിന്‍റെ ജൈവോര്‍ജ്ജം എപ്രകാരമാണ്‌ ഗ്വഭാകരന്റെ 

കൃതിയെ പ്രബലമാക്കുന്നതെന്ന്‌ വ്യാഖ്യാനിക്കാം. 

്രാക്തനതയുടെയും പാരമ്പര്യത്തിന്റെയും ര്‍ജ്ജര്രവാഹമുള്ള എന്‍. 

ഭാകരന്റെ കൃതികള്‍ക്ക്‌ ആധാരം ഫോക്ലോര്‍ വസ്തുക്കളുടെ സജീവമായ ഉപ 

യോഗപ്പെടുത്തലാണ്‌ എന്ന പരികല്പനയോടെ നടത്തിയ ഈ പ്രബന്ധത്തില്‍ 

നിന്ന്‌ കണ്ടെത്തിയ വസ്തുതകള്‍ അഞ്ചാമധ്യായമായ ഉപസംഹാരത്തില്‍ 

ക്രോഡീകരിക്കുന്നു. 

ആധാരഗ്രന്ഥസുചി പ്രബന്ധാവസാനം ചേര്‍ത്തിട്ടുണ്ട്‌. 

അധ്യായം 1 

സാഹിത്യവും ഫോക്ലേോോറും - 

സാമാനഴ്യവിവരണം 

1.1 ആമുഖം 

ജ്ഞാനവിഷയങ്ങള്‍ രൂപപ്പെടുന്നത്‌ എപ്പോഴും ചരിത്രപരമായ ആവശ്യക 

തയുടെ ഫലമായാണ്‌. ഫോക്ലോര്‍ എന്ന ജ്ഞാനവിഷയത്തിന്റെ ഉല്പത്തിയും 

അപ്രകാരമൊരു അനിവാര്യതയില്‍ നിന്നുണ്ടായതാണ്‌. സംസ്കാരത്തെ അടുത്ത 

റിയണമെന്ന ബോധം സാമൂഹൃ-രാഷ്്രീയ സാഹചര്യങ്ങള്‍കൊണ്ട്‌ സംഭവിക്കു 

മ്പോഴാണ്‌ പുതിയ അന്വേഷണപദ്വതിക്ക്‌ തുടക്കമിടാനുള്ള പ്രേരണയും പ്രചോദ 

നവുമുണ്ടാവുക. സമൂഹത്തിന്റെ അവബോധത്തില്‍ ഇവ്വിധമുള്ള ചിന്തകള്‍ കട 

ന്നുവരുമ്പോള്‍ അനനപചാരികമായും തുടര്‍ന്ന്‌ നപചാരികമായും പഠന-ഗവേഷ 

ണങ്ങള്‍ക്ക്‌ താല്‍പര്യമുണ്ടായിത്തീരും. സംസ്കൃതിയെയും പാരമ്പര്യത്തെയും 

തിരിച്ചറിയാനുള്ള ജനതയുടെ അഭിലാഷത്തിന്റെ ആധാരതത്ത്വമായിത്തീര്‍ന്ന 

സാമൂഹ്യസമ്മര്‍ദ്ദത്തെ സംബന്ധിച്ച്‌ പണ്ഡിതര്‍ നിരീക്ഷിച്ചിട്ടുണ്ട്‌. 

“നവോത്ഥാനത്തോടുകൂടി പാശ്വാത്യജനതകളില്‍ ദേശീയബോധത്തിന്റെ 

ആക്കം കൂടി. ഓരോ ജനതയും അവരവരുടെ ദേശീയത ഉയര്‍ത്തിപ്പിടിക്കാന്‍ 

ശ്രമിച്ചു. മറ്റുരാജ്യങ്ങളെപ്പോലെ തന്നെ തന്റെ രാജ്യത്തിനും തനതായ പാരമ്പ 

ര്യവും സംസ്കൃതിയും ഉണ്ടെന്നു കാണിക്കാന്‍ ഓരോ ജനതയും ഈല്‍സുക്യം 

കാണിച്ചു. ഇത്‌ പാരമ്പര്യത്െെക്കുറിച്ചും സംസ്കാരവിശേഷണങ്ങളെക്കുറിച്ചും 

ഉള്ള ഗൌരവമായ പഠനത്തിന്‌ വഴിതെളിച്ചു. പരാണികത്വത്തെപ്പറ്റിയും സംസ്ക്യൃ 

തിയെപ്പറ്റിയും ഉള്ള പഠനമാണ്‌ പിന്നീട വിശാലവും ക്രമീകൃതവുമായ ഒരു 

വിജ്ഞാനശാഖയക്ക്‌ രൂപം കൊടുത്തത്‌ - അതത്രേ ഫോക്ലോര്‍” (രാഘവന്‍: 

2010 : 4). 

ഓരോ സംസ്കൃതിയും തങ്ങളുടെ അനന്യതയെ ഉയര്‍ത്തിപ്പിടിക്കാനും 

അതുവഴി സ്വത്വബോധം ആര്‍ജ്ജിക്കാനും പാരമ്പര്യത്തെ ്രത്യേകമായി പരിഗണി 

ക്കാനും ശ്രമിച്ചതിന്റെ ്രചോദകശക്തി നവോത്ഥാനമാണ്‌. പാശ്ചാത്യ ജനതക 

ളില്‍ ഉരുവം കൊണ്ട ദേശീയബോധം പതുക്കെ മറ്റ്‌ നാടുകളിലേക്ക്‌ പ്രസരിച്ച 

തോടെ സ്വന്തം സംസ്കാരത്തെയും പാരമ്പര്യത്തെയും തങ്ങളെ തമ്മിലിണക്കുന്ന 

സംസ്കൃതിയുടെ അടരുകളെയും അന്വേഷിക്കാന്‍ ഉത്സാഹമുണ്ടായി. അതാണ്‌ 

പില്‍ക്കാലത്ത്‌ ക്രമീകൃതമായ പഠനമായിത്തീര്‍ന്ന ഫോക്ലോര്‍ എന്ന ജ്ഞാനവി 

ഷയം. 

പതിനെട്ടാം നൂറ്റാണ്ടില്‍ സംഭവിച്ച നവോത്ഥാനമാണ്‌ യൂറോപ്യന്‍ രാജ്യങ്ങ 

ളിലെ മനുഷ്യസമൂഹങ്ങള്‍ക്കിടയില്‍ ദേശീയബോധം ഉടലെടുത്തിന്‌ നിയാമകശ 

ശക്തിയായി പ്രവര്‍ത്തിച്ചത്‌. സ്വന്തം പാരമ്പര്യത്തിലേക്കും സ്വത്വബോധത്തി 

ലേക്കും സവിശേഷ ശ്രദ്ധ പതിഞ്ഞ ഈ സന്ദര്‍ഭമാണ്‌ സംസ്കൃതിയെക്കുറിച്ചുളള 

ഗാഡമായ പര്യാലോചനയും അന്വേഷണവും സാധ്യമാക്കിയത്‌. ഈ അന്വേഷണ 

പദ്ധതി ഫോക്ലോര്‍ എന്ന വിജ്ഞാനശാഖയ്ക്ക്‌ രുപംകൊടുത്തു. ആധുനിക 

തയും വ്യാവസായിക വിപ്ലവവും ശാസ്ത്രീയ നേട്ടങ്ങളും സമൂഹത്തിന്റെ (BOW 

തിയിലുള്ള മാറ്റത്തിന്‌ കാരണമായപ്പോള്‍ കൈവിട്ടുപോകുന്ന പാരമ്പര്യം സുഗ്ര 

ധാനമാണെന്ന തിരിച്ചറിവുണ്ടാകുന്നു. സമൂഹജീവിതത്തെ ജീവിതവ്യമാക്കി 

ത്തീര്‍ക്കുന്ന എല്ലാ ഫോക്ലോര്‍ ഘടകത്തേയും തിരിച്ചു പിടിക്കാനും കുടെക്കൂ 

ട്ടാനുമുള്ള കാല്പനികമായ ദേശീയബോധത്തിന്‌ അടിത്തറയിട്ടത്‌ അ്രകാരമാ 

ണ്‌. 

തലമുറയായി കൈമാറിവന്ന പാരമ്പര്യങ്ങളെ പ്രത്യേകിച്ചും വാമൊഴി പാര 

മ്പര്യങ്ങളെ ശേഖരിക്കാനും രേഖപ്പെടുത്താനുമുള്ളതായിത്തീര്‍ന്നു ഫോക്ലോര്‍ 

പ്രവര്‍ത്തനങ്ങളുടെ വലിയൊരു ഘട്ടം. വാമൊഴി എന്നതും പാരമ്പര്യം എന്നതും 

ഇപ്പോഴും ഫോകലോറിന്റെ പ്രധാന വിഭാഗവും സവിശേഷതയും തന്നെയാണ്‌. 

എന്നാല്‍ ഒരു കൂട്ടായ്മയുടെ മനസ്സിന്റെ പ്രതൃക്ഷീകരണങ്ങളായ എല്ലാ 

ഫോകലോര്‍ രൂപങ്ങളും ഈ പഠനപരിധിയില്‍ വന്നിരുന്ന തുടക്കകാലത്ത്‌ 

പോപ്പുലര്‍ ആന്റിക്ഷറ്റീസ്‌ എന്ന്‌ ഇതിനെ വിളിച്ചു. പുതിയ വിഷയമെന്ന നിലയില്‍ 

ഫോക്ലോര്‍ രൂപംകൊണ്ടു തുടങ്ങിയ ഇക്കാലത്ത്‌ മറ്റ്‌ വിഷയങ്ങളുമായി പല തല 

ങ്ങളിലുള്ള ബന്ധം ഇതിനുണ്ടായിരുന്നു. നരവംശശാസ്ത്രം, സാഹിത്യം, സാമു 

ഹ്ൃയശാസ്ത്രം, ചരിത്രം തുടങ്ങിയ ജ്ഞാനപദ്ധതികളുമായി ഫോകലോര്‍ 

അതിര്‍ത്തി പങ്കുവെച്ചു. ചില സന്ദര്‍ഭങ്ങളില്‍ ഒരേ ദത്തത്തെതന്നെ മേല്‍പറഞ്ഞ 

വിഷയങ്ങളെല്ലാം പഠനത്തിനായി സ്വീകരിച്ചു; പഠനരീതിയുടെയും ലക്ഷ്യത്തി 

ന്റെയും വൃതിരിക്തത കാത്തുസൂക്ഷിച്ചുകൊണ്ടും അല്ലാതെയും ഈ രംഗത്തെ 

പണ്ഡിതരെല്ലാം സംസ്കാരത്തെ വിശകലനം ചെയ്തു. 

സാമൂഹ്യകേന്ദ്രിത വിഷയമെന്ന നിലയില്‍ ഇന്ന്‌ ഫോകലോര്‍ ഏറെ 

പ്രാധാന്യം കൈവരിച്ചിട്ടുണ്ട. ഒരു സമുഹത്തെ സുക്ഷമമായി തിരിച്ചറിയാന്‍, 

പ്രസ്തുത സമുഹം സൃഷ്ടിച്ച ഫോക്ലോറുകളുടെ അടിസ്ഥാനത്തില്‍ സാധ്യ 

മാകും എന്ന്‌ തിരിച്ചറിയുന്ന അക്കാദമിക വിഷയമായി ഫോക്ലോര്‍ പഠനം മാറി. 

സാഹിതൃവും ഫോകലോറും തമ്മില്‍ സവിശേഷവും സജീവവുമായ ബന്ധം 

ഇക്കാലമത്രയും കാത്തുസൂക്ഷിച്ചു. സാഹിതൃപഠനം സംസ്കാരപഠനമായി മാറിയ 

പുതിയ കാലത്ത്‌ ഫോകലോറിന്റെ ജ്ഞാനവെളിച്ചമില്ലാതെ സാഹിത്യാന്വേഷണം 

പൂര്‍ണമാകില്ല എന്ന നിലയും വന്നുചേര്‍ന്നു. ലോകത്തിലെ എല്ലാ സംസ്കാരങ്ങ 

ളിലും ഫോകലോറും സാഹിത്യവും പരസ്പരം ബന്ധപ്പെട്ടുകൊണ്ടുതന്നെ പാരമ്പ 

ര്യാന്വേഷണങ്ങളും ഗാഡമായ പഠനങ്ങളും നടത്തിക്കൊണ്ടിരിക്കുകയും 

ചെയ്യുന്നു. 

സാഹിത്യത്തെപ്പോലെയോ അതിലധികമോ അഗാധമായി സമൂഹത്തിന്റെ 

സൂക്ഷ്മലോകങ്ങളെ (്രതിഫലിപ്പിക്കുന്ന സാംസ്കാരികോപാധിയാണ്‌ ഫോക്‌ 

ലോറുകള്‍. ചെറിയ കൂട്ടായ്മകളുടെ സനന്ദര്യാത്മകമായ വിനിമയങ്ങളാണവ. 

കൂട്ടായ ജീവിതത്തിന്റെ ഭാഗമായി സ്വാഭാവികമായി സൃഷടിക്കുന്ന സവിശേഷ 

വിനിമയസ്വരുപങ്ങളായ ഫോകലോറുകളില്‍ അതത്‌ ജനസാമാന്യത്തിന്റെ സാമൂ 

ഹ്ൃമനസ്സും ലോകവീക്ഷണങ്ങളും പ്രതൃക്ഷീകരിക്കപ്പെടുന്നുണ്ട്‌. പ്രസ്തുത 

ഫോകലോറുകളെ സൂക്ഷ്മമായി വിശകലനം ചെയ്ത്‌ കൂട്ടായ്മയുടെ സ്വത്വബോ 

ധത്തിന്റെ ആധാരതത്ത്വത്തെ നിര്‍ധാരണം ചെയ്യുകയാണ്‌ ഫോക്ലോര്‍ പഠന 

ത്തിന്റെ ലക്ഷ്യം. അതുകൊണ്ടുതന്നെ ഫോക്ലോര്‍ എന്ന സംജ്ഞ ഫോക്ലോര്‍ 

വസ്തുതയെയും പഠനത്തെയും പ്രതനിധീകരിക്കുന്നു. മനുഷ്യക്കുട്ടായ്മകളുടെ 

യാഥാര്‍ത്ഥ്യത്തെ എങ്ങനെ പ്രത്യക്ഷീകരിക്കുന്നുവെന്നും സുഖത്െക്കുറിച്ചും 

വികസനത്തെക്കുറിച്ചും അതത്‌ സമൂഹങ്ങള്‍ എങ്ങനെ വപര്യാലോചിക്കുന്നു 

എന്നും തിരിച്ചറിയാന്‍ ഫോകലോര്‍ വസ്തുതകളെയാണ്‌ ഫോകലോറിസ്റ്റുകളും 

സംസ്കാരപഠിതാക്കളും സ്വീകരിക്കുന്നത്‌. 

““ഭാഷയെപ്പോലെ ഫോക്ലോറും സംസ്കാരത്തിന്റെ കണ്ണാടിയാണ്‌. മനു 

ഷ്യന്റെ സര്‍ഗാത്മകതയുടെയും സനന്ദര്യാത്മക ചോദനകളുടെയും ആവശ്യകത 

യില്‍നിന്നാണ്‌ അത്‌ പിറവിയെടുക്കുന്നത്‌. മറ്റൊരു വിധത്തില്‍ പറഞ്ഞാല്‍ മനു 

ഷ്യന്‍ സ്വന്തം സംസ്കാരത്തെ അവന്റെ ഫോക്ലോറിലുടെ പ്രതിഫലിപ്പിക്കുകയും 

പരിപോഷിപ്പിക്കുയും ചെയ്യുന്നു, ഫോകലോര്‍ ഇങ്ങനെ സംസ്കാരത്തിന്റെ ഉല്പ 

ന്നവും അതിന്റെ അവിഭാജ്യഘടകവും ആയിത്തീരുന്നു. സംസ്കാരത്തിന്റെ പാര 

മ്പര്യാധിഷ്ഠിതവും സ്ഥാപനവലക്കരിക്കപ്പെടാത്തതും ആയ ഘടകമാണ്‌ 

ഫോക്ലോര്‍”. (നമ്പ്യാര്‍. എ.കെ : 2010: 73) 

സവിശേഷമായ ധര്‍മ്മങ്ങള്‍ നിര്‍വ്വഹിച്ചു കൂട്ടായ്മ ജീവിതത്തിന്റെ ഇച്ചകളെ 

്രതിഫലിപ്പിക്കുന്ന സാംസ്കാരിക ഘടകങ്ങള്‍ എന്ന പദവിമൂല്യത്തില്‍ പരിഗണി 

ക്കപ്പെടുന്ന ഫോക്ലോര്‍ വസ്തുതകളാണ്‌ ഈ ജ്ഞാനന്വേഷണത്തിന്റെ സുപ്ര 

ധാന സംഗതി. വിശകലനാത്മകബോധത്തില്‍ അധിഷ്ഠിതമായ സംജ്ഞയായോ 

സാങ്കേതിക പദങ്ങളായോ ഫോകലോറുകളെ തിരിച്ചറിഞ്ഞിട്ടില്ലെങ്കിലും ജീവിത 

ത്തിന്റെ ഭാഗമായി തങ്ങള്‍ കൊണ്ടു നടക്കുകയും തലമുറതോറും കൈമാറുകയും 

ചെയ്ത പാരമ്പര്യസ്സരോതസ്സുകളെ സംബന്ധിച്ച്‌ സമൂഹത്തിന്‌ പ്രത്യേകമായ മമ 

തയും കാഴ്ചപ്പാടുമുണ്ട. ജനങ്ങള്‍ക്ക്‌ വേണ്ടി ജനങ്ങളാല്‍ സാസ്കാരികഘടക 

ങ്ങളായി കുട്ടായ്മ അവയെ പരിഗണിച്ചു. ഭൂതകാലം തള്ളിക്കളയേണ്ട ഒന്നല്ല, 

അത്‌ കാലത്തിനനുസരിച്ച്‌ സമുദ്ധരിക്കേണ്ടതാണെന്ന നിലപാട്‌ പൊതു സമ്മതി 

യിലെത്തുമ്പോള്‍ പാരമ്പര്യാന്വേഷണത്തിനുള്ള സമ്മര്‍ദ്ദമുണ്ടാവുന്നു. ഗ്രാമം നഗ 

രമാവുന്പോള്‍ ഗ്രാമത്തിന്റേതായ അനേകം ഭനതിക/ഭതികേതരമായ 

വസ്തു/വസ്തുതകള്‍ കൈവിടേണ്ടിവരുന്ന സന്ദര്‍ഭത്തില്‍ തികഞ്ഞ ഗൃഹാതുരത 

യോടെ പാരമ്പര്യസ്രോതസ്സിലേക്ക്‌ മടങ്ങാനും അവയെ തിരിച്ചറിയാനും പ്രേരണ 

യാവുന്നു. ക്രമബദ്ധവും ശാസ്ത്രീയവും സൂക്ഷ്മവുമായ പഠനാന്വേഷണങ്ങള്‍ 

വരുന്നതിന്‌ മുമ്പേതന്നെ ഫോക്‌ ലോറിനെക്കുറിച്ച, ഓരോ ജനതയും തങ്ങളുടെ 

സഹജിീവിബോധം കൊണ്ട്‌ സവിശേഷമായ ആശയങ്ങള്‍ മുന്നോട്ട വെച്ചിട്ടു 

ണ്ടെന്ന്‌ സംസ്കാരപഠിതാക്കള്‍ ചുണ്ടിക്കാണിച്ചിട്ടുണ്ട്‌. 

““ഫോകലോര്‍ എന്ന പദം ഇക്കാലത്താണ്‌ വ്യാപകമായി പ്രയോഗിക്കാന്‍ 

തുടങ്ങിയതെങ്കിലും, ഇത്‌ ആശയരുപത്തില്‍ നമ്മുടെ സാംസ്കാരിക സര്‍ഗ്ഗാത്മക 

മണ്ഡലത്തില്‍ എന്നുമുണ്ടായിരുന്നു. ആദിബിംബങ്ങളുമായും, കല്പനകളുമായും 

പൊരുത്തപ്പെട്ടുകൊണ്ട്‌ വാങ്മയമായോ, വരികളിലൂടെയോ, നാട്ടു സങ്കല്പമെന്ന 

ആശയം നമ്മുടെ ചിരപരിചിത രൂപങ്ങളില്‍ നിറഞ്ഞുനിന്നിരുന്നു. ഫോകലോര്‍ 

എന്ന സങ്കല്പത്തിന്‌ ശാസ്ത്രീയാടിത്തറ രുപപ്പെട്ടതോടെയാണ്‌ വ്യാപകമായ 

അന്വേഷണങ്ങള്‍ക്ക്‌ നാം മുതിര്‍ന്നത്‌. പുതിയ തിരിച്ചറിവുകള്‍ ഉരുത്തിരിഞ്ഞതും 

അതിനോടുകുടിയാണ്‌. നഗരവല്‍കരണത്തിലേക്ക്‌ അതിദ്രുതം പരിവര്‍ത്തനപ്പെട്ടു 

കൊണ്ടിരിക്കുന്ന നമ്മുടെ സാമൂഹ്യ ജീവിതത്തില്‍ ഫോകലോര്‍ പഠനങ്ങള്‍ അത്യ 

ന്താപേക്ഷിതമാക്കുന്ന ധാരാളം ഘടകങ്ങളുണ്ട്‌. ഒരു ജനതയുടെ ധൈഷണിക 

ചിന്തയെ ശക്തിപ്പെടുത്തുന്നത വസ്തുതകള്‍ കൂടിയാണിത്‌.” (കുമാരന്‍: 2006; 

82) 

അക്കാദമികമായ അന്വേഷണം വരുന്നതിന്‌ മുമ്പ്‌ തന്നെ പല ഫോകലോര്‍ 

ജനുസ്സുകള്‍ക്കും നാടോടിയായ സംജ്ഞയും ആവിധമുള്ള മനസ്സിലാക്കലും സംഭ 

വിക്കുന്നുണ്ട. ഫോകലോറുകള്‍ക്ക്‌ വംശീയമോ പ്രാദേശികമോ ആയ വര്‍ഗിീകര 

ണങ്ങള്‍ വിശകലനാത്മകവും സാര്‍വ്വലനരകികവുമായ പട്ടികപ്പെടുത്തലില്‍നിന്ന്‌ 

വ്യത്യസ്തമായി നിലനില്‍ക്കുന്നത്‌ ശ്രദ്ധേയമാണ്‌. ഫോക്ലോര്‍ ഒരു ജ്ഞാനവി 

ഷയമായിത്തീര്‍ന്നപ്പോഴും അതിനുമുമ്പും സമൂഹം തങ്ങളുടെ സൃഷടിയെക്കുറിച്ച 

സവിശേഷമായി ചില തിരിച്ചറിവുകള്‍ സ്വയം സൂക്ഷിക്കുന്നുണ്ട്‌. 

ഫോകലോറിന്റെ ജാനുഷിക (Genre) മായ ആവിഷ്ക്കാരത്തെ സംബന്ധി 

ച്ചുള്ള പല ധാരണകളും അവ്യക്തമോ പരിമിതമോ ആണെന്ന്‌ കാണാം. നാടോടി 

മനുഷ്യരുടെ വാമൊഴി പാരമ്പര്യം മാത്രമാണ്‌ ഫോക്ലോര്‍ എന്നും ഫോക്‌ 

എന്നത്‌ ഗ്രാമീണരോ നാടോടിയോ, കൂഷീവലരോ ആണെന്നും കരുതിയ കാലം 

ഉണ്ടായിരുന്നു. വികസനമോ പുരോഗതിയോ കൈവരാത്തവരെന്ന്‌ വിലയിരുത്തി 

നിരക്ഷരരായ കൂട്ടായ്മകളെ ആ വിധം ഗണിച്ച്‌ അവരുടെ മൊഴിരുപത്തിലുളള 

ആവിഷക്കാര്രകാരങ്ങളെ മാത്രം ഫോക്ലോറുകളായി വിലയിരുത്തുകയും 

നിര്‍വ്ൃചിക്കുകയും ചെയ്ത പഴയ പഠിതാക്കളെ പില്‍ക്കാല അന്വേഷണം തിരുത്തു 

ന്നുണ്ട്‌. 

“അപരിഷ്കൃതരുടെ വിജ്ഞാനം മാത്രമാണ്‌ ഫോക്ലോര്‍ എന്നൊരു 

ധാരണ ആദ്യകാലങ്ങളില്‍ നിലനിന്നിരുന്നു. പാരമ്പര്യ വിജ്ഞാനം മാത്രമാണ്‌ 

അതിന്റെ പരിധിയില്‍ വരുന്നതെന്ന്‌ പലരും വിശ്വസിച്ചിരുന്നു. എന്നാല്‍, ഫോക്‌ 

എന്ന പദം ചുരുങ്ങിയത്‌ ഒരു സാമാന്യ അംശത്തില്‍ പൊതുവായി പങ്കുകൊ 

ള്ളുന്ന ജനങ്ങളുടെ ഏതു സംഘത്തെയും സൂുചിപ്പിക്കുമെന്ന്‌ അലന്‍ഡന്‍ഡിസി 

നെപ്പോലുള്ളവര്‍ വ്യക്തമാക്കി. അതോടെ ഫോകലോര്‍ പഠനവും ഗാരവമായ 

പഠന മേഖലയായി.” (വിഷ്ണുനമ്പൂതിരി: 2013: 10) 

ഫോകലോര്‍ വസ്തുതകളെന്താണ്‌, അവയുടെ കര്‍ത്തൃത്വം ആര്‍ക്കൊക്കെ 

യാണ്‌, കുട്ടായ്മയില്‍ നിര്‍വഹിക്കുന്ന ധാര്‍മ്മികമായും സാന്ദര്‍ഭികമായുമുളള 

ദനത്യങ്ങളെന്താണ്‌ എന്നൊക്കെയുള്ള ആലോചന പിന്നീട്‌ വരുന്നു. ചരിത്രപര 

മായും ഘടനാപരമായും അവയുടെ പ്രത്യേകതകളെന്താണെന്നുമൊക്കെയുള്ള 

പഠനത്തിലേക്ക്‌ പണ്ഡിതര്‍ അനന്തരം കടന്നുവരുന്നുണ്ട. ഫോകിനെ സംബ 

ന്ധിച്ചും ഫോകലോറുകളെ സംബന്ധിച്ചും സുക്ഷ്മവും ആഴവുമുളള പല 

വഴിയുള്ള അന്വേഷണം സാധ്യമാക്കുന്ന പഠന നിരീക്ഷണങ്ങളിലുടെയാണ്‌ 

ഫോകലോറിസ്റ്റികസ്‌ എന്ന ജ്ഞാനവിഷയം പ്രാധാന്യമര്‍ഹിക്കുന്നതായി മാറി 

ത്തീര്‍ന്നത്‌. 

പുറമെനിന്നുള്ള പലതരം അറിവുകൊണ്ടും ആ അറിവിനെ നിര്‍ണയിച്ച 

രീതിശാസ്ത്രം കൊണ്ടും പഠനപദ്ധതികളുടെ ആശയാവലികള്‍ കൊണ്ടുമാണ്‌ 

സമൂഹത്തെ പണ്ഡിതര്‍ വിലയിരുത്തിയിട്ടുളളത്‌. എന്നാല്‍ ഫോകലോര്‍ പഠന 

ത്തില്‍ സ്വീകരിക്കുന്ന വളരെ ശ്രദ്ധേയമായ സംഗതി, അത്‌ കൂട്ടായ്മയെ അന്വേഷി 

ക്കുന്നത്‌ അവര്‍ സൃഷ്ടിച്ച ഫോക്ലോറുകളിലുടെയാണ്‌ എന്നതാണ്‌. ഒരു ജനത 

സ്വയം സൃഷ്ടിക്കുന്ന ഫോക്ലോര്‍ വസ്തുതകളില്‍ ഗ്രസ്തുത ജനതയുടെ സാമു 

ഹ്ൃമനസ്സും ലോകവീക്ഷണവും നിലീനമായിക്കിടപ്പുണ്ട്‌ എന്നതില്‍ ഉന്നിയാണ്‌ 

ഈ പഠനം അതിന്റെ അന്വേഷണരീതികളെ മുന്നോട്ട നയിച്ചിട്ടുള്ളത്‌. 

ഫോക്ലോര്‍ വസ്തുതകളെ ശേഖരിച്ച്‌ വര്‍ഗീകരിച്ച്‌ അതിന്റെ ഉള്ളടക്കത്തെയോ 

ഘടനയെയോ മാത്രം പരിഗണിച്ച പഠനങ്ങള്‍ ഇന്ന്‌ കൂട്ടായ്മയുടെ സൂക്ഷ്മ 

യാഥാര്‍ത്ഥ്യത്തെ പഠനവിധേയമാക്കുന്നതില്‍ എത്തിയിട്ടുണ്ട്‌. 

“കുട്ടായ്മ, അറിവ്‌ എന്നീ അര്‍ഥങ്ങളുള്ള folk, lo എന്നീ പദങ്ങളുടെ 

സംയുക്തമാണ്‌ folklore. കൂട്ടായ്മയുടെ അറിവാണ്‌ (ഫോക്കിന്റെ ലോര്‍) പഠന 

വിഷയമായി നമ്മുടെ മുന്നില്‍ എത്തുന്നത്‌. കുട്ടായ്മ നിര്‍മിച്ചുവെച്ച അറിവുകളി 

ലൂടെ കൂട്ടായ്മയെക്കുറിച്ച്‌ പഠിക്കാം. അതിനാല്‍ lore - ലൂടെ folk ന്റെ സ്വത്വത്തെ 

ക്കുറിച്ചുള്ള പഠനമായിട്ടാണ്‌ folklore മാറുന്നത്‌. ഒരു നാടന്‍പാട്ട്‌ പഠന വിധേയമാ 

കുമ്പോള്‍ ആ പാടു നിര്‍മിച്ച കുട്ടായ്മയുടെ ചരിത്രവും സംസ്കാരവും അനാവ 

രണം ചെയ്യപ്പെടും.” (കുമാരന്‍ : 2013: 3). 

ഓരോ കൂട്ടായ്മയും കാലങ്ങള്‍കൊണ്ട്‌ സൃഷ്ടിച്ചെടുത്ത ഫോകലോറുക 

ളില്‍ അവരുടെ മനസ്സിന്റെ ്രതിഫലനമുണ്ടെന്നും അവയെ നിര്‍ധാരണം ചെയ്യു 

മ്പോള്‍ പ്രസ്തുത ജനതയെ സംബന്ധിക്കുന്ന ജൈവചരിത്രവും അനനദ്യോഗിക 

മായ അനുഭവസത്യങ്ങളും നിര്‍മ്മിച്ചെടുക്കാനാവുമെന്നുള്ള തിരിച്ചറിവ്‌ സുപ്രധാ 

നാണ്‌. മനുഷ്യനെയും ഗ്രകൃതിയെയും സംബന്ധിച്ച്‌ ഓരോ കൂട്ടായ്മയും സ്വവരരു 

പിച്ചുവെച്ചിട്ടുളള സവിശേഷവും സൂക്ഷ്മവുമായ അറിവുകളാണ്‌ ഫോകലോറില്‍ 

സന്നിഹിതമായിട്ടുള്ളതെന്നും പ്രാദേശികചരിത്രത്തിന്റെ സജീവവും സ്ക്രിയവു 

മായ ബഹുതലങ്ങളെ പ്രസ്തുത അറിവ്‌ നിര്‍ണ്ണിയിക്കുന്നുണ്ടെന്നും പുതിയ 

ഫോകലോര്‍ പഠനങ്ങള്‍ മുന്നോട്ടു വെയ്ക്കുന്നുണ്ട്‌. 

ഫോകലോര്‍ വസ്തുതകളൊന്നും നിശ്വലമായ ചില പഠനോപാദനങ്ങളല്ല. 

മറിച്ച്‌ കുട്ടായ്മയില്‍ നിരന്തരം ഗ്രചലിതമായി കൂട്ടായ്മയുടെ സാമുഹ്യജീവിത 

ത്തില്‍ നിരന്തരം ഇടപെട്ട നിതൃപരിണാമിയായി നിലകൊള്ളുന്ന യാഥാര്‍ത്ഥ്യമാ 

ണ്‌. ഒരു കാലത്തില്‍നിന്ന്‌ മറ്റൊരു കാലത്തിലേക്കും ഒരു തലമുറിയില്‍നിന്ന്‌ 

മറ്റൊരു തലമുറയിലേക്കും ഒരാളില്‍നിന്ന്‌ പലരിലേക്കും പലരില്‍നിന്ന്‌ ഒരാളിലേ 

ക്കുമൊക്കെ അത്‌ ഇണങ്ങിയും കലഹിച്ചും നിരന്തരം നവികരണത്തിന്‌ വിധേയ 

മായിക്കൊണ്ടിരിക്കുന്നു. ഭൂതകാലത്തെയും വര്‍ത്തമാനകാലത്തെയും ഭാവികാല 

ത്തെയും അഭിസംബോധന ചെയ്യാനുള്ള ആത്മബലം ജനത സൃഷടിക്കുന്ന 

ഫോകലോറുകള്‍ക്കുണ്ട്‌. ഫോകലോറുകള്‍ വാസ്തവത്തില്‍ ഫോക്‌ ലൈഫാണ്‌ 

എന്ന്‌ പണ്ഡിതര്‍ തിരിച്ചറിഞ്ഞിട്ടുണ്ട്‌. 

“ജനതയുടെ ആത്മാവിഷ്കാരമാണ്‌ ഫോക്ലോര്‍. നൂറ്റാണ്ടുകളായി അനു 

ഭവിച്ചുപോന്ന ആചാരങ്ങളും അനുഷ്ഠാനങ്ങളും ചിന്തകളും ജീവിതരീതികളും 

അതോടൊപ്പം ഒരു സമൂഹമെന്ന നിലയില്‍ അവര്‍ ഉല്പാദിപ്പ്ച്ച മിത്തുകളും കലാ 

രൂപങ്ങളും അമൂര്‍ത്തങ്ങളുമായ അവരുടെ സംഭാവനകളും മാറ്റങ്ങള്‍ക്കും പുനരാ 

വിഷ്കരണത്തിനും സ്വയം നാശനഷടങ്ങള്‍ക്കും എല്ലാം വിധേയമായിക്കൊണ്ടിരി 

ക്കുന്നു. അത്‌ മ്യൂസിയങ്ങളിലെ സാമഗ്രികളല്ല. വൈവിധ്യവും പ്രാദേശികതയും 

ഭാവനയുടെ ബഹിര്‍സ്ഫുരണവും അവയിലൊത്തുചേരുന്നു. ഫോകലോര്‍ ഒരു 

ജനതയുടെ സംസ്കാരമായും ആ ജനതയുടെ സംസ്കാരം അതിന്റെ 

ഫോക്ലോറായും സ്വയം രുപാന്തരപ്പെടുന്നു. ഇത്തരം അഭേദ്യമായ ജൈവബന്ധം 

ഫോകലോറിന്റെ ജനതയുടെ സംസ്കാരത്തിന്റെ പ്രതിഫലനമായി മാറുന്നു.” 

കുട്ടായ്മകളായി ജീവിച്ചുപോരുന്ന മനുഷ്യരുടെ സംഘസ്വഭാവത്തെയും 

അതിന്റെ രീതിഭേദങ്ങളെയും ര്രസ്തുത കൂട്ടായ്മയുടെ ഫോകലോറുകളില്‍ നിന്ന്‌ 

നിര്‍ധാരണം ചെയ്തെടുക്കുന്നുണ്ട, ഫോകലോര്‍ പഠനങ്ങള്‍. സവിശേഷമായ 

ചില ആധാരതത്ത്വങ്ങള്‍കൊണ്ട്‌ കൂട്ടിയിണക്കപ്പെട്ട മനുഷ്യര്‍, ചുറ്റുപാടിനും പാര 

മ്പര്ൃയത്തിനും അനുസൃതമായി രൂപപ്പെടുത്തിയ ഫോക്ലോറുകളില്‍ തങ്ങളുടെ 

സാംസ്കാരിക ജീവിതത്തെ സത്യസന്ധമായും സ്വാഭാവികമായും രേഖപ്പെടുത്തി 

യതിനെയാണ്‌ ഫോക്ലോര്‍ പഠിതാക്കള്‍ പരിഗണിക്കുന്നത്‌. 

ഓരോ സമൂഹത്തിന്റെയും അനന്യതയും സ്വത്വബോധവും എപ്രകാരമാണ്‌ 

സാധ്യമായിത്തീര്‍ന്നത്‌ എന്നും അതിന്റെ സ്വഭാവമെന്ത്‌ എന്നും ഫോക്ലോര്‍ 

വസ്തുതകള്‍ ചേര്‍ത്തുവച്ച്‌ പഠിക്കുമ്പോള്‍ തിരിച്ചറിയാമെന്ന ആശയം ഈ 

പഠനം മുന്നോട്ട വയ്ക്കുന്നുണ്ട്‌. കൂട്ടായ്മയുടെ കുട്ടായ്മസ്വഭാവത്തെയും 

സാംസ്കാരികത്തനിമയെയും അന്വേഷിക്കുമ്പോള്‍ ഫോകലോറുകള്‍ നിശ്ചലമായ 

ഒരനുഭവരാശിയായി അതിനെ സമീപിക്കുന്ന രീതിയെ ഈ അന്വേഷണപദ്ധതി 

തിരസ്കരിക്കുന്നു. പകരം തലമുറയായി കൈമാറിവരുന്ന പാരമ്പര്യസഞ്ചയത്തെ 

വിലയിരുത്തി ഓരോ കാലത്തും സാമുഹ്യസമ്മര്‍ദ്ദങ്ങള്‍കൊണ്ട്‌ അവയില്‍ സംഭ 

വിച്ച മാറ്റത്തിന്റെ സ്വഭാവത്തെ പഠിപ്പിക്കാനും പണ്ഡിതര്‍ സന്നദ്ധമായിട്ടുണ്ട്‌. 

“ഓരോ ജനസമൂഹത്തിന്റെയും സാംസ്കാരിക തനിമ തിരിച്ചറിയുകയെ 

ന്നത്‌ ഫോകപഠനത്തിന്റെ ലക്ഷ്യമാണ്‌. നാട്ടറിവുകള്‍ സമൂഹത്തിന്റെ സമ്വത്തും 

സംഭാവനയുമാണ്‌. ഫോക്ലോറിന്റെ ഘടകങ്ങള്‍ക്ക്‌ ദേശകാല്രപക്ഷോഭത്താല്‍ 

വ്ൃത്യയാവസ്ഥ ഉണ്ടാവുക സ്വാഭാവികമത്രെ. ഒരു പ്രദേശത്തിന്റെ സംസ്‌ക്കാര 

ത്തിന്റെ കണ്ണാടിക്ക്‌ അതിനാല്‍ സാമൂഹിക പരിവര്‍ത്തനത്തിന്റെ പ്രതിഫലനങ്ങള്‍ 

അതില്‍ ദര്‍ശിക്കാം. ഒരു കുട്ടായ്മയെയോ ഒരു പ്രദേശത്തെയോ കുറിച്ചു പഠിക്കു 

വാന്‍ അവയുടെ സംസ്കാരത്തിന്റെ പൂര്‍ണ്ണമായ അറിവിലൂടെ മാത്രമേ കഴിയുക 

യുള്ളു(വിഷ്ണു നമ്പുതിരി: 2013: 8) 

ഭരണാധികാരികളുടെയും ഭരണത്തിന്റെയും തെളിവുകളായി ഈദ്യോഗിക 

മായി രേഖപ്പെടുത്തിയ ചരിത്രത്തിലല്ല, ജനതയുടെ സ്മൃതിസംസ്കാരം സംവഹി 

ക്കുന്ന ഫോകലോറുകളിലാണ്‌ തദ്ദേശത്തെ സംബന്ധിച്ച ശരിയായതും ജീവസ്സുറ്റ 

തുമായ ചരിത്രം ഉള്‍ച്ചേര്‍ന്നിരിയ്ക്കുന്നത്‌. പ്രാദേശികവും പ്രബുദ്ധവുമായ 

പ്രസ്തുത ചരിത്രം ഇഴപിരിച്ചെടുക്കാന്‍ ഫോകലോര്‍ പഠനം മുന്നോട്ടുവയ്ക്കുന്ന 

സവിശേഷമായ രീതിശാസ്തത്തിലുടെ കഴിയുന്നു. ഫോകലോറുകളുടെ സമാഹരി 

ക്കല്‍, വര്‍ഗ്ഗീകരിക്കല്‍, വ്യാഖ്യാനിക്കല്‍ എന്നീ മുന്ന്‌ വിഭാഗങ്ങളിലൂടെ സാധ്യ 

മാകുന്ന അന്വേഷണം ജ്ഞാനവിഷയത്തിന്റെയും അതിന്റെ ലക്ഷ്യത്തിന്റെയും സ്വ 

ഭാവമനുസരിച്ച നിര്‍വ്ൃഹിക്കപ്പെടുന്ന ഒന്നാണ്‌. 

പഴമാപഠനമാണ്‌ ഫോക്ലോറിസ്റ്റികസ്‌ എന്ന ജ്ഞാനവിഷയത്തിന്റെ ഉള്ള 

ടക്കമെങ്കിലും വര്‍ത്തമാനകാലത്തോളമെത്തുന്ന പാരമ്പര്യത്തെ അത്‌ ഉള്‍ക്കൊള്ളു 

ന്നുണ്ട്‌. എങ്കിലും പാരമ്പര്യത്തെ സംബന്ധിച്ചും ഓരോ ജനതയുടെയും 

സ്രോതസ്സുകളെ സംബന്ധിച്ചും കടന്നുവന്ന വഴികളെ സംബന്ധിച്ചുമുള്ള കാല്പ 

നികമായ ഒരംശം ഏത്‌ പഠനത്തിലും വന്നുചേരുന്നുണ്ട്‌. ഗോത്രസനന്ദര്യബോധ 

മായും പ്രാക്തന പാരിസ്ഥിതികവിവേകമായും വംശീയമുദ്രകളായും കീഴാളദര്‍ശന 

മായും അനുഭവവൈവിധ്യങ്ങളെ നിരാകരിക്കാത്ത ജനാധിപത്ൃയബോധമായും 

സംസ്കാരവും കലയും തമ്മിലുള്ള ഇഴയടുപ്പമായും പറ്റമായി ജീവിക്കുന്നതില്‍ 

സ്വാസ്ഥ്യം കണ്ടെത്തിയ മനുഷ്യക്കൂട്ടായ്മകളുടെ ഭാവനാസാക്ഷ്യങ്ങളായും നില 

നില്‍ക്കുന്ന ഫോകലോറുകളില്‍ സന്നിഹിതമായിട്ടുള്ള പൈതൃകസമ്പത്തിനെ 

പഠനം അഭിസംബോധന ചെയ്യുന്നുണ്ട്‌. ഈ പൈതൃക സമ്വത്താവട്ടെ തൊട്ടറി 

യുന്നതും തൊട്ടറിയാത്തതുമായ അനേകാനുഭവങ്ങളുടെ വിസ്തൃതിയുള്ളതാണ്‌. 

കലയും ജീവിതവും തമ്മില്‍ അഭേദ്യമായ ബന്ധം കാത്തുസുക്ഷിക്കുന്ന മനുഷ്യ 

ക്കൂട്ടായ്മയെ ജൈവികമായ സനന്ദര്യശാസ്ത്രപദ്ധതി കൊണ്ടു മാത്രമേ മനസ്സി 

ലാക്കാന്‍ പാടുള്ളു എന്ന വിവേകം ഗ്രധാനമാണ്‌. 

“സമൂഹത്തിന്റെ പൊതുപൈതൃകമാണ്‌ ഫോകലോര്‍. അതില്‍ സമൂഹ 

ത്തിന്റെ കയ്യൊപ്പുകളും കുട്ടിച്ചേര്‍ക്കലും വീണുകിടക്കുന്നു. തലമുറകളായി അതു 

കൈപകര്‍ന്നുപോകുമ്പോള്‍ ഓരോ തലമുറയുടെയും ഇടപെടലുകള്‍ അതില്‍ 

വിരല്‍പ്പാടുകളായി പതിഞ്ഞുകിടക്കുന്നുണ്ടാകും. സമൂഹത്തിന്റെ ആദിമലാവ 

ണ്യവും ഗോത്രത്തനിമയുമാണ്‌ നമുക്ക്‌ ഫോകലോര്‍ നല്‍കുന്നത്‌ (പ്രകാശ്‌: 2006: 

24) 

ഈ ആദിമലാവണ്യം സാധാരണമനുഷ്യരുടെ ചെത്തിമിനുക്കാത്തതും പരു 

ക്കനും അനുഷ്ഠാനപരവുമായ അനുഭവയാഥാര്‍ത്ഥ്യത്തില്‍ നിന്ന്‌ ഉരുവം കൊള്ളു 

ന്നവയാണ്‌. ഗോത്രസനന്ദര്യബോധം അടയാളപ്പെട്ടുകിടക്കുന്ന ഫോക്ലോര്‍ ആവി 

ഷ്കാരരപകാരങ്ങളില്‍ വൈയക്തികമല്ലാത്തതും ആധുനിക യുക്തി കൊണ്ട്‌ 

സമ്പൂര്‍ണ്ണമായും വ്യാഖ്യാനിക്കാനാവാത്തതുമായ പറ്റത്തിന്റെ നാടോടി സനന്ദര്യ 

ശാസ്ത്രം നിലീനമായിക്കിടപ്പുണ്ട്‌. 

1.2 ജനകീയപ്പഴമാപഠനം (Popular Antiquities) 

ഫോക്ലോര്‍ എന്ന പദം നിലവില്‍വരുന്നതിന്‌ മു്‌ (Popular Antiquities) 

അഥവാ ജനകീയപ്പഴമ എന്ന പേരിലായിരുന്നു ഫോകലോര്‍ പഠനം അറിയപ്പെട്ടത്‌. 

ജീവിതത്തിന്റെ നാനാമണ്ഡലങ്ങളിലും നിലനിന്ന്‌ സാമുഹ്യബന്ധങ്ങളെ നിര്‍ണ 

യിച്ച സകല സാംസ്കാരിക ഘടകങ്ങളും ഈ അന്വേഷണപരിധിയില്‍ പെട്ടിരു 

ന്നു. വാമൊഴി വഴക്കങ്ങളായും ഭനതികസംസ്കാരമായും പ്രകടനകലകളായും 

ആചാരാനുഷ്ഠാനവിശ്വാസങ്ങളായും നിലനിന്ന്‌ അതിന്റെ ബഹുശാഖിയായി 

വികാസം പ്രാപിച്ച പാരമ്പര്യങ്ങളെ മുഴുവന്‍ ശേഖരിക്കാനും വിശകലനം ചെയ്യാ 

നുമുള്ള ശ്രമം നടന്നിരുന്നു. ്രാമീണമെന്നോ നാഗരികമെന്നോ, നാടോടിയെന്നോ 

വ്ൃത്യാസമില്ലാതെ സംസ്കാരത്തിന്റെ ഏത്‌ പടവില്‍ നില്‍ക്കുന്നവരുടെയും ജീവി 

തത്തില്‍ നിര്‍ണായക സ്വാധീനം ചെലുത്തിയ ഏത്‌ ഫോകലോറും ഈ വിഷ 

യത്തെ സംബന്ധിച്ച്‌ സുപ്രധാനമാണ്‌. 

ആദ്യകാലത്ത്‌ വ്യത്യസ്ത നാടുകളിലുണ്ടായ ഫോകലോര്‍ പഠനത്തിന്‌ 

നിയാമകമായി നിന്നത്‌ അതത്‌ ദേശങ്ങളിലെ സാമൂഹിക സാമ്പത്തിക രാഷ്ട്രീയ 

സന്ദര്‍ഭങ്ങളുടെ സ്വാധീനമാണ്‌. ആധുനികതയും ശാസ്ത്രനേട്ടങ്ങളും വ്യാവസാ 

യിക പുരോഗതിയും അതുവഴി വന്നുചേര്‍ന്ന നാഗരികതയുമെല്ലാം ഓരോ 

രാജ്യത്തെ ജനങ്ങളെയും അസ്വസ്ഥരാക്കിയിട്ടുണ്ട്‌. ജനിച്ച മണ്ണിന്റെ പാരമ്പര്യം 

കാല്‍ച്ചുവട്ടില്‍ നിന്ന്‌ ഒലിച്ചുപോകുന്ന വേദനയാണ്‌ ജനകീയപ്പഴമയെ സംരക്ഷി 

ക്കാനുള്ള ആഗ്രഹത്തിന്‌ സഹായിച്ചത്‌. 

ഓരോ ജനതയും സ്വന്തം സാംസ്കാരിക പാരമ്പര്യത്തെ തിരിച്ചറിയാന്‍ 

വെമ്പല്‍കൊണ്ടതിന്റെ അടിസ്ഥാനം, നഷടപ്പെട്ടുപോയിക്കൊണ്ടിരിക്കുന്ന വേരിനെ 

ക്കുറിച്ചുള്ള ആധിയാണ്‌. വ്യക്തിപരമായും ഭരണതലത്തിലും സ്വന്തം നാട്ടുചരി 

്രത്തെ സംബന്ധിച്ച്‌ പഠനാന്വേഷണങ്ങള്‍ വിപുലമായി നടന്നു. ഓരോ ജനതയും 

തങ്ങളുടെ ആത്മാവിന്റെ ഭാഗമായി കണ്ട ഫോക്ലോര്‍ വസ്തുതകള്‍ ശേഖരി 

ക്കാനും വര്‍ഗ്ഗീകരിക്കാനും വിശകലനം ചെയ്യാനും താല്‍പര്യപ്പെട്ടു. ഈ ശ്രമങ്ങ 

ളാണ്‌ പില്‍ക്കാലത്തെ സുക്ഷ്മാന്വേഷണങ്ങളിലേക്കും അവ വ്യാഖ്യാനിക്കാനുളള 

സിദ്ധാന്ത രുപീകരണത്തിലേക്കും എത്തിയത്‌. ജീവിക്കുന്ന കാലത്തില്‍ തങ്ങള്‍ 

18



അനുഭവിക്കുന്ന ആധിവ്യാധികള്‍ പരിഹരിക്കാന്‍ സ്്വന്തം പാരമ്പര്യത്തില്‍നിന്ന്‌ 

അനിവാര്യമായവയെ ശേഖരിക്കാനും പഠനക്കുറിപ്പുകളെഴുതാനും പ്രസിദ്ധീകരി 

ക്കുവാനും ശ്രമങ്ങളുണ്ടായിട്ടുണ്ട. പില്‍ക്കാലത്ത്‌ വില്യം ജോണ്‍തോംസ്‌ 

ഫോക്ലോര്‍ എന്ന പദം നാണയപ്പെടുത്തുന്നതുവരെ ജനകീയപ്പഴമ എന്ന സങ്ക 

ല്പത്തിലാണ്‌ ഈ വൈജ്ഞാനിക മണ്ഡലത്തില്‍ ശേഖരണവും പഠനവും നടന്ന 

ത്‌. അതാകട്ടെ ജീവിതത്തിന്റെ എല്ലാ മണ്ഡലങ്ങളെയും സ്പര്‍ശിക്കുന്ന തരത്തില്‍ 

ബൃഹത്തായിരുന്നു. ഇത്തരമൊരു വൈപുല്യം പിന്നീട്‌ ഈ വിഷയത്തിന്‌ കൈവ 

രുന്നത്‌ 1960-കളില്‍ അലന്‍ഡന്‍സിസിന്റെ നിര്‍വ്വചനത്തോടുകുടിയാണ്‌. 

ഫോക്ലോര്‍ എന്നത്‌ ജീവിതത്തിന്റെ സമഗ്രതയെ സ്പര്‍ശിക്കുന്ന 

“ഫോകലൈഫ്‌' ആയി മാറി എന്നര്‍ത്ഥം. 

1.3 ഫോകലോര്‍ പഠനം 

ഫോകലോര്‍ എന്ന ജ്ഞാനമണ്ഡലം അതിന്റെ തുടക്കകാലത്ത്‌ വളരെ 

ബൃഹത്തായ ഒന്നായിരുന്നു. ജീവിതത്തിന്റെ എല്ലാ മേഖലകളെയും ഉള്‍ക്കൊ 

ള്ളലാന്‍ പര്യാപ്തമായ വിധം അത്‌ മഹാവിസ്തൃതി കൈവരിച്ചിരുന്നു. 

ഗ്രാമീണമെന്നോ നാഗരികമെന്നോ പരിഷ്കൃതമെന്നോ വൃത്യാസമില്ലാതെ 

മനുഷ്യവര്‍ഗത്തിന്റെ സാംസ്കാരികജീവിതം സമ്പൂര്‍ണ്ണമായും ഫോക്ലോറായി 

പരിഗണിയ്ക്കപ്പെട്ടിരുന്നു. എന്നാല്‍, നരവംശശാസ്ത്രം (Anthoropology), സാമൂ 

ഹ്യശാസ്ത്രം (ട്ം൦iഠ1ഠള) എന്നീ വിഷയങ്ങള്‍ യഥാക്രമം ആദിമമനുഷ്യവര്‍ഗ്ഗ 

ത്തിന്റെയും സാംസ്ക്കാരിക ജീവിതത്തെ പഠിക്കാന്‍ തുടങ്ങിയതോടെ, ഗ്രാമീണ 

സമൂഹത്തിന്റെ മാത്രം വാമൊഴി വഴക്കമാണ്‌ ഫോകലോര്‍ എന്ന്‌ ചുരുങ്ങിവന്നു. 

ഫോക്ലോര്‍ എന്നത്‌ നാടോടി കഥ, നാടന്‍ പാട്ട, പഴഞ്ചൊല്‍ തുടങ്ങിയ നാടോടി 

വാമൊഴി പാരമ്പര്യമാണ്‌ എന്ന സങ്കല്പം ്രബലമായി. ആയിരത്തിതൊള്ളായി 

രത്തി അറുപതുകളിലാണ്‌ ഒന്നില്‍ക്കൂടുതല്‍ അംഗങ്ങളുള്ള ഏത്‌ കൂട്ടായ്മയും 

ഫോക്‌ (Folk) ആണെന്നും അവരുടെ മനസ്സിന്റെ പ്രത്ൃക്ഷീകരണങ്ങളായ 

ലോറു([ം൦)കള്‍ ഫോക്ലോറുകളാണെന്നും തിരിച്ചറിഞ്ഞത്‌. അതോടെ നാഗ 

രിക ഗ്രാമീണ അപരിഷ്‌കൃത വ്യത്യാസമില്ലാതെ ഏത്‌ മനുഷ്യക്കുട്ടായ്മയിലെയും 

ഏത്‌ ജനകീയാവിഷ്ക്കാരങ്ങളും ഫോക്ലോര്‍ ആയി പരിഗണിയ്ക്കപ്പെട്ടു. 

മനുഷ്യസമുഹത്തെ അപരിഷ്കൃതര്‍, ഗ്രാമീണര്‍, പരിഷ്കൃതര്‍ എന്നിങ്ങ 

നെയുള്ള പഴയ നരവംശശാസ്ത്ര വിശദീകരണങ്ങളുടെ അപര്യാപ്ത കൂട്ടായ്മയെ 

ക്കുറിച്ചുള്ള നവീന സങ്കല്പനങ്ങള്‍ തൊട്ടുകാണിയ്ക്കുന്നു. വികസനത്തിന്റെയും 

സാങ്കേതികതയുടെയും പുരോഗതിയുടെയും സംസ്കാരത്തിന്റെയും ഏറ്റക്കുറച്ചി 

ലുകളുടെ അടിസ്ഥാനത്തില്‍ പാശ്ചാത്യ ലോകബോധമാണ്‌ ലോകത്തുള്ള മനു 

ഷ്യരെ മുഴുവന്‍ മേല്പറഞ്ഞ കൃത്രിമ വിഭജനത്തിലേക്ക്‌ എത്തിച്ചത്‌. വൃത 

സ്തവും വ്യതിരിക്തവുമായ സാംസ്ക്കാരിക മൂല്യങ്ങളാണ്‌ ഓരോ കൂട്ടായ്മയിലും 

നിലനില്‍ക്കുന്നത്‌ എന്നതിനാല്‍ അവയുടെ സ്വത്വവും ലോകവീക്ഷണവും ഭാവനാ 

ലോകവും സംസ്ക്കാരവും വൃതൃസ്തമായിരിക്കും. കൂട്ടായ്മകളുടെ ഈ വൃത്യ 

സ്തതകളെ അഭിസംബോധന ചെയ്യുന്നു എന്നതാണ്‌ ഫോക്ലോര്‍ പഠനത്തിലെ 

പുതിയ വീക്ഷണത്തിന്റെ ജ്ഞാനസവിശേഷത. 

ഗ്രാമീണ സമുഹം പരിഷ്കൃത സമൂഹത്തിലേക്കും നാഗരിക സംസ്ക്കാര 

ത്തിലേക്കും പരിണമിക്കുമ്പോള്‍ കൂട്ടായ്മ സങ്കല്‍പത്തിനും മാറ്റം വരുന്നു. പഴയ 

മട്ടിലുള്ള ജാതി-മത-തൊഴില്‍-പ്രദേശ കുട്ടായ്മകളില്‍നിന്ന്‌ വ്യത്യസ്തമായി 

സമ്പദ്ഘടനയെ അടിസ്ഥാനമാക്കി താഴ്ന്നവര്‍yം (Lower class), മധ്യവര്‍ഗ്ഗം 

(Middle class), ഉപരിവര്‍wം (Upper class) എന്നിങ്ങനെ വിഭാഗങ്ങള്‍ പുതിയ 

കുട്ടായ്മകളായി ഉയര്‍ന്നു വരുന്നു. ഒരേ മതത്തിനുള്ളിലും ഒരേ ജാതിയ്ക്കു 

ള്ളിലും ഒരേ പ്രദേശത്തിനുള്ളിലും ഒരേ തൊഴിലിനുള്ളിലും ചെറിയ ചെറിയ 

കൂട്ടായ്മകള്‍ രുപപ്പെട്ടുവരുന്നു. അതുപോലെ പുതിയ നാഗരികതയുടെ ഉപോല്പ 

ന്നങ്ങളായി അനേകം തൊഴില്‍ക്കുട്ടായ്മകള്‍ കടന്നുവരുന്നു. ഇങ്ങനെ മനുഷ്യജീ 

വിതത്തിന്റെ ഭിന്നതലങ്ങളിലുള്ള കൂട്ടായ്മകളുടെ പടര്‍ച്ചകള്‍ ബഹുരുപികളായ 

സംസ്ക്കാരത്തെ സാധ്യമാക്കുകയും അവയില്‍നിന്ന്‌ തെഴുത്തുവരുന്ന അനേകം 

ഫോക്ലോറുകളെ ഉല്പാദിപ്പിക്കുകയും ചെയ്യുന്നു. ഇത്തരത്തിലുള്ള വൈവിധ്യ 

പൂര്‍ണ്ങ്ങളായ ലോറുകളുടെ സമകാലിക ആവിഷക്കാര മാതൃകകളെ പഠിക്കു 

ന്നത്‌ നിലനില്‍ക്കുന്ന കൂട്ടായ്മകളുടെ സാമുഹ്യ മനസ്സിനെ ഗാഡമായി അന്വേഷി 

ക്കാനാണ്‌. 

പഠനരീതിയിലും പഠനലക്ഷ്യത്തിലും കൃത്യതയും ശാസ്ത്രീയതയുമുള്ള 

ജ്ഞാനവിഷയമാണ്‌ ഫോക്ലോറിസ്റ്റിക്‌സ്‌. കൂട്ടായ്മയുടെ ആവിഷക്കാരങ്ങളായ 

ഫോകലോര്‍ വസ്തുതകളിലൂടെ സൂക്ഷ്മതയോടെ അന്വേഷിക്കുന്നത്‌ പ്രസ്തുത 

ഫോകലോറിനെ സൃഷ്ടിച്ച ജനതയുടെ ആന്തരിക ജീവിതത്തിന്റെ യഥാര്‍ത്ഥ്യങ്ങ 

ളാണ്‌. അതിനായി അനേകം സിദ്ധാന്തങ്ങളും സങ്കല്പനങ്ങളും കാലാന്തരത്തില്‍ 

ഈ വിഷയം രുപപ്പെടുത്തിയെടുത്തിട്ടുണ്ട. സമൂഹകേന്ദ്രിതമായ വിഷയം എന്ന 

നിലയില്‍ ഏറെ പ്രാധാന്യവും ര്രസക്തിയുമുള്ള ഫോകലോറിസ്റ്റികസ്‌ പാരമ്പര്യ 

ത്ൌെക്കുറിച്ചുള്ളതാകുമ്പോള്‍തന്നെ വര്‍ത്തമാന ജീവിതത്തെയും അഭിസംബോ 

ധന ചെയ്യുന്നു. 

പഠിതാവിന്റെ സ്വേച്ഛാപരമായ അന്വേഷണങ്ങളുടെ ഏകപക്ഷീയ രീതി 

ഫോക്ലോര്‍ പഠനം സ്വീകരിക്കുന്നില്ല. കൂട്ടായ്മയുടെ ജീവിതത്തെയും സംസ്കാ 

രത്തെയും അതിന്റെ തന്നെ നിര്‍മ്മിതികളായ ഫോകലോര്‍ വസ്തുതകളിലൂടെ 

തീര്‍ത്തും ജൈവികമായി പഠിക്കുന്നു. അതായത്‌ കൂട്ടായ്മയുടെ ഇന്ദ്രിയങ്ങളിലുടെ 

തന്നെ കൂട്ടായ്മയെക്കുറിച്ചുളള യാഥാര്‍ത്ഥ്യത്തെ പിടിച്ചെടുക്കാനുള്ള ശ്രമമാണി 

ത്‌. നാടോടികലകളോ നാടന്‍ പാട്ടോ അതിന്റെ പഠനമോ മാത്രമല്ല ഫോകലോര്‍. 

മറിച്ച്‌ സമൂഹ ജീവിതത്തിന്റെ സമസ്തതലങ്ങളിലുമുള്ള സാംസ്കാരികാവിഷ്കാര 

ങ്ങളും ഈ പഠനത്തിന്റെ പരിധിയില്‍ വരുന്നു. ഈ സാംസ്കാരിക ഘടകങ്ങളെ 

അതിസുക്ഷമമായി ഇഴപിരിച്ച്‌ വിശകലനം ചെയ്യുമ്പോള്‍ ലഭ്യമാകുന്ന സാമൂഹ്യാ 

നുഭവങ്ങളാണ്‌ ഫോക്ലോര്‍ പഠനത്തെ പ്രസക്തമാക്കുന്ന പ്രധാന സംഗതി. 

ഫോകലോര്‍ പഠനം സമൂഹകേന്ദ്രിതമായി നില്‍ക്കുന്നതിനാല്‍ മണ്ഡല 

വൃത്തി (field study) സുപ്രധാനമാണ്‌. ഫോക്ലോറുകള്‍ കൊണ്ടുനടക്കുകയും 

കാലത്തിനനുസരിച്ച പുതുക്കിപ്പണിയുകയും ചെയ്യുന്ന സജീവ ആവേദകരെ 

കണ്ടെത്തി വസ്തുതകള്‍ ആരായുകയും രേഖപ്പെടുത്തുകയും ചെയ്യുന്നു. 

ഫോകലോര്‍ പഠനത്തെ സംബന്ധിച്ചുള്ള ര്രാഥമികദത്തം ലഭ്യമാവുന്നത്‌ ഇര്രകാ 

രമാണ്‌. സഹനിരീക്ഷണത്തിലൂടെയും (observation method) അഭിമുഖത്തിലൂ 

ടെയും (Interview method) ചോദ്യാവലിയിലുടെയും (Questionnaire method) 

കിട്ടുന്ന വസ്തുതകളാണ്‌ പഠനത്തെ സഹായിക്കുന്നത്‌. ഏതൊരു ഫോക്ലോര്‍ 

ഘടകത്തിനും സന്ദര്‍ഭം പരമ(്രധാനമാകുന്നതുകൊണ്ട്‌ അതിന്റെ സ്വാഭാവിക 

സന്ദര്‍ഭം ഏതെന്ന്‌ തിരിച്ചറിയേണ്ടതുണ്ട്‌. അതുകൊണ്ടുതന്നെ ഒരു ഫോകലോര്‍ 

വസ്തുത ആവിഷകൃതമാവുന്ന സന്ദര്‍ഭവും ചേരുവയും അവയിലുടെ രൂപപ്പെട്ടുവ 

രുന്ന പാഠവും അടയാളപ്പെടുത്തുക ശ്രമകരമെങ്കിലും അനിവാര്യമാണ്‌. 

ഫോകലോറുകള്‍ ശേഖരിക്കാനും വര്‍ഗ്ഗീകരിക്കാനും വിശകലനം ചെയ്യാനും 

വ്യാഖ്യാനിക്കാനും സഹായിക്കുന്നത്‌ ഫല്രപദമായി നടത്തുന്ന മണ്ഡലവൃത്തി ത 

ന്നെയാണ്‌. 

ഫോക്ലോര്‍ ഇനം (Folklore Genre) ഏതെന്ന്‌ തീര്‍ച്ചപ്പെടുത്താന്‍ പഠി 

താക്കളുടെ സൂക്ഷ്മവും മണ്ഡലകേന്ദ്രിതമായ പഠനവും നിര്‍ബന്ധമാണ്‌. ഒരു 

സമൂഹത്തില്‍ നിലനില്‍ക്കുന്ന ഫോകലോറുകളെ ശേഖരിച്ച്‌ വര്‍ഗീകരിക്കുനമ്പോള്‍ 

പ്രസ്തുത ഫോക്ലോറുകളുടെ ജനുസ്സിനെ സംബന്ധിച്ച്‌ കൃതൃതയുണ്ടാവണം. 

ചില ഫോക്ലോര്‍ രുപങ്ങളെ സംബന്ധിച്ച്‌ ദേശിയായ വിഭാഗവും (Ethnic 

cateള്ംy) സാര്‍വൃലനകിക വിഭാഗവും (Universal category) പരിഗണിക്കേണ്ടിവ 

രും. ഉദാഹരണമായി വടക്കന്‍പാട്ട്‌ എന്ന്‌ തിരിച്ചറിഞ്ഞ പാട്ടുപാരമ്പര്യത്തെ നാട്ടി 

പ്പാട്ടു എന്നോ ഞാറ്റുപാട്ടെന്നോ അരവ്‌ പാട്ടെന്നോ ആണ്‌ ദേശിയായി തിരിച്ചറിയു 

ന്നത്‌. അതാകട്ടെ Ballad അഥവാ കഥാഗാനം എന്നാണ്‌ സാര്‍വുലാകികമായി മന 

സ്സിലാക്കുന്നത്‌. “പഴഞ്ചൊല്ല്‌ എന്ന്‌ കേരളീയര്‍ തിരിച്ചറിഞ്ഞ ജനു്ിനെ Proverb 

എന്ന്‌ സാര്‍വ്വലാകികമായി വര്‍ഗ്ഗീകരിക്കുന്നു. ചില ഫോക്ലോര്‍ രൂപങ്ങളുടെ 

ഇനം തിരിച്ചറിയാന്‍ സന്ദര്‍ഭം കൂടി പരിഗണിക്കേണ്ടിവരും. “മുറ്റത്തെ മുല്ലയ്ക്ക്‌ 

മണമില്ല എന്നത്‌ പഴഞ്ചൊല്ലാണോ കടങ്കഥയാണോ എന്ന്‌ മനസ്സിലാക്കാന്‍ 

അതാവിഷിക്കരിക്കപ്പെടുന്ന സന്ദര്‍ഭം നിര്‍ണ്ണായകമാണ്‌. 

ഫോകലോര്‍ പഠനത്തില്‍ ശ്രദ്ധ പുലര്‍ത്തുന്ന മറ്റൊരു ഗ്രധാനകാര്യം 

ഓരോ ഫോക്ലോറിന്റെ പിന്നിലും നിലനില്‍ക്കുന്ന ധര്‍മ്മ (function)aden5. awa) 

ഹത്തില്‍ ഈ ഫോക്ലോര്‍ നിലനില്‍ക്കണമെങ്കില്‍ അതിന്‌ ആ സമൂഹത്തില്‍ 

എന്തെങ്കിലും ധര്‍മ്മം നിര്‍വ്ൃഹിക്കാനുണ്ടാവും. ധര്‍മ്മമില്ലാത്ത ഒരൊറ്റ 

ഫോകലോറും കേവല കനതുകത്തിന്‌ കൂട്ടായ്മയില്‍ പ്രചലിതമാവില്ല. ഏതെ 

ങ്കിലും ഫോക്ലോര്‍ രൂപത്തിന്‌ കാലാന്തരത്തില്‍ ധര്‍മ്മമില്ലാതായാല്‍ അതിന്‌ 

സമൂഹത്തില്‍ നിലനില്പുണ്ടാവുകയില്ല. ഇങ്ങനെ ധര്‍മ്മം നഷ്ടപ്പെട്ട എത്രയോ 

ഫോകലോര്‍ വസ്തുതകള്‍ സമൂഹത്തില്‍ നിന്ന്‌ തിരോഭലവിച്ചിട്ടുണ്ട. വില്യം ആര്‍. 

ബാസ്ക്കം എന്ന ഫോകലോര്‍ പണ്ഡിതന്‍ ഫോകലോറിന്റെ പ്രധാനപ്പെട്ട നാല്‍ 

ധര്‍മ്മങ്ങളെക്കുറിച്ച്‌ സൂചിപ്പിച്ചിട്ടുണ്ട. അവ ഇപ്രകാരമാണ്‌. 17 കൂട്ടായ്മയുടെ 

അടിച്ചമര്‍ത്തിയ വികാരങ്ങളുടെയും ഇച്ഛകളുടെയും പ്രകാശനവും ആ അടിച്ച 

മര്‍ത്തലില്‍ നിന്ന്‌ സങ്കല്‍പങ്ങളുടെ ലോകത്തേക്ക്‌ വിമോചിപ്പിക്കാനുള്ള മാര്‍ഗ്ഗവു 

മാണ്‌ ഫോക്ലോര്‍. 2) സംസ്കാരത്തിനുള്ള ന്യായീകരണമാണ്‌ ഫോക്ലോര്‍. 

സമൂഹം ആചരിക്കുന്ന ചടങ്ങുകളും ആചാരവിശേഷങ്ങളും അതില്‍ പങ്കാളിത്തം 

വഹിക്കുന്നവര്‍ക്കും പലതരത്തിലുള്ള ന്യായീകരണമാണ്‌ ഫോക്ലോര്‍. 3) അതത്‌ 

കൂട്ടായ്മകളുടെ വിദ്യാഭ്യാസത്തിനുളള ഉപാധിയാണ്‌ ഫോക്ലോര്‍ . 4) സമൂഹം 

സ്വീകരിച്ച സംസ്കാരവ്യവസ്ഥയുടെ നിലനില്പ്‌ ഉറപ്പുവരുത്തുക എന്നതും 

ഫോകലോറിന്റെ ധര്‍മ്മമാണ്‌. 

വില്യം ആര്‍ ബാസ്ക്കം ചുണ്ടിക്കാണിക്കുന്ന നാല്‍ ധര്‍മ്മങ്ങള്‍ മാത്രമല്ല, 

ചെറുതും വലുതും പ്രതൃക്ഷവും പരോക്ഷവുമായ അനേകം ധര്‍മ്മങ്ങള്‍ നിര്‍വൃഹി 

ക്കാനാണ്‌ ഓരോ ഫോകലോര്‍ രൂപവും കുട്ടായ്മയില്‍ സജീവമാകുന്നത്‌. കടങ്ക 

ഥയും പഴഞ്ചൊല്ലും നാടന്‍പാട്ടും നാടോടിക്കഥയും നാടോടിക്കളികളുമെല്ലാം 

ഓരോ കൂട്ടായ്മയിലെ കുട്ടികള്‍ക്കും അനനപചാരിക വിദ്യാഭ്യാസ പ്രവര്‍ത്തന 

മാണ്‌ നടത്തുന്നത്‌. കുട്ടികളുടെ മാനസികവും ശാരീരികവുമായ വളര്‍ച്ചയില്‍ ഈ 

നാട്ടുവാമൊഴിവഴക്കങ്ങള്‍ നിര്‍ണ്ണായക പങ്കുവഹിക്കുന്നു. ഈ ജൈവ വിദ്യാ 

ഭ്യാസം ഇല്ലാതാകുമ്പോള്‍ അവ അനുഷ്ഠിച്ച ധര്‍മ്മങ്ങള്‍ കുഞ്ഞുങ്ങളില്‍ എത്താ 

താവുകയും അവരുടെ മനസ്സിന്‌ അത്രയും അപര്യാപ്തത വന്നുചേരുകയും ചെയ്യു 

ന്നു. അതുകൊണ്ടുതന്നെ ഫോകലോര്‍ പഠനത്തില്‍ ഫോകലോറുകള്‍ അനുഷ്ഠി 

ക്കുന്ന ധര്‍മ്മത്തെക്കുറിച്ചുളള പര്യാലോചന സുപ്രധാനമായിത്തീരുന്നു. 

ഓരോ സംസ്കാരവും അത്‌ കൈയ്യാളുന്ന ഓരോ കൂട്ടായ്മയും വൃതിരിക്ത 

സ്വത്വബോധമുള്ളവരാണ്‌. ഈ വൃത്യസ്തതയിലാണ്‌ ഫോക്ലോര്‍ പഠനം 

എന്നല്‍ നല്‍കുന്നത്‌. ജാതി, മത, തൊഴില്‍, പ്രദേശ വ്യത്യസ്തത മറ്റുള്ളവര്‍ക്കിട 

യില്‍ “ഞങ്ങള്‍ എന്ന തോന്നലുണ്ടാക്കുകയും അതിനാധാരമായി സ്വാഭാവിക 

മായുള്ള സംസ്കാരം കരുപ്പിടിപ്പിക്കുകയും ചെയ്യും. ഈ സംസ്കാരവിശേഷങ്ങ 

ളാണ്‌ വൈവിധ്യമാര്‍ന്ന ഫോകലോറുകള്‍. മനുഷ്യാനുഭവങ്ങളില്‍ നിന്ന്‌ ഉരുവം 

കൊളളുന്ന ഫോക്ലോറുകള്‍ സൂക്ഷ്മമായി അന്വേഷിച്ചാല്‍ ജനതയുടെ കൂട്ടായ്മ 

സ്വഭാവത്െക്കുറിച്ചും സ്വത്വബോധത്തെക്കുറിച്ചും സവിശേഷമായ സാമുഹ്യമന 

സ്സിനെക്കുറിച്ചും ചില തിരിച്ചറിവുകള്‍ ലഭിക്കും. ഫോക്ലോര്‍ എന്ന 

സാമുഹ്യശാസ്ത്രത്തെ വേറിട്ടുനിര്‍ത്തുന്നതും ഈ ലക്ഷ്യബോധമാണ്‌. 

കുട്ടായി ജീവിക്കുന്ന ഏത്‌ സമൂഹത്തിലും ജീവിതത്തെ ആന്തരികവും 

ബാഹ്യവുമായി സ്വാധീനിക്കുന്ന അനേകം ഫോകലോറുകള്‍ നിലനില്‍ക്കുന്നു. 

സാമുഹ്ൃയമനസ്സിന്റെ പ്രതിഫലനമായി പ്രത്യക്ഷപ്പെടുന്ന ഇത്തരം ഫോക്ലോറുക 

ളില്‍ ജീവിതത്െക്കുറിച്ചും മനുഷ്യര്‍ തമ്മിലുള്ള പാരസ്പര്യത്തെക്കുറിച്ചും 

അതത്‌ ജനതയുടെ ബോധ്യങ്ങള്‍ നിലീനമായിക്കിടപ്പുണ്ട്‌. സാമുഹ്യ 

യാഥാര്‍ത്ഥ്യത്തെ സംബന്ധിച്ച്‌ തെളിമയുള്ള വിചാരലോകം ഉള്‍ച്ചേര്‍ന്നിരിക്കുന്ന 

ആവിഷ്കാര പ്രകാരങ്ങളാണ്‌ ഫോകലോറുകള്‍ എന്നതിനാല്‍ സംസ്കാരപഠനമേ 

ഖലയില്‍ ഏറെ പ്രസക്തിയുള്ള സാംസ്കാരിക ഘടകമാണ്‌. 

ഫോകലോറുകളെ കലയായോ സാംസ്കാരിക വിനിമയ രുപമായോ 

കൂട്ടായ്മ കാണുന്നില്ല. മറിച്ച്‌ ഏത്‌ സമൂഹത്തിലും കൂട്ടായ്മയിലും ജനങ്ങളുടെ 

ഒന്നിച്ചുള്ള ജീവിതത്തിന്റെ അടയാളമാണ്‌ ഫോക്ലോറുകള്‍ നിലനില്‍ക്കുന്നത്‌. 

ഓരോ നാട്ടിലും അവരവരുടേതായ ആചാരങ്ങളുണ്ട്‌. അതുപോലെത്തന്നെ അനു 

ഷ്ഠാനങ്ങളും നാടോടിക്കലകളും നാട്ടുവൈദ്യങ്ങളും ഭനതികനിര്‍മ്മാണരീതികളും 

ഉടലെടുക്കുന്നു. ഇങ്ങനെ സമൂഹജീവിതത്തിന്റെ ഗ്രതിഫലനമായി രൂപപ്പെട്ടുവന്ന 

താണ്‌ വ്ൃത്യസ്തതയാര്‍ന്ന ഫോകലോറുകള്‍. ദേശത്തെ പരിസ്ഥിതിയും അവി 

ടുത്തെ അന്തരീക്ഷവും സാമൂഹിക അവസ്ഥകളും ചേര്‍ന്ന്‌ രുപീകരിക്കുന്നതും 

സമൂഹ ജീവിതത്തെ ജീവിതവ്യമാക്കിത്തീര്‍ക്കുന്നതുമായ ഫോക്ലോറുകള്‍ എല്ലാ 

സമൂഹത്തിന്റെ കാരൃത്തിലും നിലനില്‍ക്കുന്നുണ്ട്‌. 

കുട്ടായ്മാജീവിതത്തില്‍ വിശാലമായി വ്യാപിച്ചു കിടക്കുന്ന 

ഫോകലോറിനെ പഠിച്ചുകൊണ്ട്‌ ആ സമൂഹത്തെ മനസ്സിലാക്കാവുന്നതാണ്‌. 

ഇങ്ങനെ ഫോക്ലോര്‍ പഠനത്തിലൂടെ സമൂഹ യാഥാര്‍ത്ഥ്യം ഉരുത്തി 

രിഞ്ഞുവരുന്നു. ഈ വിധം സമൂഹത്തെ പഠിക്കാനും ആ സമുഹത്തെ സംബന്ധിച്ച്‌ 

സുക്ഷമതയിലും ആഴത്തിലും അറിയാനും ഫോക്ലോര്‍ ഘടകങ്ങളെ തിരിച്ചറി 

ഞ്ഞാല്‍ മതി. അതത്‌ കുട്ടായ്മയുടെ സംസ്കാരത്തിന്റെ ഭാഗമായി അവരുടെ 

ജീവിതത്തെ നിര്‍മ്മിച്ചെടുക്കുന്ന അഥവാ ജീവിക്കാന്‍ പ്രേരിപ്പിക്കുന്ന ഇത്തരം 

അനുഭവങ്ങളാണ്‌ ഫോകലോറുകള്‍. 

ഫോകലോര്‍ വസ്തുതകളിലെല്ലാംതന്നെ അതിനെ സൃഷ്ടിച്ച ജനങ്ങളുടെ 

മനസ്സ്‌ ഉണ്ട്‌. ജനങ്ങളുടെ ലോകവീക്ഷണവും, അവരുടെ ചിന്താരീതികളും വികസ 

നതെക്കുറിച്ചും ജീവിതത്തെക്കുറിച്ചും സുഖത്തെക്കുറിച്ചുമുള്ള സങ്കല്പങ്ങളും 

അതിലുണ്ട്‌. ഇങ്ങനെ ഫോക്ലോര്‍ സമൂഹത്തില്‍ സ്ഥുലമായും സുക്ഷമമായും 

ഓരോ ഇടങ്ങളിലും നിറഞ്ഞുനില്‍ക്കുന്നു. എന്നാല്‍ ഇവയെല്ലാം കലാംശമുള്ള 

ആവിഷ്കാരപ്രകാരങ്ങളായിത്തീരുന്നത്‌ ഒരിക്കലും ആ ഫോക്‌ ഘടകങ്ങള്‍ 

കൊണ്ട്‌ രൂപപ്പെട്ട സമൂഹത്തിനല്ല. മറിച്ച്‌ കലാരൂപത്തിന്റെ ഘടകങ്ങളെല്ലാം ഇവ 

യ്ക്കുണ്ട്‌ എന്ന്‌ തിരിച്ചറിയുന്നത്‌ കൂട്ടായ്മക്ക്‌ പുറത്തുളള അക്കാദമിക സമൂഹമാ 

ണ്‌. 

ഉത്തരകേരളത്തിലെ തെയ്യം എന്നത്‌ ആ സമൂഹത്തിന്‌ ഒരു കേവല കലാരു 

പമല്ല; അവരുടെ ജീവിതത്തിന്റെയും സംസ്കാരത്തിന്റെയും ഭാഗമാണ്‌. കൂട്ടാ 

യ്മയ്ക്ക്‌ പുറത്ത്നില്‍ക്കുന്ന കേവലം വിനോദാധിഷ്ഠിതമായ ബോധമാണ്‌ 

ഇത്തരം സാംസ്കാരിക ഘടകങ്ങളില്‍ ശുദ്ധകഷലയെ അന്വേഷിക്കുന്നത്‌. അതു 

കൊണ്ട്തന്നെ ഫോക്ലോറുകള്‍ എന്നത്‌ ശുദ്ധമായ കലയ്ക്കപ്പുറം ജീവിതത്തിന്റെ 

സ്പന്ദനം ഉള്‍ക്കൊള്ളുന്നു. കലാംശമുണ്ടെങ്കില്‍ക്കൂടി ഫോകലോറിനെ ശുദ്ധമായ 

കല എന്ന്‌ വിശേഷിപ്പിക്കാന്‍ സാധ്യമല്ല. ഓരോ സമൂഹത്തിനും അനുഷ്ഠാനപ 

രവും വിനോദപരവുമായ ധര്‍മ്മങ്ങള്‍ നിറവേറ്റാനുള്ള സാംസ്കാരിക ഉപാധി 

യാണ്‌ വാസ്തവത്തില്‍ ഫോക്ലോറുകള്‍. വിനോദപരമായും അല്ലാതെയും 

ഫോകലോര്‍ വസ്തുതകളെ സമീപിക്കാവുന്നതാണ്‌. കൂട്ടായ്മയ്ക്ക്‌ പുറത്തുള്ള 

ഒരാള്‍ തെയ്യത്തെ നിരീക്ഷിക്കുന്നത്‌ വിനോദപരമായാണ്‌. എന്നാല്‍, തെയ്യത്തെ 

നിര്‍മ്മിച്ച സമൂഹം അതിനെ വിനോദപരമായല്ല കണക്കാക്കുന്നത്‌. ആ സമൂഹ 

ത്തിന്‌ ഇങ്ങനെ കാണാന്‍ സാധിക്കുകയുമില്ല. അതുകൊണ്ട്തന്നെ പ്രസ്തുത 

സമൂഹം തെയ്യത്തെ വിശ്വാസപരമായുള്ള പ്രതീകമായിട്ടാണ്‌ കാണുന്നത്‌. 

കേരളത്തെ സംബന്ധിച്ചിടത്തോളം എല്ലാ നാടന്‍ കലാരൂപങ്ങളും ജാതിവ്യ 

വസ്ഥയുടെ അടയാളമാണ്‌. ഉത്തരകേരളത്തില്‍ അനവധി തെയ്യങ്ങള്‍ ഉണ്ട്‌ എന്ന 

തിന്‌ ഒരര്‍ത്ഥം ഉത്തരകേരളത്തിലെ കൂട്ടായ്മയാണ്‌ ജാതി വ്യവസ്ഥയില്‍ അടിച്ച 

മര്‍ത്തലുകള്‍ക്ക്‌ വിധേയമായത്‌ എന്നാണ്‌. നാടോടിഭാഷയിലും നാടോടി ആചാര 

ത്തിലും അനുഷ്ഠാനത്തിലും ഇത്തരത്തില്‍ ജാതിവ്യവസ്ഥയുടെ അടയാളങ്ങള്‍ 

അവശേഷിക്കുന്നു. അന്യവല്‍ക്കരിക്കപ്പെട്ട അഥവാ (ഗ്രാന്തവല്‍ക്കരിക്കപ്പെട്ട സമൂ 

ഹമനസ്സ്‌ കലയിലൂടെ അതിജീവിച്ചതിന്റെ ചരിത്രരേഖയാണ്‌ വാസ്തവത്തില്‍ 

ഓരോ നാടന്‍ കലയും. 

ഉത്തരകേരളത്തിലെ പൊട്ടന്‍ തെയ്യത്തിന്റെ പുരാവ്ൃത്തത്തിലും അനുഷഠാ 

നത്തിലും തിരസ്കൃതരായ ഒരു ജനത ഉണ്ട്‌. ജാതിവേര്‍തിരിവിന്റെ ഭീകരപരിസ 

രത്ത്‌ മനുഷ്യരെല്ലാം ഒന്നാണ്‌ അവന്റെ രക്തത്തിന്റെ നിറം ഒന്നാണ്‌ എന്ന്‌ പ്രഖ്യാ 

പിക്കാന്‍ ധീരതകാട്ടിയ സംസ്കാര്രതിരോധമാണ്‌ പൊട്ടന്‍ തെയ്യം എന്നത്‌, 

ആദിവാസി കലാരൂപങ്ങളില്‍ കാലങ്ങളായി അന്യവല്‍ക്കരിക്കപ്പെട്ട ഒരു സമൂഹ 

ത്തിന്റെ ദൈനൃതയും നൊമ്പരവുമുണ്ട്‌. അതുകൊണ്ട്‌ അടിച്ചമര്‍ത്തപ്പെടുന്ന ജന 

തയുടെ വിമോചനത്തിന്റെ അടയാളമായും ഫോകലോറുകള്‍ മാറിത്തീരുന്നു. 

സമൂഹമനസ്സിന്റെ സവിശേഷതയ്ക്കനുസരിച്ച്‌ രൂപപ്പെട്ടുവന്ന ഫോക്ലോറു 

കളുടെയെല്ലാം സവിശേഷത അതിന്റെ കൂട്ടായ്മാസ്വഭാവമാണ്‌. നാടന്‍കലകളുടെ 

അതിപ്രധാന സവിശേഷതയാണ്‌ ഈ കുട്ടായ്മാസ്വഭാവം എന്നത്‌. അതുകൊ 

ണ്ട്തന്നെ ഒറ്റയുടേതല്ല ഫോക്ലോര്‍; മറിച്ച്‌ പറ്റത്തിന്റേതോണ്‌ അഥവാ സമൂഹ 

ത്തിന്റേതോാണ്‌. അവതാരകനും പ്രേക്ഷകരും ചേര്‍ന്നുള്ള സവിശേഷ അനുഭവ 

മായി മാറിത്തീരുകയാണ്‌ ഇവിടെ ഈ പ്രവര്‍ത്തനങ്ങളെല്ലാം. ആധുനികകാലത്ത്‌ 

ഒരു കലാരൂപം പ്രേക്ഷകനില്‍നിന്നി്‌ ഏറെക്കുറെ അകററിനിര്‍ത്തപ്പെടുന്നു. 

എന്നാല്‍ നാടന്‍ കലയില്‍ പ്രേക്ഷകരുടെ കൂട്ടായ്മയും കൂട്ടായ്മയുടെ പ്രതിനിധി 

കളായ അവതാരകരും ഒരേ മാനസിക യാഥാര്‍ത്ഥ്യമാണ്‌ പങ്കുവെക്കുന്നത്‌. 

അതിനാല്‍ അവയുടെ ഐക്യം എളുപ്പമാവുന്നു. ഇത്തരത്തില്‍ എളുപ്പത്തില്‍ 

ഐക്യത്തെ രുപപ്പെടുത്തുകയാണ്‌ ഓരോ ഫോകലോര്‍ വസ്തുതകളും ചെയ്യുന്ന 

ത്‌. 

ഒരു കാലത്തില്‍ നിന്ന്‌ മറ്റൊരു കാലത്തിലേക്കും ഒരു ദേശത്തില്‍ നിന്ന്‌ 

മറ്റൊരു ദേശത്തിലേക്കും ഫോകലോറുകള്‍ സഞ്ചരിക്കുന്നു. എന്നാല്‍, ഇവ പരി 

ണാമങ്ങള്‍ക്ക്‌ വിധേയമായിക്കൊണ്ടാണ്‌ യാത്രചെയ്യുന്നത്‌. ഫോകലോറിന്റെ 

സഞ്ചാരത്തിലൂടെ വൃത്യസ്ത പാഠങ്ങളും രൂപപ്പെടുന്നു. വൃത്യസ്ത ദേശങ്ങളില്‍ 

പാഠഭേദങ്ങള്‍ ഉണ്ടാകുന്നു. ഈ പാഠഭേദങ്ങള്‍ക്കെല്ലാം കാരണം ഫോകലോറിന്റെ 

പരിണാമ സ്വഭാവമാണ്‌. ഇവയ്ക്കുപുറമെ സാന്ദര്‍ഭികമായും ഫോക്ലോറിന്‌ മാറ്റം 

വരുന്നു. സന്ദര്‍ഭത്തിന്റെ മാറ്റത്തോടൊപ്പം പ്രേക്ഷകരുടെ മാറ്റവും സംഭവിക്കു 

മ്പോള്‍ ഫോക്ലോര്‍ വസ്തുതകള്‍ക്ക്‌ പരിണാമം സംഭവിക്കുന്നു. 

ഫോകലോറിനെ സൂക്ഷ്മമായി പരിശോധിക്കുമ്പോള്‍ അത്‌ ഒരേ സമയം 

അനുഷ്ഠാനമായും അനുഷ്ഠാനേതരവുമായും വര്‍ത്തിക്കുന്നു. ഒരു ജനത വിശ്വാ 

സബന്ധിതമായി ഒരു കാര്യം നിര്‍വൃഹിക്കുന്നതിനെ അനുഷ്ഠാനം എന്നു പറയു 

ന്നു. വിശ്വാസബന്ധിതമല്ലാത്തവയെ അനുഷ്ഠാനേതരമായി കണക്കാക്കാം. മതബ 

ന്ധിതമായതെല്ലാം അനുഷ്ഠാനമായി പരിഗണിക്കുന്നു. അതുകൊണ്ട്തന്നെ മത 

ബന്ധമല്ലാത്തതും ഈശ്വരബന്ധമല്ലാത്തതും അനുഷ്ഠാനേതരമായും നിലനിര്‍ത്ത 

പ്പെടുന്നു. ഇത്തരമൊരു വര്‍ഗ്ഗീകരണത്തില്‍ പടയണി, മുടിയേറ്റു, പുരക്കളി 

പോലുള്ള വിശ്വാസബന്ധിതമായ കലാപ്രവര്‍ത്തനങ്ങളാണ്‌ അനുഷ്ഠാനമായി 

വരുന്നത്‌. കാക്കാരശ്ശി നാടകം, പൊറാട്ടുനാടകം, ഒപ്പന തുടങ്ങിയവ അനുഷ്ഠാനേ 

തരമായ വിഭാഗത്തില്‍ ഉള്‍പ്പെടുന്നു. 

എല്ലാ ഫോക്ലോര്‍ രൂപങ്ങളും യുക്തൃതീതമായ യുക്തിയായി പ്രവര്‍ത്തി 

ക്കുന്നു. ഇതിനെയാണ്‌ അയുക്തികത എന്ന്‌ വിശേഷിപ്പിക്കുന്നത്‌. സാധാരണ 

ജീവിതത്തില്‍ അതിന്റെ യുക്തി അഥവാ അര്‍ത്ഥം ലഭിക്കണമെന്നില്ല. പടയണി 

യുടെ അര്‍ത്ഥമെന്ത്‌ എന്നോ കണ്്യാന്‍കളിയുടെ പൊരുള്‍ എന്ത്‌ എന്നോ ചോദി 

ച്ചാല്‍ കൃത്യമായി ഉത്തരം നല്‍കുക എളുപ്പമല്ല. യുക്തികള്‍ക്കപ്പുറം ഉള്ള അയു 

ക്തിയില്‍ വിളയുന്ന ഒരു സത്യം എല്ലാ ഫോക്ലോര്‍ വസ്തുതകളുടെയും ആന്തരി 

കതയില്‍ നമുക്ക്‌ കാണാന്‍ സാധിക്കും. അതുപോലെ സമൂഹം ഒന്നിച്ച്‌ കാണുന്ന 

സ്വപ്നമായ ഫോകലോറുകള്‍ക്ക്‌ അതിന്റെ പ്രതലത്തില്‍ അര്‍ത്ഥങ്ങള്‍ ലഭിക്കുവാ 

നുള്ള സാധ്യതയില്ല അഥവാ അതിന്റെ അര്‍ത്ഥം ആന്തരികതയിലാണ്‌ അന്വേഷി 

ക്കേണ്ടത്‌.പലവിധ സമ്മര്‍ദ്ദങ്ങളില്‍നിന്ന്‌ രക്ഷനേടാനും അടിച്ചമര്‍ത്തപ്പെട്ടവയുടെ 

പുറന്തള്ളലിനുവേണ്ടിയും പലവിധ ഫോക്ലോര്‍ രൂപങ്ങള്‍ പ്രത്യക്ഷപ്പെടുന്നു. 

ഫോക്ലോര്‍ എന്നത്‌ മനുഷ്യനെ സംഘര്‍ഷങ്ങളില്‍ നിന്ന്‌ വിമോചിപ്പി 

ക്കാനും അവന്റെ ചുഷിതമായ ജീവിതത്തിന്‌ അയവുവരുത്തുവാനും നിലകൊള്ളു 

ന്നു. ഉത്തരകേരളത്തിലെ പെരുങ്കളിയാട്ടം, വൃത്യസ്ത അനുഷ്ഠാന അവതരണ 

ങ്ങളുടെ സാകല്യമാണ്‌. അതിന്റെ അനേകം ചേരുവകളും കൂട്ടായ്മയുടെ മന 

സ്സിന്റെ വിമോചനവും വാസ്തവത്തില്‍ ആരോഗ്യപരമായ സാംസ്ക്കാരിക അവ 

സ്ഥയെ ലക്ഷ്യമാക്കുന്നു. ഇങ്ങനെ ഒരു ജനതയുടെ മാനസികമായ സ്വാസ്ഥ്യ 

ത്തിന്‌ വേണ്ടി ഫോകലോറുകള്‍ പ്രവര്‍ത്തിക്കുന്നു. ഫോകലോറുകളുടെ തിരോ 

ധാനം മാനസികമായ ഐക്യത്തെ ദുര്‍ബലമാക്കി മനസ്സിന്റെ സ്വസ്ഥത ഇല്ലാതാ 

ക്കുന്നു. 

സന്ദര്‍ഭത്തില്‍നിന്ന്‌ ഫോക്ലോറിനെ അടര്‍ത്തിമാറ്റുമ്പോള്‍ അതിന്റെ ആവി 

ഷ്ക്കാരങ്ങള്‍ പലപ്പോഴും നിരുന്മേഷവും നിര്‍ജീവവുമാകുന്നു. ജീവിതവും അവ 

ബോധവുമെല്ലാം മാറുമ്പോള്‍ ഏതു കലാരൂപവും പരിണാമത്തിനു വിധേയമാവു 

ന്നു. ധര്‍മ്മം നഷടപ്പെട്ട ചില കലാരൂപങ്ങള്‍ സമൂഹത്തില്‍നിന്ന്‌ തിരോഭവിക്കു 

കയും ചെയ്യുന്നു. അപ്പോള്‍, ഇത്തരം കലാരുപങ്ങള്‍ അതിജീവനത്തിന്‌ വഴിതേടു 

ന്നതിന്റെ ഭാഗമായി പുതിയ പരിസരം ആഗ്രഹിക്കുന്നു. ഈ തരത്തിലുള്ള 

നാടോടി കലയുടെ മാറ്റത്തെയാണ്‌ കലയുടെ ജനാധിപത്യവല്‍ക്കരണം എന്നു പറ 

യുന്നത്‌. ഫോക്ലോര്‍ വ്യവഹാരങ്ങള്‍ സാന്ദര്‍ഭികമായി മാറുമ്പോള്‍ അതിനെ 

നമ്മള്‍ സ്വാഗതം ചെയ്യേണ്ടതുണ്ട്‌. അങ്ങനെ സ്വാഗതം ചെയ്യുമ്പോള്‍ നമ്മുടെ 

ഫോക്‌ പാരമ്പര്യത്തെ മറ്റ്‌ വ്യവഹാരരൂപങ്ങളിലൂടെ പുതിയ അന്തരീക്ഷത്തില്‍ 

സംരക്ഷിക്കേണ്ടിവരുന്നു. 

ഫോകലോറിനെ വ്യാപകമായി ഇന്ന്‌ സമുഹത്തില്‍ ഉപയോഗിക്കുന്നു. 

കാരണം, കൂട്ടായ്മയുടെ മനസ്സില്‍ വേരുന്നിയ ബിംബങ്ങള്‍, ആശയരീതികള്‍, 

വിനിമയ രുപങ്ങള്‍ എന്നിവയെല്ലാം തന്നെ വളരെ പെട്ടെന്ന്‌ സ്വീകരിക്കാന്‍ സാധി 

ക്കും എന്നതാണ്‌. ഇങ്ങനെ ജനതയുടെ മനസ്സിലേക്ക്‌ ആഴ്ന്നിറങ്ങാന്‍ പര്യാപ്ത 

മായ ഒരു പാരമ്പര്യ ചിഹ്നവ്യവസ്ഥയാണ്‌ ഫോകലോറുകള്‍. നാനാതരത്തില്‍ 

സമൂഹവുമായി സമ്പര്‍ക്കത്തില്‍ ഏര്‍പ്പെട്ടിരിക്കുന്ന ഫോകലോറിന്റെ കൂട്ടായ്മ 

യോടുള്ള ജൈവബന്ധമാണ്‌ ഫോക്ലോര്‍ വ്യവഹാരങ്ങള്‍ നിലനില്‍ക്കുന്നതിന്റെ 

പ്രധാന കാരണം. 

1.4 കുട്ടായ്മ (Folk) 

കുട്ടായ്മയെക്കുറിച്ചുള്ള സൂക്ഷ്മവും ശാസ്ത്രീയവുമായ പഠനമാണ്‌ 

ഫോകലോര്‍. ഒരു സമാനതയെങ്കിലും പരസ്പരം പങ്കുവെയ്ക്കുന്ന എവിടെയു 

മുള്ള മനുഷ്യസമുഹത്തെയാണ്‌ കുട്ടായ്മ എന്ന സംജ്ഞ കൊണ്ടര്‍ത്ഥമാക്കുന്നത്‌. 

നാടോടി, ഗ്രാമീണര്‍, കൃഷീവലന്‍ എന്നീ പരിമിതമായ അര്‍ത്ഥങ്ങളില്‍നിന്ന്‌ 

ചെറുതും വലുതുമായ ഏത്‌ സമൂഹത്തെയും സൂചിപ്പിക്കുന്ന വ്യാപ്തിയുള്ള പദ 

മായി ഇന്ന്‌ അത്‌ മാറിത്തീര്‍ന്നിട്ടുണ്ട. അതോടെ ലോകത്തിലുള്ള ഏതൊരു സമു 

ഹത്തിന്റെയും അനന്യതയെയും അതിന്റെ സ്വത്വത്തെയും അഭിസംബോധന 

ചെയ്യാന്‍ ഫോക്ലോര്‍ എന്ന ജ്ഞാന വിഷയത്തിന്‌ കഴിഞ്ഞു. 

ഒരു കൂട്ടായ്മ രൂപപ്പെടുന്നതിന്‌ നിയാമകമായി നില്‍ക്കുന്ന സവിശേഷമായ 

ചില വസ്തുതകളുണ്ട്‌. ആ വസ്തുതകളായിരിക്കും ര്രസ്തുത സമൂഹത്തിലെ 

വ്യക്തികളെ തമ്മില്‍ ബന്ധിപ്പിക്കുന്ന സൂുര്രധാന സംഗതി. അത്‌ ചിലപ്പോള്‍ മത 

ത്തിന്റെൈയോ ജാതിയുടെയോ തൊഴിലിന്റെയോ പ്രദേശത്തിന്റൈയോ അടിസ്ഥാന 

ത്തില്‍ പ്രബലമായിത്തീരുന്ന ഒന്നാണ്‌. ഏതൊരു സമൂഹത്തെയും ത്താക്കി 

മാറ്റുന്ന ആശയാവലികളിലുടെയാണ്‌ പ്രസ്തുത സമൂഹത്തിന്റെ ജീവിതാനുഭവ 

ങ്ങള്‍ പ്രചലിതമായിത്തീരുന്നത്‌. ഇങ്ങനെ രൂപപ്പെടുന്ന കൂട്ടായ്മകള്‍ നിശ്ചലമായി 

നില്‍ക്കുന്ന ഒന്നല്ല; കാലത്തിന്റെയും മറ്റ്‌ കൂട്ടായ്മകളുടെയും സ്വാധീനത്തിന്റെ 

ഫലമായി നിരന്തരം മാറാനുള്ള ആഭ്യന്തര ശേഷി ഈ കൂട്ടായ്മകള്‍ക്ക്‌ ഉണ്ട്‌. പാര 

മ്പര്യം കൊണ്ട്‌ ആര്‍ജ്ജിക്കുന്ന ഒരു ദ്ൃയഡ്ധഘടനയും നിരന്തര പരിഷ്ക്കരണങ്ങളി 

ലേക്ക്‌ കണ്‍പാര്‍ക്കുന്ന ഒരു മൃദുഘടനയും കൂട്ടായ്മയുടെ പ്രത്യേകതയാണ്‌. 

കൂട്ടായ്മയെ ആധാരമാക്കി ഒരു സവിശേഷ ഫോക്ലോര്‍ ഇനത്തെ തിരിച്ചറിയുന്ന 

തുപോലെ സമൂഹജീവിതത്തിന്റെ ഗ്രതലത്തില്‍ പ്രത്യക്ഷപ്പെടുന്ന “ലോറു കളുടെ 

വെളിച്ചത്തില്‍ കുട്ടായ്മയുടെ സ്വത്വത്തെയും മനസ്സിലാക്കാം. ഇങ്ങനെ 

ഫോകലോറുകളുടെ പഠനവും അത്‌ സവിശേഷമായി ചെന്നെത്തിനില്‍ക്കുന്ന 

കുട്ടായ്മയെക്കുറിച്ചുള്ള പഠനവും സാധ്യമാക്കുന്നു. 

ഫോക്ലോര്‍ എന്ന പദത്തിലെ “ഫോക്‌ എന്നതിന്‌ “ജനം” അഥവാ “കൂട്ടം” 

എന്ന അര്‍ത്ഥമാണ്‌ പൊതുവെ സ്വീകരിച്ചു വരുന്നത്‌. ഫോക്‌ എന്ന പദമാകട്ടെ 

ലാറ്റിന്‍, ജര്‍മ്മന്‍, ഇംഗ്ലീഷ്‌, സ്പാനിഷ്‌ തുടങ്ങിയ ഭാഷകളില്‍ പല രൂപങ്ങളിലുടെ 

ഉരുവം കൊണ്ട ഒന്നാണ്‌. വള്‍ഗോ എന്ന ശബ്ദത്തില്‍നിന്നാണ്‌ ജര്‍മ്മനിലെ 

വോക്ക്‌, ഇംഗ്ലീഷിലെ “ഫോക്ക്‌” എന്നിവ ആവിര്‍ഭവിച്ചത്‌. 1778-79 കാലത്ത്‌ എഴുത 

പ്പെട്ട ജര്‍മ്മന്‍ പണ്ഡിതനായ ഹര്‍ഡറുടെ ‘Stimmender Volker in liedens’ എന്ന 

കൃതിയുടെ പേരിലുള്ള vഴഠlk എന്ന ജര്‍മ്മന്‍ പദമാണ്‌ Folk നെ സംബന്ധിച്ച്‌ 

ആദ്യസൂചന നല്‍കുന്നത്‌. ജനകേന്ദ്രിതമായ സംസ്ക്കാരത്തെ മുഴുവന്‍ അടയാള 

പ്പെടുത്താന്‍ വില്യം ജോണ്‍ തോംസ്‌ 1846-ല്‍ ഫോക്‌ലോര്‍ എന്ന പദം നാണയ 

പ്പെടുത്തുമ്പോള്‍ അതില്‍ “ഫോക്‌ സുഗ്രധാനമാവുന്നത്‌ കാണാം. പഴമയെക്കുറി 

ച്ചുള്ള പഠനം മാത്രമല്ല മനുഷ്യസമൂഹത്തിന്റെ സാംസ്കാരിക വര്‍ത്തമാനത്തെക്കു 

റിച്ചും ഭാവിയെക്കുറിച്ചും കാഴ്ചപ്പാടിന്റെ പിന്‍ബലം ഇങ്ങനെയൊരു പേരില്‍ ഉള്ള 

ടങ്ങിയിട്ടുണ്ട്‌. 

ഒരു കുട്ടായ്മ എന്നത്‌ കുറെ ആളുകളുടെ കേവലമുള്ള സംഘംചേരല്‍ 

മാത്രമല്ല, ലോകവിക്ഷണത്തിന്റെ കാര്യത്തിലും സമൂഹ മനസ്സിന്റെ കാര്യത്തിലും 

31



അഗാധമായ ഒരുമ പങ്കുവെയ്ക്കുന്ന സാംസ്കാരികാനുഭവമാണ്‌. കൂട്ടായ്മാജീവി 

തത്തിന്റെ പ്രതലത്തില്‍ പ്രത്യക്ഷീകരിക്കപ്പെടുന്ന ഫോകലോറുകള്‍ കൂട്ടായ്മ 

യുടെ സൂക്ഷമ യാഥാര്‍ത്ഥ്യത്തെ പ്രതിഫലിപ്പിക്കാന്‍ പര്യാപ്തവുമാണ്‌. 

ഫോകലോറുകള്‍ സൃഷ്ടിക്കുന്നത്‌ ജനതയാണ്‌. ജനതയുടെ മനസ്സിനെ നിര്‍ണ്ണയി 

ക്കുന്നതാകട്ടെ ഫോകലോറുകളാണ്‌. ലോറും ഫോക്കും തമ്മില്‍ പാരസ്പര്യവും 

സവിശേഷബന്ധവും നിലനില്‍ക്കുന്നു. ഓരോ ദേശത്തിന്റെയും കൂട്ടായ്മയുടെയും 

വ്യത്യസ്തതയും വൈവിധ്യവും പ്രസരിപ്പിക്കുന്ന നാടോടി ഭാഷ കാലങ്ങള്‍ 

കൊണ്ടു രുപപ്പെടുത്തുന്നത്‌ അതത്‌ കൂട്ടായ്മയാണ്‌. എന്നാല്‍ ആ ഭാഷ ആ ജന 

തയെയും നിര്‍ണ്ണയിക്കുന്നു. ഇങ്ങനെ ജനത ഫോകലോര്‍ നിര്‍മ്മിതിയെയും 

ഫോകലോര്‍ ജനതാ നിര്‍മ്മിതിയേയും സാധ്യമാക്കുന്നു എന്നര്‍ത്ഥം. 

ജീവിതത്തിന്റെ സമസ്ത മേഖലയും ഉള്‍ക്കൊള്ളുന്ന ഒരു വൈജ്ഞാനിക 

മണ്ഡലമായിരുന്നു ഒരു കാലത്ത്‌ ഫോക്ലോര്‍ പഠനം. എന്നാല്‍ കൃത്യമായ നിര്‍വ്വ 

ചനം വരുന്നത്‌ വരെ വാമൊഴിവഴക്കം മാത്രമായിത്തീര്‍ന്നു ഫോക്ലോറിന്റെ പഠന 

മണ്ഡലം. ആദിമ മനുഷ്യന്റെ സാംസ്കാരിക മേഖല ആന്ത്രപ്പോളജിയും നാഗരിക 

മനുഷ്യരുടെ ആചാരവിശേഷങ്ങള്‍ സോഷ്യോളജിയും പഠനത്തിനായി തിരഞ്ഞെ 

ടുത്തപ്പോള്‍ ശേഷിച്ചത്‌ നാടോടി മനുഷ്യരുടെ വാമൊഴി വഴക്കങ്ങളായ നാടോടി 

ക്കഥ, നാടന്‍പാട്ട, പഴഞ്ചൊല്ല്‌, കടങ്കഥ തുടങ്ങിയവ മാത്രമായിരുന്നു. അതാകട്ടെ 

സാഹിത്യ പണ്ഡിതര്‍ക്ക്‌ താല്‍പര്യമില്ലാത്ത പഠനമേഖലയുമായിരുന്നു. എന്നാല്‍ 

1960-കളാവുമ്പോഴേക്ക്‌ ഫോകലോറിന്‌ കൃത്യമായ നിര്‍വൃചനങ്ങളുണ്ടായി. ഏതെ 

ങ്കിലും ഒരു കാലത്തില്‍ സമാനത പങ്കുവെയ്ക്കുന്ന ഏതൊരു കൂട്ടായ്മയും ഒരു 

ഫോക ആവാമെന്നും അവരുടെ ലോറുകള്‍ ഫോകലോറുകളാവാമെന്നുമുള്ള 

അലന്‍ഡന്‍ഡിസിന്റെ നിര്‍വൃവചനമാണ്‌ ഈ വിഷയത്തിന്‌ കൃത്യമായ ലക്ഷ്യവും 

വ്യാപ്തിയും കൈവരിക്കുന്നതിന്‌ സഹായിച്ചത്‌. കൂട്ടായ്മാസ്വഭാവത്തിന്റെ അടി 

സ്ഥാനമെന്ത്‌ എന്ന്‌ അന്വേഷിക്കണമെങ്കില്‍ അവര്‍ കൈയ്യാളുന്ന മുഴുവന്‍ 

ഫോക്ലോറിനെയും വിശകലനവിധേയമാക്കണം. വാമൊഴി വഴക്കം മാത്രമല്ല, 

നാടോടിജീവിതം (Folk life) മുഴുവന്‍ ഉള്‍ക്കൊള്ളുന്ന സാംസ്കാരിക ഘടക 

ങ്ങളെ അഥവാ ഫോകലോറുകളെ സൂക്ഷ്മവും ഗാഡ്വവുമായി വ്യാഖ്യാനിക്കണം. 

അനേകം വ്യക്തികള്‍ ചേര്‍ന്നാണ്‌ ഒരു കുട്ടായ്മയുണ്ടാവുന്നത്‌. എന്നാല്‍ 

വൈയക്തികമായല്ല, സാമൂഹ്യമായാണ്‌ മനുഷ്യര്‍ അവരുടെ ചരിത്രവും പാരമ്പ 

ര്യവും വര്‍ത്തമാനജീവിതവും സൃഷ്ടിക്കുന്നത്‌ എന്നതിനാല്‍ വ്യക്തികളുടെ 

സംഘാതം ഒരു കൂട്ടായ്മയെ സാധ്യമാക്കുന്നു. കൂട്ടായ്മയിലെ എല്ലാവരും പര 

സ്പരം പങ്കുവെയ്ക്കുന്നതും ഉള്‍ക്കൊള്ളുന്നതുമായ ഫോക്ലോറുകളാണ്‌ മറ്റ്‌ 

കുട്ടായ്മകളില്‍നിന്ന്‌ പ്രസ്തുത സമൂഹത്തെ വൃതിരിക്തമാക്കുന്നത്‌. ഒരേ സ്വത്വ 

ത്തിന്റെ ഭാഗമാണ്‌ എന്ന്‌ സ്വയം തിരിച്ചറിയുന്നതും മറ്റ്‌ സ്വത്വത്തില്‍നിന്ന്‌ സമാ 

നവും വിരുദ്ധവുമായ വൃത്യസ്തത തങ്ങള്‍ക്കുണ്ട്‌ എന്ന്‌ ഓരോ സമുഹവും കരു 

തുന്നതുമായ പ്രകിയ ഇവിടെ സംഭവിക്കുന്നുണ്ട. ഇത്തരം ആശയങ്ങളെല്ലാം 

കൂട്ടായ്മയുടെ നിര്‍വൃചനത്തെയും അതിന്റെ സവിശേഷതയെയും തിരിച്ചറിയാന്‍ 

പര്യാപ്തവുമാണ്‌. മതം കൊണ്ടും ജാതി കൊണ്ടും തൊഴില്‍കൊണ്ടും ഭാഷ 

കൊണ്ടും മറ്റും ഒരേ സ്വത്വത്തിന്റെ അംശമാണ്‌ തങ്ങളെന്നും ഒരു സമൂഹത്തിലെ 

ഓരോ വ്യക്തിക്കും തോന്നുന്നതിലാണ്‌ കുട്ടായ്മാബോധം പ്രവര്‍ത്തിക്കുന്നത്‌. 

അതേ സമയം ഒരു കുട്ടായ്മയ്ക്കുളളില്‍തന്നെ അനേകം ഉപകുട്ടായ്മകളും 

്രവര്‍ത്തിക്കുന്നുണ്ട്‌. 

1.5 ഫോകലോര്‍ വസ്തുതകള്‍ 

ഫോകലോര്‍ എന്ന പദം ഒരേസമയം ഫോകലോര്‍ വസ്തുതയെയും 

(Folklore matters) ഫോക്ലോര്‍ എന്ന വിഷയത്തെയും സൂചിപ്പിക്കുന്നു. 

ഏതൊരു കൂട്ടായ്മയുടെയും ജീവിതത്തെ നിര്‍ണ്ണയിച്ചുകൊണ്ട്‌ അതിന്റെ പ്രതല 

ത്തില്‍ അനേകം സാംസ്കാരിക ഘടകങ്ങള്‍ നിലനില്‍ക്കുന്നത്‌ കാണാം. 

വാമൊഴി വഴക്കങ്ങളായും ആചാരാനുഷ്ഠാനങ്ങളായും ഭനതിക സംസ്കാരമായും 

്രകടനകലകളായും ബഹുശാഖിയായി നില്‍ക്കുന്ന ഈ സംസ്കൃതിയെയാണ്‌ 

ഫോകലോര്‍ വസ്തുതകള്‍ എന്നത്കൊണ്ട്‌ ഉദ്ദേശിക്കുന്നത്‌. എന്നാല്‍ ഇവയെക്കു 

റിച്ചെല്ലാമുള്ള പഠനത്തെയും ഫോകലോര്‍ എന്ന സംജ്ഞകൊണ്ട്‌ അടയാളപ്പെടു 

ത്തുന്നു. ഉത്തരകേരളത്തിലെ “തെയ്യം” എന്ന അനുഷ്ഠാനാവതരണം ഫോകലോര്‍ 

ആയി നില്‍ക്കുമ്പോള്‍ തന്നെ തെയ്യത്തെക്കുറിച്ചുള്ള പഠനവും ഫോക്ലോറായി 

തുടരുന്നു. പഠനവും വസ്തുതയും ഒരേ പദംകൊണ്ട്‌ വെളിപ്പെടുത്തുന്നു. 

ഫോക്ലോര്‍ വസ്തുത നാല്‌ മുഖ്യവിഭാഗങ്ങളായി അനേകം ഉള്‍പ്പിരിവ്‌ 

തേടുന്നു. നാടോടി വാമൊഴി വഴക്കം എന്ന ശീര്‍ഷകത്തിന്‌ താഴെ മൊഴിരുപങ്ങ 

ളില്‍ ആവിഷ്ക്കാര (്രകാരങ്ങളായി പ്രത്യക്ഷപ്പെടുന്ന പഴഞ്ചൊല്ല്‌, കടങ്കഥ, 

നാടന്‍പാട്ടു, നാടോടിക്കഥ തുടങ്ങി നാടോടി ഭാഷവരെയുള്ള. ബ്ൃഹദ്ലോകം നില 

നില്‍ക്കുന്നു. നാടന്‍പാട്ടിനും നാടോടിക്കഥയ്ക്കും അനേകം അവാന്തര വിഭാഗ 

ങ്ങളുണ്ട്‌. നാടോടി ഗീതം, കഥാഗാനം എന്നീ വിഭജനത്തിന്റെ ഉള്ളില്‍തന്നെ അനു 

ഷ്ഠാനഗാനം, അനുഷ്ഠാനേതര ഗാനം തുടങ്ങി ധാരാളം വര്‍ഗ്ഗീകരണം സാധ്യമാ 

ണ്‌. നാടോടികഥയുടെ ലോകം ഓരോ സംസ്കാരത്തിനകത്തും വൈവിധ്യപൂര്‍ണ്ണ 

മാണ്‌. നാടന്‍ പ്രകടനകല നാടകമായും നൃത്തമായും ജീവിതത്തിന്റെ ഭാഗമായി 

നില്‍ക്കുന്നു. അവ അനുഷ്ഠാനം/അനുഷ്ഠാനേതരം എന്നതിന്റെയടിസ്ഥാനത്തില്‍ 

വേറിട്ട അനുഭവം നല്‍കുന്നു. 

തൊട്ടറിയുന്നതും കണ്ടറിയുന്നതുമായ വസ്തുതകളാണ്‌ ഭനതിക 

സംസ്കാരം. അടുക്കള ഉപകരണം മുതല്‍ കാര്‍ഷികോപകരണങ്ങളും കെട്ടിട 

ങ്ങളും ഉള്‍പ്പെടുന്ന ലോകമാണ്‌ നാടോടി ഭതിക സംസ്കാരത്തിന്റേത്‌. ആചാരാ 

നുഷ്ഠാനവിശ്വാസങ്ങളുടെയും നാടോടി വൈദ്യത്തിന്റെയും ഭക്ഷണത്തിന്റെയും 

നാടോടിക്കളിയുടെയും മേഖല വലിയ വ്യാപ്തിയുള്ളതാണ്‌. ഫോക്ലോര്‍ വസ്തു 

തകള്‍ വാസ്തവത്തില്‍ നാട്ടുജീവിതത്തിന്റെ (Folk life) സമസ്ത മണ്ഡലങ്ങ 

ളെയും സ്പര്‍ശിക്കുന്നു. ഓരോ സംസ്കാര സന്ദര്‍ഭത്തിനും അവരുടെ ജീവിതവീ 

ക്ഷണത്തിനുമനുസരിച്ചു സ്വാഭാവികമായി രൂപപ്പെട്ടുവരികയും പിന്നീട്‌ അതത്‌ 

കൂട്ടായ്മകളുടെ ജീവിതത്തെ മുന്നോട്ടു നയിക്കുകയും ചെയ്യുന്നത്‌ ഇതേ 

ഫോകലോര്‍ വസ്തുതയാണ്‌. അതുകൊണ്ടുതന്നെ ഒരു കൂട്ടായ്മയുടെ സ്വത്വവും 

ലോകവീക്ഷണവും അവരുടെ സാമൂഹ്യമനസ്സിന്റെ പ്രത്യക്ഷീകരണങ്ങളായ 

ഫോകലോറിനെ പഠിക്കുന്നതിലൂടെ മനസ്സിലാവും. അത്തരം പഠനം സാമൂഹ്യവി 

കസനത്തെ ശക്തിപ്പെടുത്തുന്നതിലേക്ക്‌ നയിക്കും. 

1.5.1, ഫോകലോര്‍ വസ്തുത: ചില സവിശേഷത 

സമൂഹജീവിതത്തില്‍ നിലനില്‍ക്കുന്ന ഏതൊരു ഫോകലോറിനും അതി 

ന്റേതോയ സവിശേഷതയുണ്ട്‌. പാരമ്പര്യം, അജ്ഞാത കര്‍ത്ത്ൃയകത, പാഠഭേദം, 

്രാക്തനത, നിതൃപരിണാമം തുടങ്ങിയ സവിശേഷതയാണ്‌ മറ്റ്‌ ആവിഷ്ക്കാര 

്രകാരങ്ങളില്‍ നിന്ന്‌ ഫോകലോറിനെ വ്യതിരിക്തമാക്കുന്നത്‌. ഒരു കലാരുപം 

ഫോക്ലോര്‍ ആണോ അല്ലയോ എന്ന്‌ വ്യവഛേദിച്ചറിയണമെങ്കില്‍ ഈ സവിശേ 

ഷത മാനദണ്ഡമായി സ്വീകരിക്കേണ്ടതുണ്ട്‌. 

പാരമ്പര്യം (Tradition) എന്നത്‌ ഫോക്ലോറിന്റെ പ്രധാന സവിശേഷതയി 

ലൊന്നാണ്‌. വര്‍ഷങ്ങളുടെ പാരമ്പര്യമുളള ഫോക്ലോര്‍ രൂപങ്ങളും കുറഞ്ഞ പാര 

മ്പര്യമുള്ള ഫോക്ലോര്‍ രൂപങ്ങളും കൂട്ടായ്മയില്‍ നിലനില്‍ക്കുന്നു. ആചാര-അ 

നുഷ്ഠാന വിശ്വാസങ്ങള്‍ക്ക്‌ പൊതുവെ ദീര്‍ഘകാലത്തെ പാരമ്പര്യമുണ്ടാകു 

മ്പോള്‍ നാഗരിക ഫോകലോറുകള്‍ക്ക്‌ അത്രയൊന്നും കാലത്തെ പാരമ്പര്യം അവ 

കാശപ്പെടാനില്ല. ഒരു ഫോകലോര്‍ രുപം കാലത്തിനനുസരിച്ചു മാറുമ്പോഴും 

അതില്‍ മാറാതെ നില്‍ക്കുന്ന അംശമാണ്‌ പാരമ്പര്യം. 

അജ്ഞാത കര്‍ത്ത്യകത (Anonymous) എന്നത്‌ ഫോക്ലോറിന്റെ മറ്റൊരു 

സവിശേഷതയാണ്‌. ഒരു ഫോക്ലോര്‍ വസ്തുതയ്ക്കും കര്‍ത്താവിന്റെ സാന്നിധ്യ 

മില്ല. ഏതെങ്കിലും ആവിഷ്കാരത്തിന്‌ കര്‍ത്താവുണ്ടെങ്കില്‍ അത്‌ ഫോകലോറുമ 

ല്ല. പഴഞ്ചൊല്ലോ കടങ്കഥയോ നാടന്‍പാട്ടോ നാടോടിക്കഥയോ അറിയപ്പെടുന്ന 

കര്‍ത്താവിന്റെ സൃഷ്ടിയല്ല. തലമുറയിലൂടെ കൈമാറി വരുന്ന പാരമ്പര്യാനുഭ 

വങ്ങളാണ്‌. സൃഷ്ടിയിലുടെയും പുനസൃഷ്ടിയിലുടെയും ഒരു കൂട്ടായ്മ രുപപ്പെ 

ടുത്തി കലാത്മകമായി മാറുന്ന ഒന്നാണ്‌ ഫോകലോറുകള്‍. അവയിലുടനീളം 

വൈയക്തിക മനസ്സല്ല, സാമൂഹയ മനസ്സാണ്‌ പ്രതിഫലിപ്പിക്കുന്നത്‌. എന്റെയും 

നിങ്ങളുടെയും എല്ലാവരുടെയുമാണ്‌ ഫോക്ലോറുകള്‍ എന്ന്‌ മാത്രമേ പറയാനാ 

വു. ഏതെങ്കിലും കൂട്ടായ്മയ്ക്ക്‌ മുന്നില്‍ നിന്ന്‌ ഏതെങ്കിലും നാടോടി അവതരണം 

നിര്‍വൃഹിക്കുന്ന വ്യക്തി, അതിന്റെ കര്‍ത്താവല്ല മറിച്ച്‌ അയാളിലൂടെ, സമുഹം 

സൃഷ്ടിച്ച ഫോകലോര്‍ പുറത്തുവരികയാണ്‌. കൂട്ടായ്മയിലെ ഏതെങ്കിലും 

വ്യക്തി സൃഷ്ടിച്ച ഫോക്ലോര്‍ രൂപം പിന്നീട സമൂഹം ഏറ്റെടുത്ത്‌ കാലങ്ങളി 

ലുടെ സാമൂഹ്യ പരിണാമ ഗ്രക്രിയക്ക്‌ വിധേയമാകുന്നതിലൂടെ അതിലെ വൈയ 

ക്തിത മാഞ്ഞുപോവുകയാണ്‌ ചെയ്യുന്നത്‌. 

തലമുറ കൈമാറി വരുന്ന ഇത്തരം ഫോക്ലോറുകള്‍ വ്യക്തികള്‍ ഏറ്റുവാ 

ങ്ങുകയും കൈമാറുകയും ചെയ്യുന്നു. ഒരു വ്യക്തി പലരിലേക്കും പലര്‍ ഒരാളി 

ലേക്കും എന്ന മട്ടില്‍ അവ കാലത്തില്‍ നിന്ന്‌ കാലത്തിലേക്ക്‌ സഞ്ചരിക്കുന്നു. 

ഇക്കൂട്ടത്തിൽ സജീവ ആവേദകരും നിര്‍ജ്ജീവ ആവേദകരുമുണ്ടാവും. തലമുറ 

യില്‍ നിന്ന്‌ തനിക്ക്‌ ലഭിച്ച നാട്ടാവിഷ്ക്കാരം കാലത്തിനും ദേശത്തിനുമനുസരിച്ച്‌ 

പരിവര്‍ത്തിപ്പിച്ച്‌ ഗ്പചരിപ്പിക്കുന്ന ആളാണ്‌ സജീവ ആവേദകന്‍. എന്നാല്‍ മുന്‍തല 

മുറയില്‍ നിന്ന്‌ ലഭിച്ച ആവിഷ്കാരം ഏറ്റുവാങ്ങുകയും കൊണ്ടുനടക്കുകയും 

തന്റെ ജീവിതത്തെ മുന്നോട്ടുനയിക്കാന്‍ മാത്രം ഉപയോഗിക്കുകയും ചെയ്യുന്നവ 

രാണ്‌ സാധാരണ ആവേദകര്‍. ഈ രണ്ട്‌ തരം ആവേദകരും വാസ്തവത്തില്‍ 

കര്‍ത്താക്കളല്ല മറിച്ച തലമുറ തലമുറ കൈമാറിപ്പോകുന്ന ഫോക്ലോറിന്റെ 

വാഹകര്‍ മാത്രം. 

ഒരു ഫോകലോര്‍ രൂപത്തിന്‌ പാഠഭേദങ്ങളുണ്ടാവുക സ്വാഭാവികമാണ്‌. 

സ്ഥലത്തിനും കാലത്തിനുമനുസരിച്ച്‌ വൃത്യസ്ത പാഠങ്ങള്‍ സൃഷടിക്കപ്പെടും. 

നാടോടിപ്പാട്ടിനായാലും നാടോടിക്കഥയ്ക്കായാലും പഴഞ്ചൊല്ലിനായാലും ജനത 

യുടെ ലോകവീക്ഷണത്തിനും പരിസരത്തിനുമനുസരിച്ച്‌ വെവ്വേറെ പാഠങ്ങള്‍ 

കണ്ടുവരുന്നു. ഒരേ നാടന്‍പാട്ടിന്റെ വ്യത്യസ്ത പാഠങ്ങളുടെ വരികള്‍ തമ്മിലോ 

ഈണവ്യവസ്ഥയിലോ വ്യത്യാസമുണ്ടാവാം. ആ വൃത്യാസം തര്‍ക്കിച്ച്‌ പരിഹരി 

ക്കാവുന്നതല്ല. അതിന്റെ തന്നെ ആന്തരിക സ്വഭാവമാണെന്ന്‌ കരുതേണ്ടിയിരിക്കു 

ന്നു. ഒരു പാരമ്പര്യ രുപത്തിന്‌ വൃത്യസ്ത പാഠങ്ങള്‍ ലഭിക്കുകയാണെങ്കില്‍ തീര്‍ച്ച 

യായും അത്‌ ഫോക്ലോറാണ്‌. കര്‍ണ്ണാടക സംഗീതത്തിനും കഥകളിക്കും പാഠഭേ 

ദമില്ലാത്തത്‌ കൊണ്ടാണ്‌ അവ ഫോകലോറാവാത്തത്‌. എന്നാല്‍ തെയ്യം തിറ, തിറ 

കളി, പടയണി എന്നിവ അനുഷ്ഠാന നൃത്തരുപങ്ങളാണെങ്കിലും അവ നില്‍ക്കു 

ന്നത്‌ വൃത്യസ്ത പാഠങ്ങളായാണ്‌. 

പാരമ്പര്യം പോലെത്തന്നെ ഫോകലോറിന്റെ വളരെ പ്രാധാന്യമര്‍ഹിക്കുന്ന 

സവിശേഷതകളിലൊന്നാണ്‌ പ്രാക്തനത. ഒരുഫോകലോര്‍ രൂപത്തിന്‌ എത്ര 

്രാചീനതയുണ്ട്‌ എന്ന്‌ തിട്ടപ്പെടുത്തുക എളുപ്പമല്ല. ഒരു വസ്തുവിന്റെ പഴക്കം 

നിര്‍ണ്ണയിക്കാന്‍ ചരിത്രത്തിനും പുരാവസ്തു വിജ്ഞാനീയത്തിനും അതിന്റേതായ 

രീതി ശാസ്ത്രമുണ്ടാകും. എന്നാല്‍ ഫോക്ലോര്‍ രൂപത്തിന്റെ പഴക്കം കണ്ടുപിടി 

ക്കുക ശ്രമകരമാണ്‌. കാലത്തിനും ദേശത്തിനുമനുസരിച്ച്‌ പരിണാമിയായ 

ഫോകലോര്‍ വസ്തുതയുടെ ആദ്യരുപത്തെക്കുറിച്ച്‌ അന്വേഷിക്കുന്നതായിരുന്നു 

ഈ വിഷയത്തിലെ ആദ്യകാല പാഠങ്ങള്‍ മിക്കതും. ഫോക്ലോര്‍ സമൂഹത്തില്‍ 

രൂപപ്പെട്ട ജീവിതത്തിന്റെ ഭാഗമായിത്തീരാന്‍ കാലമെടുക്കും. ആ കാലമെടുക്കുന്ന 

്രക്രിയ അതിന്റ പാരമ്പര്യവുമായി ബന്ധപ്പെട്ടതാണ്‌. പാരമ്പര്യസ്വഭാവമുള്ള 

ഫോകലോറുകള്‍ക്കെല്ലാം തന്നെ അതിന്റേതായ പ്രാക്തനതയുണ്ടാവുക സ്വാഭാവി 

കമാണ്‌. സമൂഹവും സമുഹജീവിതവും പ്രചലിതമാകയാല്‍ ഏത്‌ കാലത്ത്‌ ഏത്‌ 

രൂപത്തില്‍ ഏത്‌ സ്ഥലത്ത്‌ അതിന്റെ സവിശേഷ ഫോകലോര്‍ രൂപംകൊണ്ടു 

എന്ന്‌ പറയാനാവില്ല. അതുകൊണ്ടാണ്‌ പില്‍ക്കാല ഫോകലോര്‍ പണ്ഡിതര്‍ 

്രാക്തനതയേക്കാള്‍ ഫോകലോറിന്റെ നുതനതയെ പഠിക്കാന്‍ ശ്രമിച്ചത്‌. 

പാരമ്പര്യം, ്രാക്തനത എന്നിവയുമായി ദ്യഡ്ദബന്ധമുള്ള ഫോകലോറിന്റെ 

ആന്തരിക സവിശേഷതയാണ്‌ നിത്യപരിണാമം എന്നത്‌. സമുഹവും സാമുഹ്യ 

വീക്ഷണവും മാറുന്നതിനനുസരിച്ച്‌ കുട്ടായ്മ കൊണ്ടു നടക്കുന്ന ഫോകലോറു 

കള്‍ക്കും മാറ്റം സംഭവിക്കും. അനുഷ്ഠാനപരമായ ഫോകലോറുകളില്‍ ഈ പരി 

ണാമം താരതമ്യേന പതുക്കെ സംഭവിക്കുമ്പോള്‍ വിനോദപരമായ ഫോക്ലോറുക 

ളില്‍ വേഗത്തില്‍ നടക്കുന്നു. സമൂഹമനസ്സിന്‌ സംഭവിക്കുന്ന മാറ്റം, പാരമ്പര്യ 

ത്തോടുള്ള മനോഭാവം, ജീവിത പരിസരത്തിനും പരിസ്ഥിതിയുണ്ടാക്കുന്ന 

വ്യത്യാസം തുടങ്ങി അനേകം കാര്യങ്ങള്‍ ഫോക്ലോറുകള്‍ക്കുണ്ടാകുന്ന പരിണാ 

മത്തിന്‌ കാരണമാണ്‌. സമൂഹമനസ്സും ജീവിതവും എപ്രകാരമാണ്‌ മാറുന്നത്‌ 

എന്നതിന്റെ സാക്ഷ്യമാണ്‌ ഫോകലോറുകള്‍ക്കുണ്ടാകുന്ന പരിണാമം എന്ന്‌ കൂടി 

ചേര്‍ത്ത്‌ വായിക്കേണ്ടിയിരിക്കുന്നു. മാറാത്തതിനെക്കുറിച്ചു മാത്രമല്ല മാറുന്നതിനെ 

ക്കുറിച്ചുമാണ്‌ ഫോക്ലോര്‍ പഠിക്കുന്നത്‌ എന്നര്‍ത്ഥം. 

1.6 സാഹിത്യവും (Literature) നാടോടി സാഹിതൃവും (Folk Literature) 

നാടോടി സാഹിത്യത്തിന്റെ നിര്‍മ്മിതി തികച്ചും സാമൂഹികമായ ഒന്നാണ്‌. 

വൈയക്തികാംശം തുലോം കുറഞ്ഞ ആഖ്യാന പദ്ധതിയില്‍ ഓരോ കൂട്ടായ്മയും 

കാലങ്ങള്‍കൊണ്ട്‌ തേച്ചുമിനുക്കിയെടുത്ത അനുഭൂതി പ്രപഞ്ചമുണ്ട്‌. കാല 

ത്തിന്റെയും ദേശത്തിന്റെയും മുദ്രകള്‍ നാടോടി സാഹിത്ൃത്തിന്റെ രുപശില്പ ഘട 

നയെ നിര്‍ണയിക്കുന്നു. നിരക്ഷരരായ സമൂഹത്തിന്റെ വാമൊഴി സാഹിത്യത്തില്‍ 

ആ അനുഭവലോകത്തിന്റെ ഏറ്റവും നിഷ്ക്കളങ്കവും യാഥാര്‍ത്ഥൃത്തിന്റെ ചൂടും 

ചുരും സംവഹിക്കുന്നതുമായ പാരമ്പര്യ ആഖ്യാന രീതിയായിരിക്കും സജീവമായി 

പ്രവര്‍ത്തിക്കുക. സാക്ഷരതയുള്ള ഗ്രാമീണ സമൂഹമാണെങ്കില്‍ കുറെക്കൂടി ആധു 

നികമായ രുപവും ഘടനയുമാണ്‌ സവിശേഷ ഉള്ളടക്കത്തെ ആവിഷിക്കരിക്കാ 

നായി സ്വീകരിക്കുക. നിരക്ഷര-സാക്ഷര-പരിഷ്കൃത സംസ്കാര വ്യത്യാസം 

ആഖ്യാന ഘടനയില്‍ മാറ്റം വരുത്തുമ്പോള്‍ തന്നെ അവയില്‍ പൊതുവായി 

കാണാവുന്ന ചില വസ്തുതകളുമുണ്ട്‌. അത്‌ ആധുനിക സാഹിത്യ രചന സമ്മ്രദാ 

യത്തില്‍ നിന്ന്‌ വേറിട്ട നില്‍ക്കുന്നതാണ്‌. ഏതൊരു നാടോടി സാഹിത്യാവിഷ്ക്കാ 

ര്പകാരങ്ങളും പറ്റത്തിന്റേതാണ്‌; ഒറ്റയുടേതല്ല. കൂട്ടായ്മയാണ്‌ സൃഷടിക്കുന്നത്‌. 

കുട്ടായ്മയ്ക്ക്‌ വേണ്ടിയാണ്‌ സൃഷ്ടിക്കുന്നത്‌. സാമുഹ്യാവശ്യത്തിന്‌ വേണ്ടി സമു 

ഹത്താല്‍ സ്ൃഷ്ടിക്കപ്പെടുന്ന സമൂഹത്തിന്റെ സാഹിത്യമാണ്‌ നാടോടി വാങ്മ 

യങ്ങള്‍. വളരെ ലളിതവും സുന്ദരവും സത്യസന്ധവുമായ രുപശില്പഘടനയി 

ലേക്ക്‌ നാടോടി സാഹിത്യത്തിന്റെ നിര്‍മ്മിതി ഉന്നുന്നത്‌, ബോധപുൂര്‍വ്ൃമല്ല, 

അതിന്റെ സ്വാഭാവികമായ രീതിയും വഴക്കവുമാണ്‌. 

“നാടോടി സാഹിത്യത്തിന്റെ രൂപശില്പം എന്റേതാണ്‌, നിങ്ങളുടേതാണ്‌ 

മറ്റുള്ളവരുടേതുമാണ്‌. ഇതുകൊണ്ടാണ്‌ സാഹിതൃകാരന്‍ നാടോടി സാഹിത്യ 

ത്തിന്റെ രുപശില്പം ഉപയോഗപ്പെടുത്തുന്നത്‌ (രാഘവൻ: 1997:37) തന്റെ സാഹി 

തൃത്തിന്റെ വിനിമയശേഷി വര്‍ദ്ധിപ്പിക്കാന്‍ എപ്പോഴും ആഗ്രഹിക്കുന്ന ആധുനിക 

നായ സാഹിത്യ ്രഷ്ടാവ്‌ നാടോടി സാഹിത്യത്തിന്റെ ഈ ജനകീയതയാണ്‌ 

്രയോജനപ്പെടുത്താന്‍ ശ്രമിക്കുന്നത്‌. കാലത്തിന്റെയും ദേശത്തിന്റെയും ആവി 

ഷ്കാര സ്മ്രദായത്തിന്റെ മമലികവും ജൈവികവുമായ പ്രസ്തുത മാതൃകകളില്‍ 

നിന്ന്‌ അയാള്‍ പ്രചോദനം കൊളളുന്നു. ഒരാളുടെ ഭാവനയും ചിന്തയുമാണ്‌ 

വൈയക്തിക രചനാ സ്രമ്പദായത്തില്‍ രൂപപ്പെടുന്ന സാഹിത്യകൃതികളെ നിര്‍ണ്ണ 

യിക്കുന്നതെങ്കില്‍ പല കാലത്തെ പലരുടെ ഭാവനയും വിചാരവികാരങ്ങളുമാണ്‌ 

നാടോടി സാഹിത്യത്തിന്റെ ശക്തിയും സനന്ദര്യവും. നാടോടി രചന സ്ര്്രദായ 

ങ്ങളെ തന്റെ സാഹിതൃത്തിന്‌ ഉണര്‍വ്വും ഈര്‍ജ്ജവും വര്‍ദ്ധിപ്പിക്കാന്‍ എഴുത്തു 

കാരെ പ്രേരിപ്പിക്കുന്നതിന്‌ ഈ വസ്തുതയും ഒരു കാരണമാണ്‌. കുട്ടായജീവിത 

ത്തിന്റെ ഭാഗമായി രൂപപ്പെട്ടുവന്ന ഫോകലോറുകളില്‍ ഒരു വലിയ വിഭാഗം 

വാമൊഴി വഴക്കത്തില്‍ ഉള്‍പ്പെടുന്നു. നാടോടിക്കഥയായും നാടന്‍പാട്ടായും പഴ 

ഞ്ചൊല്ലായും കടങ്കഥയായും വൃത്യസ്ത നാടോടി ആഖ്യാനരുപങ്ങളായി ഇവ 

വീണ്ടും വിഭജിക്കപ്പെടുന്നു. ഓരോ സംസ്കൃതിയും നൂറ്റാണ്ടുകള്‍ കൊണ്ട്‌ രൂപപ്പെ 

ടുത്തിയ ഇത്തരം വാമൊഴി ആവിഷ്കാരങ്ങളിലാണ്‌ അതത്‌ ദേശത്തെ സാഹിത്യം 

വേരുകളാഴ്ത്താറുള്ളത്‌. പാരമ്പര്യം സ്വാഭാവികതയോടെ ആധുനികമായിത്തീരു 

ന്നത്‌ ഈ വിധമുള്ള സ്വാധീനത്തില്‍ നിന്ന്‌ നമുക്ക്‌ തിരിച്ചറിയാവുന്നതാണ്‌. 

നാടോടി സാഹിത്യവിനിമയത്തിന്റെ ഉള്‍ക്കരുത്തായി നില്‍ക്കുന്ന വസ്തുത 

അതിന്റെ വാമൊഴി സവിശേഷത തന്നെയാണ്‌. ഒരു പക്ഷേ ഓരോ മനുഷ്യസമൂ 

ഹവും ആര്‍ജ്ജിചെടുത്ത ഭാഷയോളമോ അതിനേക്കാളുമോ പാരമ്പര്യമുണ്ട്‌ ഈ 

വാമൊഴി വ്യവഹാരത്തിനെന്ന്‌ കാണാം. നാടോടി സാഹിത്യത്തിന്‌ വാമൊഴി 

നല്‍കുന്നത്‌ ബൃഹത്തായ ലോകമാണ്‌. നാട്ടുകല്പനകള്‍, പ്രയോഗങ്ങള്‍ തെളിമ 

യുള്ള വിവരണ പദ്ധതികള്‍, വിനിമയ വീര്യമുള്ള പദങ്ങള്‍ തുടങ്ങി ഈ നാട്ടു 

സാഹിത്യത്തെ തലമുറകളിലൂടെ കൈമാറാനുള്ള ഉപാധിയായി വരെ വാമൊഴി 

നിലകൊളളുന്നു. 

ആധുനിക സാഹിതൃത്തില്‍ നിന്ന്‌ വൃത്ൃയസ്തമായി നാടോടി സാഹിത്യം 

ആഖ്യാനരീതിയിലും ഇതിവൃത്ത സ്വീകരണത്തിലും അതിന്റെ സവിശേഷത പ്രക 

ടമാക്കുന്നു. ആധുനിക സാഹിത്യം വൈയക്തികമായ ആവിഷ്കാരപ്രകാരമായി 

നിലകൊള്ളുമ്പോള്‍ നാട്ടുസാഹിത്ൃൃത്തിനു സ്വജീവിതം ഏറെക്കുറെ സ്വാഭാവികത 

യോടെയും വൈകാരികതയോടെയും അവതരിപ്പിക്കുന്നു. ജനമനസ്സിന്റെ 

ഉനര്‍ജ്ജവും ഉരഷമളതയും ചോര്‍ന്നുപോകാതെ ഇവ പിടിച്ചെടുത്ത്‌ ആവിഷക്കരി 

ക്കുന്നു. ഏറ്റവും നിസ്വരായ ജനത അവരുടെ സന്താപ-സന്തോഷങ്ങള്‍ തെളിമ 

യുള്ള മൊഴിരുപങ്ങളില്‍ രേഖപ്പെടുത്തുന്നു. അതുകൊണ്ടു തന്നെ അവ 

ഉള്‍ക്കൊള്ളുന്ന ചൂടും ചൂരും കേള്‍വിക്കാരിലും എളുപ്പം ഗ്രസരിക്കും. 

ആധുനിക സാഹിത്യം പോലെ സങ്കേതബദ്ധതയോ, കെട്ടുപാടുകളോ 

നാടോടി സാഹിത്യം പരിഗണിക്കാറില്ല. ദൃഡഘടനയേയും നിയന്ത്രണങ്ങളെയും 

ശുദ്ധ സാഹിത്യ നിയമങ്ങളെയും ഇവ തിരസ്കരിക്കുന്നു. വ്യാകരണം, വൃത്തം, 

രചനാത്മകമായി മറികടക്കും. താളം, പ്രാസം, ഈണം എന്നിവയ്ക്കായി 

സാഹിത്യ സങ്കേതങ്ങളെ നാടോടി സാഹിത്യം കൈയൊഴിയും. ഇങ്ങനെ സൃഷ്ടി 

ക്കപ്പെട്ട വൈവിധ്യമാര്‍ന്ന നാടോടി സാഹിത്യത്തിന്റെ നേരവകാശികള്‍ നിരക്ഷര 

രായ ഗ്രാമീണ ജനതയാണ്‌. ദീര്‍ഘദീര്‍ഘങ്ങളായ നാടോടിക്കാവ്യങ്ങളും ദിവസ 

ങ്ങളോളം പറഞ്ഞാലും തീരാത്ത നാടോടിക്കഥകളും കെട്ടിയുണ്ടാക്കിയ അജ്ഞാ 

തരായ നാട്ടുമനുഷ്യര്‍ രൂപപ്പെടുത്തിയത്‌ നാട്ടുസാഹിത്യം മാത്രമല്ല അതിന്റെ 

ജൈവികമായ രചനാ പദ്ധതി കൂടിയാണ്‌. നീട്ടിനീട്ടി പറയാനും പാടാനും കുറുക്കി 

കുറുക്കി മുഴക്കാനും ഈ ആഖ്യാനരീതിയില്‍ സ്വാതന്ത്ര്യമുണ്ട. അനായാസമാ 

യുള്ള ഈ കെട്ടുമുറകളാണ്‌ ആസ്വാദകരെ നാട്ടു സാഹിതൃത്തോട്‌ എളുപ്പം അടു 

പ്പിക്കുന്നതിന്റെ അടിസ്ഥാനങ്ങളിലൊന്ന്‌. 

നാട്ടുസാഹിത്യത്തെ തലമുറതോറും കൊണ്ടു നടക്കുകയും കാലത്തിനനു 

സരിച്ച്‌ പരിഷക്കരിക്കുകയും ചെയ്യുന്ന സജീവ ആവേദകര്‍ മിക്കവാറും നിരക്ഷര 

രായ ഗ്രാമീണരാണ്‌. ദീര്‍ഘങ്ങളായ നാടോടി കഥാഗ്രപഞ്ചവും നാട്ടുകാവ്യങ്ങളും 

ആവേദകരായ മനുഷ്യരുടെ ഓര്‍മ്മകളില്‍ എപ്പോഴും തെഴുത്തു നില്‍ക്കുന്നു. 

ആവശ്യാനുസരണം ഈ സ്മൃതിശേഖരത്തില്‍ നിന്ന്‌ പുറത്തെടുത്ത്‌ പെരുമാറുക 

യാണ്‌ നാട്ടുസാഹിത്യാവിഷ്ക്കാരത്തിന്റെ രീതി. പാട്ടും കഥയും നിര്‍മ്മിക്കാനാവ 

ശ്യമായ ഒരുക്കു ശീലുകള്‍ മുമ്പേ തയ്യാറാക്കിയിട്ടുളളവ സന്ദര്‍ഭത്തിനനുസരിച്ച്‌ 

എടുത്ത്‌ പുതിയ പുതിയ പാഠങ്ങളായി രുപപ്പെടുത്തന്നു. ഇങ്ങനെ കാലേക്കൂട്ടി 

ഒരുക്കപ്പെട്ട കെട്ടുമുറകളാണ്‌ ആവേദകരുടെ മൊഴികളിലൂടെ നാട്ടുകാവ്യമായും 

നാടോടിക്കഥയായും (്പതൃക്ഷപ്പെടുന്നത്‌. 

നാട്ടുസാഹിത്ൃയത്തിന്റെ ഈ ആവിഷ്‌കാര സ്വാതന്ത്യം അതിനെ അനേക 

പാഠങ്ങളായി മാറ്റുന്നു. കാലത്തില്‍ നിന്ന്‌ കാലത്തിലേക്കും ഒരിടത്തുനിന്ന്‌ മറ്റൊരി 

ടത്തേക്കും പ്രചരിക്കുന്ന നാട്ടുസാഹിത്ൃയം അതത്‌ കാലത്തിന്റെയും ദേശത്തി 

ന്റെയും സവിശേഷതകള്‍ കുട്ടിച്ചേര്‍ന്ന്‌ പുതിയ രൂപവും ഭാവവും കൈവരിക്കുന്നു. 

ലിഖിത സാഹിത്യത്തിന്‌ ഒറ്റപ്പാഠം മാത്രമുള്ളതാവുമ്പോള്‍ നാട്ടുസാഹിത്ൃം പാഠ 

ഭേദങ്ങളുടെ വൈവിധ്യത്താല്‍ സമ്പന്നമാകുന്നു. അതുപോലെ ലിഖിതസാഹിത്ൃയ 

ത്തില്‍ നിന്ന്‌ വൃത്യസ്തമായി നാട്ടുസാഹിതൃത്തിലെ ബിംബകല്പനകളും (പതീ 

കങ്ങളും ശൈലികളുമൊക്കെ സ്വന്തം പരിസരത്തില്‍ നിന്ന്‌ രുപപ്പെടുത്തുന്നവയാ 

ണ്‌. നാട്ടുസാഹിത്യത്തിന്റെ ജനകീയ സ്വഭാവമാണ്‌ ലളിതവും സരളവുമായ രീതി 

അതിന്‌ നല്‍കി ആഖ്യാനം അകൃത്രിമ സുന്ദരമാക്കുന്നത്‌. ലിഖിതസാഹിതൃത്തിന്‌ 

അദൃശ്യനായി നില്‍ക്കുന്ന ഒരു എഴുത്തുകാരന്‍/ എഴുത്തുകാരി ഉണ്ടാവുമ്പോള്‍ 

നാട്ടുസാഹിതൃത്തിനി്‌ അവതാരകനാണ്‌ പ്രത്യക്ഷത്തില്‍ ഉണ്ടാവുക. പറ 

യുന്ന/പാടുന്ന ആളും ശ്രോതാക്കളും തമ്മിലുള്ള സവിശേഷവും സക്രിയവുമായ 

ബന്ധം നാട്ടുസാഹിത്യത്തെ ്രകടനകലയാക്കുന്നു. നാട്ടുസാഹിത്യം സാഹിത്യമാ 

യല്ല ജീവിതത്തെ പര്യാപ്തമാക്കാനുള്ള ഉപാധിയായാണ്‌ ഓരോ ജനതയും കരു 

തുന്നത്‌. വൈയക്തിക സൃഷ്ടിയായ ലിഖിതസാഹിത്യം ജീവിതത്തെ ആവിഷ്ക്ക 

രിക്കുമ്പോള്‍ നാട്ടുസാഹിതൃയം ജീവിതം തന്നെയായി നിലകൊളളുന്നു. 

1.7 സാഹിത്യവും ഫോക്ലോറും 

ബോധപൂര്‍വ്വമോ അബോധപൂര്‍വ്വമോ സാഹിത്യസ്രഷ്ടാവ്‌ ഫോകലോറു 

കളെ തന്റെ കൃതിയ്ക്ക്‌ ഉപയോഗപ്പെടുത്തുന്നു. സവിശേഷമായ ചില ബോധ്യങ്ങ 

ടെയും തിരിച്ചറിവുകളുടെയും അടിസ്ഥാനത്തിലാണ്‌ ഇങ്ങനെ സ്വന്തം പാരമ്പര്യ 

ത്തിന്റെ ഭാഗമായ നാടോടി ആവിഷ്ക്കാര്രപകാരങ്ങളെ പലവിധത്തില്‍ സ്വാംശീക 

രിക്കുന്നത്‌. ഒരു സമുഹത്തില്‍ നിലനില്‍ക്കുന്ന ഏതൊരു ഫോക്ലോര്‍ ഘടകവും 

പ്രസ്തുത ജനതയുടെ സാമൂഹ്യമനസ്സിന്റെ പ്രത്യക്ഷീകരണങ്ങളാണ്‌. അതു 

കൊണ്ടുതന്നെ അവയോട പ്രത്യേക തരത്തിലുള്ള മാനസികബന്ധം ആ കുട്ടായ്മ 

യിലെ മനുഷ്യര്‍ക്കുണ്ടാവും. സ്വന്തം പാരമ്പര്യവും ചരിത്രവും സംസ്ക്കാരവും 

നിലീനമായിക്കിടക്കുന്ന ഫോക്ലോര്‍ രൂപങ്ങളെ സാഹിത്യകൃതിയില്‍ അഭിമുഖീ 

കരിക്കുമ്പോഴും വായനക്കാര്‍ക്ക്‌ പ്രത്യേകമായൊരു താല്പര്യം ഉണ്ടാവുന്നു. കാല 

ങ്ങള്‍കൊണ്ട്‌ രൂപപ്പെട്ട ഈ ഗാഡ്രബന്ധം സാഹിത്യത്തിന്റെ ആസ്വാദനത്തെ ത്വരി 

പ്പിക്കുന്ന ഘടകമായി പ്രവര്‍ത്തിക്കും. സമുഹജീവിതത്തിന്റെ സമസ്ത മേഖല 

യെയും ഉള്‍ക്കൊള്ളുന്ന സാഹിത്യ കൃതികളില്‍ വൈവിധ്യപൂര്‍ണ്ണമായ 

ഫോകലോര്‍ വസ്തുതകള്‍ ആധുനികമായ പ്രമേയത്തെ സംവഹിക്കുംവിധം 

ആവിഷക്കരിക്കപ്പെടുമ്പോള്‍ വായനക്കാരുടെ ആസ്വാദനത്തെ എളുപ്പമാക്കും. ഒരു 

സാഹിത്യ(സഷ്ടാവിനെ സംബന്ധിച്ചിടത്തോളം ഏറ്റവും അനിവാര്യമായ ഒന്നാണ്‌ 

വിനിമയശേഷി. താന്‍ പറയാനുദ്ദേശിക്കുന്ന ആശയലോകത്തെ ഫലപ്രദമായി 

ആവിഷക്കരിക്കാന്‍ ലഭ്യമാവുന്നതെന്തും ഉപയോഗപ്പെടുത്താന്‍ അയാള്‍ ശ്രമി 

ക്കുന്നു, ഫോക്ലോര്‍ വസ്തുതകളുടെ പശ്വാത്തലത്തിലോ അതിന്റെ സഹായ 

ത്തിലോ തനിയ്ക്ക്‌ പറയാനുള്ള കാര്യങ്ങള്‍ വെളിപ്പെടുത്തുമ്പോള്‍ താരതമ്യേന 

എളുപ്പത്തില്‍ അവ ആസ്വാദകരിലെത്തിക്കാന്‍ എഴുത്തുകാര്‍ക്ക്‌ സാധിക്കുന്നു 

എന്ന കാര്യം പണ്ഡിതര്‍ ചുണ്ടിക്കാട്ടിയിട്ടുണ്ട്‌. 

“എന്തെങ്കിലും നേട്ടമില്ലാതെ സാഹിതൃകാരന്‍ നാടോടി സാഹിത്യത്തെ 

അനുകരിക്കയില്ല. ആദ്യം ഭാഷയുടെ കാര്യമെടുക്കാം. പുതിയ കാര്യങ്ങള്‍ 

നാടോടി സാഹിത്യത്തിന്റെ ഭാഷയില്‍, ഹൃദയത്തിന്റെ ഭാഷയില്‍ പറഞ്ഞാല്‍ 

എളുപ്പം അനുവാചകന്‍ സ്വീകരിക്കാന്‍ സാധിക്കുന്നു. ഉള്ളടക്കം പുതിയതാണെ 

ങ്കിലും പരിചിതമായ ഭാഷയിലാവുമ്പോള്‍ എന്തോ ഒരടുപ്പം അതിനോട്‌ അനുഭവ 

പ്പെടുന്നു. ഇത്‌ ആസ്വാദനത്തെ അനായാസമാക്കുന്നു” (രാഘവന്‍ : 1986: 39). 

നാടോടി ആവിഷക്കാരങ്ങളെല്ലാം ലളിതവും സുതാര്യവും ദീപ്തവുമായ 

ആഖ്യാന രീതികള്‍കൊണ്ട്‌ സമൃദ്ധമാണ്‌. സാധാരണ മനുഷ്യര്‍ക്ക്‌ ഏറ്റുവാങ്ങാന്‍ 

കഴിയും വിധം അവ ജൈവികവും ജനകീയവുമാണ്‌. എത്രയോ കാലങ്ങളിലൂടെ 

പാടിയും പറഞ്ഞും രൂപപ്പെട്ട നാടോടി സാഹിത്യം തേച്ചുതേച്ചു മിനുക്കിയെടുത്ത 

വിനിമയ ശേഷിയുള്ള വ്യവഹാരരുപങ്ങളാണ്‌. സ്വാഭാവിക വിനിമയത്തിന്‌ തടസ്സം 

നില്‍ക്കുന്നതെല്ലാം വെട്ടിമാറ്റി അനിവാര്യമായതുമാത്രം നിലനിര്‍ത്തി ശില്പഭംഗി 

യാര്‍ന്ന നാടോടി ആവിഷ്കാരം ശുദ്ധസാഹിതൃത്തില്‍ കടന്നുവരുമ്പോള്‍ പ്രത്യേ 

കമായൊരു തിളക്കം കൈവരുമെന്ന്‌ സാഹിത്യ്രഷ്ടാക്കള്‍ക്ക്‌ അറിയാം. അതു 

കൊണ്ടുതന്നെ ആസ്വാദനത്തെ അമൂര്‍ത്തവല്‍ക്കരിക്കാത്തതും ജനതയുടെ 

സംസ്കാരവുമായി അടുത്ത ബന്ധമുള്ളതുമായ ഫോക്ലോറുകളുടെ സാന്നിധ്യം 

സാഹിത്യത്തിന്‌ വലിയ മുതല്‍ക്കൂട്ടാവുന്നു. 

ഏതൊരു സാഹിത്യ ്രഷ്ടാവിനെ സംബന്ധിച്ചും സുപ്രധാനമാണ്‌ പാര 

മ്പര്യത്തിന്റെ ഭാഗമായ നാടോടി വാമൊഴി വഴക്കങ്ങള്‍ ഉള്‍പ്പെടെയുള്ള 

ഫോകലോറുകള്‍. കാലത്തിനും താന്‍ സ്വീകരിച്ച പ്രമേയത്തിനുമനുസരിച്ച്‌ ഈ 

പാരമ്പര്യത്തെ സാഹിതൃത്തിലേക്ക്‌ സ്വ്വാംശീകരിക്കാനും സമുദ്ധരിക്കാനും 

അയാള്‍ക്ക്‌ കഴിയുന്നു. നാട്ടുപാരമ്പര്യം മാശ്രം മതി എന്ന നിര്‍ബന്ധവും നാട്ടുപാ 

രമ്പര്യത്തെ സമ്പൂര്‍ണ്ണമായും കൈയ്യൊഴിയണം എന്ന നിര്‍വ്വികാരതയും വാസ്തവ 

ത്തില്‍ അതിവാദങ്ങളാണ്‌. ഭൂതകാലത്തിന്റെ അഗ്നിയെ വര്‍ത്തമാനകാല സമൂഹ 

ത്തിന്റെ സര്‍വൃതല സ്പര്‍ശിയായ പുരോഗതിക്ക്‌ ത്യാജ്യഗ്രാഹ്ൃ വിവേചനത്തോടെ 

സ്വീകരിക്കുക എന്ന പ്രക്രിയയാണ്‌ അഭികാമ്യം. സാഹിത്യ രചയിതാവ്‌ തന്റെ 

കൃതിയ്ക്ക്‌ ആധാരമായി ഫോക്ലോര്‍ വസ്തുതകളെ ഉപയുക്തമാക്കുന്നത്‌ ഈ 

ആശയലോകത്തിന്റെ പരിസരത്തില്‍ തിരിച്ചറിയണം. പാരമ്പര്യത്തെ സ്രകിയവും 

്രചലിതവുമായി നിലനിര്‍ത്താന്‍ അവയ്ക്ക്‌ പുതിയ ധര്‍മ്മം കൊടുത്ത്‌ പുതിയ 

പരിസരങ്ങളില്‍ മുളപ്പിച്ചെടുക്കേണ്ടതുണ്ട്‌. അത്തരമൊരു പ്രവര്‍ത്തന പദ്ധതിയായി 

ക്കൂടി മാറുന്നുണ്ട്‌ ഈ വിധമുള്ള സാഹിതൃ-ഫോകലോര്‍ പാരസ്പര്യം. 

സാഹിത്യം വ്യക്തി സൃഷ്ടിയാണ്‌; ഫോക്ലോര്‍ സമൂഹ സൃഷ്ടിയാണ്‌. 

സൃഷ്ടിയിലൂടെയും സാമുഹ്യ പുനഃസൃഷ്ടിയിലൂടെയും (social re-creation) 

ഫോക്ലോര്‍ രൂപങ്ങള്‍ ഓരോ കാലത്തിന്റെയും ഓരോ ദേശത്തിന്റെയും അടയാള 

ങ്ങള്‍ ഏറ്റുവാങ്ങി വൈയക്തിക സൃഷ്ടികള്‍ക്കപ്പുറമുള്ള പടര്‍ച്ചയിലേക്കും 

തുടര്‍ച്ചയിലേക്കും വളരുന്നുണ്ട്‌. ഒരു സമൂഹത്തിന്റെ കലാപരമായ വിനിമയം 

എന്ന്‌ വ്യാഖ്യാനിക്കാവുന്ന നാടോടി ആവിഷ്ക്കാരങ്ങള്‍ ജനങ്ങള്‍ക്കുവേണ്ടി ജന 

ങ്ങളാല്‍ നിര്‍മ്മിക്കപ്പെട്ട ജനങ്ങളുടെ പൊതുസ്വത്താണ്‌. എന്റേതും നിന്റേതും 

എല്ലാവരുടേതുമായി മാറുന്ന മനുഷ്യാനുഭവത്തിന്റെ വിസ്തൃതിയാണ്‌ 

ഫോകലോര്‍ രൂപങ്ങളുടെ കര്‍തൃത്വ സവിശേഷത. പുതിയ കാലത്തെ സാഹിത്യ 

ത്തിലേക്ക്‌ ഈ ഒരു കര്‍തൃത്വത്തിന്റെ ജൈവോര്‍ജ്ജത്തെ പ്രസരിപ്പിക്കുമ്പോള്‍ 

അത്‌ നവീന സാഹിത്യ സംരംഭങ്ങള്‍ക്ക്‌ പുതിയ ഉര്‍ജ്ജവും ഉണര്‍വ്വും 

നല്‍കുന്നു. ഉള്ളടക്കത്തിലും രൂപഘടനയിലും സാഹിത്യം ഫോകലോറിനെ ഗാഡ 

മായി സ്വാംശീകരിക്കുമ്പോള്‍ നൂറ്റാണ്ടുകളായി ജനകീയമായ ആസ്വാദനത്തെ 

തൃപ്തിപ്പെടുത്തിയ ഫോക്ലോറിന്റെ ആഖ്യാനപാടവം സാഹിത്യത്തിന്‌ ആന്ത 

രിക ബലമായി നില്‍ക്കുന്നു. 

മനുഷ്യാനുഭവങ്ങളെ അതിന്റെ എല്ലാ സങ്കീര്‍ണതകളോടെയും കലക്കങ്ങ 

ളോടെയും അര്‍ത്ഥവ്യാപ്തിയില്‍ ആനുഭൂതികമായി രേഖപ്പെടുത്താനാണ്‌ എന്നും 

സാഹിത്യ സ്രഷ്ടാക്കള്‍ക്ക്‌ താല്‍പര്യം. മനുഷ്യജീവിതത്തിന്റെ വൈവിധ്യ 

ത്തെയും വൈരുദ്ധ്യത്തെയും നിശിതമായി ആവിഷ്‌ക്കരിക്കാന്‍ നാട്ടുസംസ്ക്കാര 

ത്തിന്റെ ഭാഗമായ സാംസ്കാരിക ഘടകങ്ങളെ എഴുത്തുകാര്‍ രചനാത്മകമായി 

്രയോജനപ്പെടുത്താറുണ്ട്‌. നാടന്‍ കല ഉള്‍പ്പെടെയുള്ള നാടോടി ആവിഷക്കാരങ്ങ 

ളൊന്നും കലയല്ല ജീവിതം തന്നെയാണ്‌. ആന്തര്രപകൃതിയില്‍ സമുഹജീവിതം 

സന്നിഹിതമായിരിക്കുന്ന നാടോടി വാങ്മയങ്ങളെ സാഹിത്യം സ്വാംശീകരിക്കു 

മ്പോള്‍ അതത്‌ സമൂഹത്തിന്റെ ജീവിതത്തെക്കൂടി അഭിവാദ്യം ചെയ്യുന്ന പ്രകിയ 

യായി പരിണമിക്കുന്നു. ഈ പാരസ്പര്യം സാഹിതൃത്തിന്‌ സവിശേഷമായ ഭാവ 

ശക്തി നല്‍കുകയും ജീവിത യാഥാര്‍ത്ഥയങ്ങളുടെ ആവിഷ്കാരത്തെ ആഴമുള്ള 

അനുഭവമാക്കി മാറ്റുകയും ചെയ്യുന്നു. അതോടൊപ്പം ചരിത്രപരമായ മൂല്യം 

സാഹിത്യകൃതിക്ക്‌ വന്നുചേരുകയും ചെയ്യുന്നു. 

സാഹിത്യവും ഫോകലോറും തമ്മിലുള്ള ബന്ധത്തെ നിര്‍ധാരണം ചെയ്യു 

മ്പോള്‍ പ്രബലമായി കടന്നുവരുന്ന ഒരു കാര്യമുണ്ട്‌. ഏത്‌ സംസ്കാരത്തിലും 

പുരാണങ്ങള്‍, ഇതിഹാസങ്ങള്‍ എന്നൊക്കെ പേരിട്ടു വിളിയ്ക്കുന്ന സാംസ്കാരിക 

ഉപലബ്ധികളെ സാഹിത്യ കൃതിയായാണോ മതഗ്രന്ഥമായാണോ ഫോകലോറാ 

യാണോ വ്യവച്ചഛേദിക്കേണ്ടത്‌ എന്ന വസ്തുതയാണത്‌. രാമായണം, മഹാഭാരതം, 

ഇലിയഡ്‌, ഒഡീസി തുടങ്ങിയ പനരാണിക സാംസ്കാരിക നിര്‍മ്മിതികള്‍ക്ക്‌ 

ഓരോ ദേശത്തും എത്രയോ പാഠഭേദങ്ങളുണ്ട്‌ എന്നത്‌ അവയെ ഫോകലോറു 

മായി ചേര്‍ത്തു നിര്‍ത്തുന്നു. എന്നാല്‍ പിന്നീട്‌ ഇവയൊക്കെയും ക്രോഡീകരിക്ക 

പ്പെട്ട സാഹിതൃകൃതിയായിത്തീര്‍ന്നിട്ടുണ്ട. മതവിശ്വാസികള്‍ക്ക്‌ മതഗ്രന്ഥമായും 

സാഹിത്യ വിദ്യാര്‍ത്ഥികള്‍ക്ക്‌ സാഹിത്യ ഗ്രന്ഥമായും ഫോക്ലോര്‍ പഠിതാ 

ക്കള്‍ക്ക്‌ ഫോകലോറായും ഈ പുരാണങ്ങള്‍ മാറിത്തീരുന്നു. ഇങ്ങനെ പനരാണി 

ക കാല ബന്ധിതമായ ഈ സാംസ്കാരിക ഘടകങ്ങള്‍ നാടോടി സാഹിതൃയത്തി 

ന്റെയും ശുദ്ധസാഹിതൃത്തിന്റെയും മദ്ധ്യത്തില്‍ വരുന്നു. ഫോകലോര്‍ സാഹിത്യ 

ത്തില്‍ സ്വാധീനം ചെലുത്തുന്നതിന്റെയും ഫോകലോറിന്റെ തുടര്‍ച്ചയാക്കി സാഹി 

ത്യത്തെ പരിണമിപ്പിക്കുന്നതിന്റൈയും സൂചന ഈ കൃതികള്‍ നല്‍കുന്നു. സാഹി 

ത്യവും ഫോകലോറും വേറിട്ടറിയാന്‍ കഴിയാത്ത വിധത്തില്‍ വലിയ ചാര്‍ച്ചയോടെ 

നില്‍ക്കുന്നു. 

ഓരോ കൂട്ടായ്മയുടെയും സമസ്തജീവിത മണ്ഡലത്തില്‍ നിന്നും രൂപമെടു 

ക്കുന്ന ഫോക്ലോര്‍ വസ്തുതകള്‍ പല തലങ്ങളിലാണ്‌ സാഹിത്യത്തെ സ്വാധീനി 

ക്കുന്നത്‌. പ്രമേയത്തില്‍, രൂപഘടനയില്‍, ഇതിവ്യത്തത്തില്‍, എന്നിങ്ങനെ പല 

നിലയ്ക്കും സാഹിത്യം ഫോക്ലോറിനെ പിന്‍പറ്റുന്നുണ്ട്‌. നാടോടി സാഹിത്യവും 

മറ്റ്‌ നാട്ടാവിഷക്കാരങ്ങളും നൂറ്റാണ്ടുകളായി സാഹിത്യരസഷ്ടാക്കള്‍ ആശ്രയി 

ക്കുന്ന സ്രോതസ്സാണ്‌. ഓരോ കൂട്ടായ്മയുടെയും സാമൂഹിക-സാംസ്കാരിക 

സന്ദര്‍ഭങ്ങള്‍ക്കനുസരിച്ച്‌ പാരമ്പര്യ വാമൊഴി വഴക്കങ്ങള്‍ക്ക്‌ ഉടലും ഉയിരും 

നല്‍കിയിട്ടുണ്ട്‌. ബഹുസ്വരാത്മക മാനങ്ങളുള്ള നാടോടി ആവിഷ്കാര പ്രകാര 

ങ്ങളെ നവീന പ്രതിപാദ്യമാക്കി മാറ്റാന്‍ സാഹിത്യ (സ്രഷ്ടാക്കള്‍ എന്നും ശ്രമിച്ചു 

കൊണ്ടിരുന്നു. നാട്ടാവിഷ്ക്കാരങ്ങളുടെ നിയതാര്‍ത്ഥങ്ങളില്‍ നിന്ന്‌ സാഹിത്യരസ 

ഷ്ടാക്കളുടെ ഭാവനകൊണ്ടും വിമര്‍ശന സമീക്ഷകൊണ്ടും അവയെ വിസ്തൃതി 

യുള്ളതാക്കുന്നു. കാലത്തിനും ദേശത്തിനും എഴുത്തുകാരുടെ വ്യക്തിത്വമനുസ 

രിച്ച്‌ പുതിയ ലാവണ്യാനുഭവമായി ഇത്തരം കൃതികളില്‍ സാഹിത്യം മാറിത്തീരു 

ന്നു. നാടോടി സാഹിതൃത്തിന്റെ ആധുനിക സാഹിതൃപാഠമായി അവ പടര്‍ച്ച 

കൈവരിക്കുന്നു. രാമായണത്തിനും മഹാഭാരതത്തിനും ഇന്ത്യയില്‍ ഓരോ ഭാഷ 

യിലും അനേകം സാഹിത്യ പാഠങ്ങള്‍ ഉണ്ടായിട്ടുണ്ട. വരേണ്യവും സംസ്കൃതബ 

ദ്ധവുമായ ഇത്തരം നാടോടി സാഹിത്യരുപങ്ങള്‍ക്ക്‌ മാത്രമല്ല ചെറുകുട്ടായ്മ 

കള്‍ക്കിടയില്‍ മാത്രം നിലനില്‍ക്കുന്ന പുരാവ്യത്തങ്ങള്‍ക്കും ഐതിഹ്യങ്ങള്‍ക്കും 

നാടോടിക്കഥകള്‍ക്കം കഥാഗാനങ്ങള്‍ക്കും സാഹിത്യപാഠങ്ങള്‍ ഉണ്ടായിട്ടുണ്ട്‌. 

ഇങ്ങനെ ഉച്ചപുരാവ്യത്തങ്ങള്‍ക്കും (Lower Myth) അവചപുരാവ്ൃത്തങ്ങള്‍ക്കും 

(Lower Myth) അസംഖ്യം സര്‍ഗാത്മക പുനഃസൃയഷ്ടികള്‍ പാരമ്പര്യത്തിന്റെ 

തുടര്‍ച്ചയെ സാധ്യമാക്കുന്നതോടൊപ്പം സാഹിത്യത്തെ പര്യാപ്തമാക്കുകയും 

ചെയ്യുന്നു. 

1.7.14 ഫോകലോറും സാഹിതൃവും:സുൂക്ഷ്മബസ്ധങ്ങള്‍ 

ഫോകലോറുമായി സാഹിത്യത്തിന്‌ സൂക്ഷ്മതലത്തില്‍ ആറ്‌ തരത്തിലുള്ള 

സവിശേഷ ബന്ധം നില നില്‍ക്കുന്നുണ്ട്‌. 

1. ഫോക്ലോര്‍ പ്രമേയത്തെ സാഹിത്യമാക്കി പരിണമിപ്പിക്കുന്നത്‌. 

സാഹിത്യം 

ഫോക്ലോര്‍ 
പ്രമേയം 

47



2. നവീന സാഹിത്യത്തെ ഫോകലോറിന്റെ ഘടനയിലുടെ ആവിഷ്കരിക്കുന്ന 

ത്‌. 

ഫോക്ലോര്‍ 

3. ഫോകലോര്‍ പ്രമേയത്തെ നവീന സാഹിത്യമാക്കി വിപുലീകരിക്കാന്‍ 

ഫോക്ലോര്‍ ഘടന തന്നെ സ്വീകരിക്കുന്നത്‌. 

ഫോക്ലോര്‍ ഘടന 

സാഹിത്യം 

ഫോക്ലോര്‍ 
പ്രമേയം 

4, സാഹിത്യം അതിന്റെ അനിവാര്യ ചേരുവയാക്കി ഫോക്ലോര്‍ വസ്തുത 

കളെ ഉപയോഗപ്പെടുത്തുന്നത്‌. 

Ca സാഹിത്യം + 

നാടോ 

പുരാ 

ടിക്കഥ 
വൃത്തം 

വാദേ 

നാടോടി 

ശികത 
ഭാഷ ~ 

5. പ്രത്യേക ഫോക്‌ മോട്ടിഫുകളെ സാഹിത്യമാക്കി വിപുലീകരിക്കുന്നത്‌. 

() 

ഫോക്‌ 
മോട്ടിഫ്‌ 

6. ഫോകലോര്‍ ആവിഷകാരങ്ങളുടെ മട്ടില്‍ അതിനെ അനുകരിച്ച്‌ സാഹിതൃ 

സൃഷ്ടിയുണ്ടാക്കുന്നത്‌. 

ഫോക്‌ 
ലോര്‍ 

1.7.2 ഫോക്ലോര്‍ ബന്ധം സാഹിതൃത്തിനുള്ള നേട്ടം 

നാട്ടുവഴക്കങ്ങള്‍ സാഹിത്യത്തിന്‌ സംഭാവന ചെയ്യുന്ന നേട്ടങ്ങള്‍ സുഗ്രധാ 

നമാണ്‌. സാഹിത്യത്തെ അതിന്റെ പരിമിതികളില്‍ നിന്ന്‌ ഫോകലോര്‍ പല നില 

യില്‍ മോചിപ്പിച്ച്‌ വിനിമയശേഷിയുടെ ശക്തിയും സനന്ദര്യവും അതിന്‌ പകര്‍ന്ന്‌ 

കൊടുക്കുന്നു. പ്രധാനമായും രണ്ടു തലങ്ങളിലാണ്‌ സാഹിത്യത്തെ ഫോക്ലോര്‍ 

പര്യാപ്തമാക്കുന്നത്‌. 1. ഉള്ളടക്കതലം 2. ആഖ്യാനതലം 

1, ഉള്ളടക്കതലം 

സാഹിത്യം പ്രക്ഷേപിക്കുന്ന ഇതിവൃത്തം, (പമേയം തുടങ്ങിയുള്ള ആന്ത 

രിക ആശയസങ്കല്‍പ്പത്തെയാണ്‌ ഉള്ളടക്കതലം കൊണ്ട്‌ ഉദ്ദേശിക്കുന്നത്‌. നാടോടി 

ഇതിവൃത്തത്തെയും പ്രമേയത്തെയും നവീന പ്രതിപാദ്യമാക്കി പരിണമിപ്പിച്ച്‌ 

ആഖ്യാനം ചെയ്യുമ്പോള്‍ ലഭ്യമാകുന്ന നേട്ടങ്ങള്‍ ഒരു ഭാഗത്തുണ്ട്‌. അതോ 

ടൊപ്പം പല തലങ്ങളിലുള്ള ഫോക്ലോറിന്റെ വിന്യാസം വഴി സാഹിത്യത്തിന്റെ 

ഉള്ളടക്കത്തിന്‌ സവിശേഷ മേന്മ കൈവരുന്നതും (പധാനമാണ്‌. ഭൂതകാലത്തിന്റെ 

പിന്‍ബലമാണ്‌ ഫോക്ലോറിന്റെ ഒരു ്രധാന സവിശേഷത എന്നിരിക്കെ അവ 

യുടെ ഉര്‍ജ്ജം സാഹിത്യ കൃതികള്‍ക്ക്‌ പാരമ്പര്യത്തിന്റെ വീര്യമായി എഴുത്തു 

കാര്‍ പ്രക്ഷേപിക്കാന്‍ ഉദ്ദേശിക്കുന്ന ആശയത്തെ ഈയൊരു പാരസ്പര്യം പാര 

സ്പര്യം കൊണ്ട്‌ വിസ്തൃതമാക്കാന്‍ കഴിയുന്നു. വംശീയസ്മൃതി സംസ്കാരം 

ഏത്‌ ഫോകലോറിന്റെയും കരുത്തും കാതലുമാണെന്നിരിക്കെ അതും സാഹിത്യ 

ത്തിന്‌ ഗുണപ്രദമാവുന്നു. നാടോടി സാഹിത്യം ഉള്‍പ്പെടെ സകല ഫോക്ലോര്‍ 

ആവിഷ്കാരങ്ങളും വൈകാരികതയുടെ അനിയന്ത്രിതതമുള്ളവയാണ്‌. അതുകൊ 

ണ്ട്‌ തന്നെ ഈ വൈകാരിക തീവ്രത സാഹിത്ൃത്തിലേക്ക്‌ വരികയും ആസ്വാദ 

നത്തെ നിര്‍ണ്ണായകമായി സ്വാധീനിക്കുകയും ചെയ്യുന്നു. 

ഫോകലോര്‍ ആവിഷ്കാരങ്ങളിലെല്ലാം നാട്ടുമൂല്യങ്ങള്‍ നിലീനമായിക്കിട 

പ്പുണ്ട്‌ സാഹിത്യം ഫോകലോറിനോട്‌ ചേര്‍ന്ന്‌ നില്‍ക്കുമ്പോള്‍ ഈ മുല്ല്യങ്ങളുടെ 

വിമോചനാത്മകത സാഹിത്യ കൃതികളിലേക്കും എത്തിച്ചേരുന്നു. ജനങ്ങള്‍ ജന 

ങ്ങള്‍ക്കുവേണ്ടി ജനകീയമായി സൃഷ്ടിച്ച ഫോക്ലോറിന്റെ ആന്തരികതയിലുള്ള 

ജനകീയതയുടെ ആരുറപ്പ്‌ കവിതകളും കഥകളും നോവിലുമെല്ലാം ലഭിക്കുകയും 

ചെയ്യുന്നു. ആധുനികമോ പാശ്ചാത്യമോ ആയ സനന്ദര്യബോധത്തില്‍ നിന്ന്‌ 

എത്രയോ വ്യത്യസ്തവും ജനകേന്ദ്രിതവുമായ സനന്ദര്യബോധമാണ്‌ 

ഫോകലോറുകള്‍ക്ക്‌ ആധാരം. ഫോക്ലോറിനെ പിന്‍പറ്റുന്ന കൃതിക്ക്‌ ഈ സനന്ദ 

ര്യബോധത്തിന്റെ പിന്‍ബലം തീര്‍ച്ചയായും ലഭ്യമാക്കുകയും പര്യാപ്തമാക്കി 

ക്കൊണ്ട്‌ അതിന്‌ ഉള്‍ക്കനം നല്‍കുകയും ചെയ്യുന്നു. 

ഏത്‌ ഫോക്ലോറിലും അതിന്റെ അടിപ്പടവായും സാമൂഹ്യമനസ്സ്‌ തെളി 

ഞ്ഞിരിപ്പുണ്ട. ഈ സാമൂുഹ്യമനസ്സിന്റെ ഉണര്‍വ്വ്‌ സാഹിത്യത്തെ നിര്‍ണ്ണയിക്കു 

കയും അവ്വിധമുളള ശക്തിവിശേഷം അതിന്‌ നല്‍കുകയും ചെയ്യുന്നുണ്ട്‌. മനുഷ്യ 

വംശത്തിന്റെ ചരിത്രം ഫോകലോറിന്റെ ഏറ്റവും അടിയില്‍ നിലീനമായിക്കിടക്കു 

ന്നുണ്ട്‌. ചലനാത്മകതയും സാഹിതൃത്തിന്‌ ലഭ്യമാകുന്നു. പ്രതിലോമപരമായ 

ദേശീയ-സാര്‍വൃദേശീയ യുക്തിക്കെതിരെ പ്രതിരോധാത്മകമായ പ്രാദേശികത 

യുടെ അടയാളമാണ്‌ ഫോക്ലോര്‍ എന്നതിനാല്‍ അതിന്റെ തെളിച്ചം കുടി സാഹി 

ത്യകൃതിയിലേക്ക്‌ സ്വാധീനശക്തിയായി എത്തിച്ചേരുന്നു. പാരസ്ഥിതിക വിവേക 

ത്തോടെ പെരുമാറുന്ന പ്രപഞ്ചവീക്ഷണമാണ്‌ ഫോകലോറിന്റെ ഏത്‌ ഘടക 

ത്തിലും ര്പവര്‍ത്തിക്കുന്നത്‌. അതാകട്ടെ ജീവന്റെയും ജീവിതത്തിന്റെയും പാരസ്പ 

രൃത്തിലധിഷഠിതമാണ്‌. സാഹിത്യം ഫോകലോറിനെ പിന്‍പറ്റുമ്പോള്‍ പരി 

സ്ഥിതിക വിവേകത്തിന്റെയും പാരസ്പര്യത്തിന്റെയും തെളിമയും സജീവതയും 

രചനകളില്‍ തെഴുത്ത്‌ നില്‍ക്കുമെന്ന്‌ ഉറപ്പിക്കാവുന്നതാണ്‌. 

കൂട്ടായ്മയുടെ ആത്മബോധത്തിന്റെ പ്രത്യക്ഷീകരണമാണ്‌ ഫോക്‌ 

ലോറില്‍ വെളിപ്പെടുന്നത്‌. ഈ ആത്മബോധത്തെ സ്വാംശീകരിക്കുമ്പോള്‍ ആ 

ശക്തി കുടി സാഹിതൃത്തിന്‌ ലഭ്യമാകുന്നു. സാഹിത്യര്രഷ്ടാക്കള്‍ തങ്ങള്‍ പുല 

രുന്ന സമൂഹത്തിലെ, കുട്ടിക്കാലം മുതലേ കേട്ടും അനുഭവിച്ചും വരുന്ന നാട്ടുത 

ത്ത്വശാസ്ത്രം സ്വാഭാവികമായും അവര്‍ എഴുതുന്ന കൃതികളിലെല്ലാം കടന്നുവരു 

ന്നു. ഈ ജൈവതത്ത്വചിന്തകള്‍ സാഹിത്യത്തെ വ്യാപ്തിയുള്ളതാക്കുന്നു. 

നാട്ടുജീവിതത്തിന്‌ അതിന്റെതായ ബഹുലതയും ബഹുസ്വരതയും ഉണ്ടെ 

ന്നിരിക്കെ അവിടെ ഉരുവം കൊള്ളുന്ന ഫോക്ലോറിലും അവ ലയിച്ചിട്ടുണ്ട്‌. 

അനേകം നാട്ടറിവുകളും പലതരം സംസ്കാരമുദ്രകളും ഫോക്ലോറില്‍ ദൃശ്യമാ 

ണ്‌. ഈ സംസ്കാരികഘടകങ്ങളെ സാഹിത്യം സ്വീകരിക്കുമ്പോള്‍ സാഹി 

തത്തിന്‌ ഇവ്വിധമുള്ള സ്ക്രിയതയും പ്രയോഗ സാധ്യതയും കൈവരുന്നു. മുല്യ 

ബോധത്തോടൊപ്പം നാടോടിയായ നൈതിക ധാരണകളുടെയും ഉള്ളുറപ്പ്‌ സാഹി 

തൃത്തിന്‌ ഫോക്ലോര്‍ പ്രയോഗം വഴി ലഭിക്കുന്നു. ദേശിയായ വീക്ഷണത്തിന്റെ 

നവീനതയില്‍ സാഹിത്യം കുറേക്കുടി വിസ്തൃതി കൈരവരിക്കുന്നുണ്ട്‌. കുട്ടായ്മ 

യുടെ സംഘബോധത്തിന്റെ ഉര്‍ജ്ജ്വസ്വലതയും നാടോടി ലോകവീക്ഷണത്തിന്റെ 

ഉള്‍ക്കരുത്തും സാഹിത്യത്തെ പര്യാപ്തമാക്കുകയും ജീവസ്സുറ്റതാക്കുകയും ചെയ്യു 

ന്നു. 

2, ആഖ്യാനതലം 

സാഹിത്യത്തിന്റെ ഉള്ളടക്കത്തെയെന്നപോലെ അതിന്റെ ഘടനനേയും 

ആഖ്യാനത്തേയും ഫോക്ലോര്‍ നസ്വാധിനിക്കുന്നുണ്ട്‌. നാട്ടുഭാഷ സംഭാഷണ 

മായും ആഖ്യാനമായും വരുമ്പോള്‍ വിനിമയവീര്യവും അതിന്റെ മൂര്‍ച്ചയും കൂടുക 

യാണ്‌ ചെയ്യുന്നത്‌. നാടോടി ഗദ്യാഖ്യാനത്തിലായാലും പദ്യാഖ്യാനത്തിലായാലും 

താളാത്മകത നിലനിര്‍ത്തുന്നുണ്ട്‌. ഫോകലോറിന്റെ ശക്തിയും ചൈതന്യവും ഈ 

താളാത്മകതയാണ്‌ എന്നിരിക്കെ അതിന്റെ ഗ്രയോജനപ്പെടുത്തലിലുടെ സാഹിത്യ 

ത്തിന്‌ വികലമായ സ്വീകാരൃതയും സനന്ദര്യവും ലഭ്യമാകുന്നു. കാലം തോറും 

ദേശം തോറും ഫോക്ലോര്‍ ആവിഷ്കാരങ്ങളുടെ ആഖ്യാനത്തെക്കൂടി പരിണമി 

പ്പിക്കുന്നുണ്ട്‌. ഇങ്ങനെ പരിണമിപ്പിച്ച്‌ വിനിമയശേഷി കുടിയ ആഖ്യാനപദ്ധതിയെ 

സ്വീകരിക്കുന്ന സാഹിതൃത്തിന്‌ പുതുമയും നവീകനതയും ലഭിച്ചിട്ടുണ്ട്‌. സുതാര്യ 

വും ലളിതവുമായ ആവിഷ്കാരത്തിന്റെ ഓജസ്സും തേജസ്സും സാഹിതൃകൃതികളി 

ലേക്കും പ്രസരിക്കുന്നുണ്ട്‌. 

ഫോകലോറിന്റെ മുഖ്യസവിശേഷതകളിലൊന്ന്‌ അജ്ഞാതകര്‍തൃകതയാ 

ണ്‌. സൃഷ്ടിയിലൂടെയും പുനഃസൃഷ്ടിയിലൂടെയും ഫോക്ലോര്‍ പല കര്‍ത്താക്ക 

ളിലുടെ വിനിമയശേഷിയുടെ പരകോടിയിലെത്തുന്നു. ഒരു വ്യക്തിയുടെ സൃഷ്ടി 

യായ സാഹിത്യം സമുഹകര്‍തൃൃയത്ത്വത്തിന്റെ സദ്ഫലമായ ഫോകലോറിനെ കൂട്ടു 

പിടിക്കുമ്പോള്‍ അതിന്റെ ശാശ്വതശക്തി സാഹിത്യത്തെ പര്യാപ്തമാക്കുന്നു. 

വാമൊഴിയുടെ ശക്തിയും സനന്ദര്യവുമാണ്‌ നാട്ടാവിഷ്കാരങ്ങളുടെ ജനസ്വീകാര്യ 

തയ്ക്ക്‌ ഒരടിസ്ഥാനം. അതുകൊണ്ട്‌ തന്നെ വാമൊഴിയെയും വാമൊഴിസാഹിതൃ 

ത്തിന്റെ ഘടനയെയും മികച്ച രീതിയിലും ്പയോജനപ്പെടുത്തുന്ന സാഹിത്യകൃതി 

കള്‍ക്ക്‌ സവിശേഷമായ ജൈവോര്‍ജ്ജം ലഭിക്കുന്നു. നാടോടിക്കഥയുടെയും 

നാടന്‍പാട്ടിന്റെയും അകൃത്രിമശൈലി സാഹിത്യത്തിന്റെ ആന്പവാദനത്തെ എളുപ്പ 

മാക്കുന്നു. നാട്ടുദ്ൃശ്യബിംബങ്ങളുടെ ശക്തിയും നാടോടിഭാവനയുടെ ചുടും 

ചൂരും സാഹിത്ൃത്തിന്റെ ആഖ്യാനത്തെയും ആസ്്വാദനത്തെയും നിര്‍ണയി 

ക്കുകയും വ്യാപ്തിയുള്ളതാവുകയും ചെയ്യുന്നു. 

ഉളളടക്കതലം 

1. വംശീയ സ്മൃതിസംസ്കാരത്തിന്റെ കരുത്ത്‌ 

2, സാമൂഹൃകര്‍ത്തൃത്വത്തിന്റെ ശാശ്വതശക്തി 

3, പാരമ്പര്യത്തിന്റെ വീര്യം 

4. വൈകാരികതയുടെ തീരവത 

5. നാട്ടുമുല്യങ്ങളുടെ വിമോചനാത്മകത 

6. ജനകീയതയുടെ ആരുറപ്പ്‌ 

7. നാട്ടുസയന്ദര്യബോധത്തിന്റെ പിന്‍ബലം 

8. സാമൂഹ്യമനസ്സിന്റെ ഉണര്‍വ്വ്‌ 

9, മനുഷ്യവംശചരിത്രത്തിന്റെ ചലനാത്മകത 

10. ്രതിരോധാത്മക ്രാദേശികതയുടെ തെളിച്ചം 

11. പാരസ്ഥിതിക വിവേകം 
i സാഹിത്യം 

12. പാരസ്പര്യത്തിന്റെ സജീവത 

13. കൂട്ടായ്മയുടെ ആത്മബോധത്തിന്റെ ശക്തി 

14. നാട്ടുതത്ത്വശാസ്ത്രത്തിന്റെ ഉള്‍ബലം 

15. നാട്ടുജീവിതത്തിന്റെ ബഹുലത 

16. സംസ്കാരമുദ്രകളുടെ സക്രിയത 

17. നാട്ടറിവിന്റെ ഉള്‍ത്തിളക്കം 

18. നാട്ടുനൈതികയുടെ ഓജസ്സ്‌ 

19. അനുഭവവൈവിധ്യത്തിന്റെ ഭാവരാശി 

20. ദേശീയായ ലോകഡവീക്ഷണത്തിന്റെ നവീനത 

21, സംഘബോധത്തിന്റെ ഉനര്‍ജ്ജ്വസ്വലത 

ആഖ്യനതലം 

1. സാമുഹൃകര്‍ത്തൃത്വത്തിന്റെ ശാശ്വതശക്തി 

2. നാട്ടുഭാഷയുടെ മൂര്‍ച്ച 

3, താളാത്മകതയുടെ ആകര്‍ഷണീയത 

4, ആഖ്യാനത്തിലെ നിതൃപരിണാമപ്പുതുമ 

5. സുതാരൃതയുടെ ആഴം 

6. ലാളിത്യത്തിന്റെ തേജസ്സ്‌ Ns 

7. അകൃശ്രിമശൈലിയുടെ സനന്ദര്യം 

8. വാമൊഴിയുടെ ജൈവോര്‍ജ്ജം 

9, നാട്ടാഖ്യാനങ്ങളുടെ തെളിമ 

10. ദൃശ്ൃബിംബങ്ങളുടെ ശക്തി 

11. നാട്ടുഭാവനയുടെ ചുടും ചൂരും 

അധ്യായം 2 

മലയാള സാഹിതഴ്വും ഫോക്ലേോറും 

2,1. ആമുഖം 

സാഹിതൃവും ഫോക്ലോറും തമ്മിലുള്ള സവിശേഷവും ചലനാത്മകവു 

മായ ബന്ധം മറ്റേതൊരു ഭാഷാസാഹിത്യത്തെയും പോലെ മലയാളസാ 

ഹിതൃത്തിലും നിലനിലക്കുന്നുണ്ട്‌. ലിഖിതസാഹിത്യം കടന്നുവരുന്നതിന്‌ 

മുമ്പുള്ള വാമൊഴി സാഹിത്യപാരമ്പര്യങ്ങളെ സാഹിത്യൃചരിത്രത്തിന്റെ തന്നെ ഭാഗ 

മായി ഭാഷാ-സാഹിത്യ പണ്ഡിതര്‍ കരുതുന്നുണ്ട. ഭാഷയുടെയും സാഹിത്യ 

ത്തെയും ചരിത്രരന്ഥങ്ങളില്‍ മിക്കതിലും കേരളീയ വാമൊഴി പാരമ്പര്യത്തെ മല 

യാള സാഹിത്യത്തിന്റെ പൂര്‍വ്ൃവരൂപമായി വിലയിരുത്തുന്നു. 

2.2, ഇതിഹാസങ്ങളുടെ മൊഴി പാഠങ്ങള്‍ 

വാമൊഴിയായി പ്രചരിച്ചവയാണ്‌ ഭാരതത്തിലെ ഇതിഹാസങ്ങളായ രാമായ 

ണവും മഹാഭാരതവും എന്ന്‌ പണ്ഡിതര്‍ വിലയിരുത്തിയിട്ടുണ്ട. “രാമാനുജന്റെ 

അന്വേഷണങ്ങള്‍ വികസിച്ചത്‌ നാടോടി, വാമൊഴി, ഭാവനാപ്രപഞ്ചത്തിലുടെയായി 

രുന്നു. അക്ഷരമറിയാത്ത അമ്മമാരും അമ്മുമ്മമാരും തലമുറ തലമുറയായി 

കുഞ്ഞുങ്ങള്‍ക്ക്‌ പറഞ്ഞു കൊടുത്ത കഥകള്‍ രാമാനുജന്‍ സമാഹരിക്കാനാരംഭി 

ച്ചു. “ഞങ്ങളുടെ കഥകള്‍” ഈ നാടോടികഥകളെ പരാമര്‍ശിക്കവെ രാമാനുജന്‍ 

പറഞ്ഞു. പാശ്ചാത്യസംസ്കാരത്തിലെന്നപോലെ ഉറക്കുകഥകള്‍ ആയിരുന്നില്ല 

ഉട്ടുകഥകള്‍ ആയിരുന്നു. കുട്ടികളെ ഉട്ടാന്‍ കറികള്‍ക്കൊപ്പം അമ്മൂമ്മമാരും ഉപ 

യോഗിച്ചിരുന്ന കഥകള്‍” (ഗോപീകൃഷ്ണന്‍ : 2015 : 15). അനേകം ്രദേശങ്ങളില്‍ 

ബഹുപാഠങ്ങളായി നൂറ്റാണ്ടുകളായി നിലനിന്നു പോന്ന ഈ ഇതിഹാസങ്ങള്‍ 

ഇന്ത്യയിലെ വൃത്യസ്ത ഭാഷാ-സംസ്കാരങ്ങളില്‍ സാഹിത്യ കലാമണ്ഡലങ്ങളെ 

നിര്‍ണ്ണായകമായി സ്വാധിീനിച്ചിട്ടുണ്ട. ചിത്രം, ശില്പം, നൃത്തം, സംഗീതം തുട 

ങ്ങിയ കലാരൂപങ്ങളെയും മഹാകാവ്യം ചമ്പു, ആട്ടക്കഥ, തുള്ളല്‍, ഖണ്ഡകാവ്യം, 

ഭാവഗീതം, കവിത, നാടകം, നോവല്‍, ചെറുകഥ തുടങ്ങിയ സാഹിത്യരുപങ്ങള്‍ക്ക്‌ 

ഇതിവ്യത്തസംബന്ധിയായും ്രമേയപരമായും രാമായണവും മഹാഭാരതവും 

(്പചോദനശക്തിയായിത്തീര്‍ന്നു. കാലവും ദേശവും ആവശ്യപ്പെടും വിധം സമകാ 

ലിക മനഷ്യന്റെ സംഘര്‍ഷങ്ങളെയും സന്ദിഗ്ദ്ധതകളെയും ഉചിതമായ ഇതിഹാസ 

സന്ദര്‍ഭത്തെ ഉപയോഗപ്പെടുത്തിയാണ്‌ ഇവയ്ക്ക്‌ പുനഃസൃഷ്ടി എഴുത്തുകാര്‍ 

നിര്‍വ്ൃഹിച്ചിട്ടുള്ളത്‌. സ്വന്തം പാരമ്പര്യത്തിന്റെ ഭാഗമായ ഇതിഹാസങ്ങളുടെ ഒപ്പ 

മുള്ള സഹിതൃപാഠങ്ങള്‍ ലോകത്തില്‍ ഏത്‌ ഭാഷയിലും ഏത്‌ സംസ്കാരത്തിലും 

തുടര്‍ന്നുപോരുന്ന ്രവണതയാണ്‌. 

ഇന്ത്യയിലെ ഓരോ ഭാഷാദേശീയതകളും തങ്ങളുടെ പ്രാദേശിക പുരാവ്യൃ 

ത്തങ്ങളേയും ഐതിഹ്യങ്ങളെയും സാഹിത്യത്തിന്റെ ആകരസാമഗ്രികളായി 

സ്വീകരിച്ചിട്ടുണ്ട. മലയാള സാഹിത്യവും ഇത്തരം വാമൊഴി പാരമ്പര്യങ്ങളെ പുനഃ 

സൃഷടിച്ചും വ്യാഖ്യാനിച്ചും നവീന സാഹിത്ൃസ്യഷ്ടികളാക്കി മാറ്റിയതും പ്രധാ 

നമാണ്‌. അതുപോലെ ഭാരതീയവും കേരളീയവുമായ നാടോടിക്കഥകള്‍ എത്രയോ 

സാഹിതൃകൃതികളുടെ ഭാഗമായി അവയുടെ പൂരകങ്ങളായി നിലനില്‍ക്കുന്നു. 

കഥാഗാനം, നാടോടി ഗീതം എന്നിങ്ങനെ സമൂഹം രൂപപ്പെടുത്തിയ നാടന്‍ പാട്ടു 

കളും രൂപഘടനയിലും പ്രമേയ സവിശേഷതയിലും ആഖ്യാനരീതിയിലും മലയാ 

ളസാഹിത്ൃത്തിന്‌ ആന്തരികോര്‍ജ്ജമായി പ്രവര്‍ത്തിച്ചിട്ടുണ്ടെന്ന്‌ കാണാം. 

ഏത്‌ സംസ്കൃതിയിലെയും വാമൊഴി വഴക്കങ്ങളായി പരിഗണിക്കുന്ന 

പുരാവൃത്തം, ഐതിഹ്യം, നാടോടിക്കഥ, നാടന്‍പാട്ടു, പഴഞ്ചൊല്ല്‌, കടങ്കഥ തുട 

ങ്ങിയവയെ സാഹിത്യത്തിന്റെ പൂര്‍വ്വരുപമായാണ്‌ സാഹിതൃപഠിതാക്കള്‍ കരുതു 

ന്നത്‌. ഒരു ദേശത്തിന്റെ സാംസ്കാരികഘടകങ്ങളായ ഈ പാരമ്പര്യസ്രോതസ്സു 

കളെ ശേഖരിക്കാനും ലിഖിത രുപത്തില്‍ പുനരാവിഷക്കരിക്കാനുമുള്ള ശ്രമങ്ങള്‍ 

സാഹിത്യ പ്രവര്‍ത്തനത്തിന്റെ ഭാഗമാണ്‌. മലയാളത്തില്‍ എത്രയോ കൃതികള്‍ 

ഇങ്ങനെ രൂപപ്പെടുകയും കലാ-സാഹിതൃപഠനത്തെ സഹായിക്കുകയും ചെയ്തി 

ട്ടുണ്ട്‌. ഇതിഹാസപുരാണങ്ങളെ അതിന്റെ തനിമയില്‍ തന്നെ മലയാളഭാഷയി 

ലേക്ക്‌ വിവര്‍ത്തനരുപത്തില്‍ പകര്‍ന്ന സാംസ്കാരിക വിഭവങ്ങളായ സാഹിത്ൃക്യൃ 

തികളും കുട്ടത്തിലുണ്ട. അവയും ഭാഷയേയും സാഹിത്യത്തെയും പര്യാപ്തമാ 

ക്കുന്ന അനുഭുതിമണ്ഡലം തന്നെയായി കരുതപ്പെടുന്നു. 

2,3 രാമായണത്തിന്റെ സാഹിതൃപാഠം 

ഇന്ത്യന്‍ സാഹിത്യത്തെ ഏറെ സ്വാധീനിച്ച ഇതിഹാസകൃതിയാണ്‌ രാമായ 

ണം.  ഗ്രന്ഥരുപത്തിലാവുന്നതിന്‌ മുമ്പ്‌ രാമായണം ഇന്ത്യയിലും ഇന്ത്യയുടെ 

പുറത്തും വാമൊഴിയായി പ്രചുരപ്രചാരത്തിലുള്ള സാംസ്കാരികോപലബ്ധിയാ 

ണ്‌. വൃത്യസ്തവും വൈവിധ്യപൂര്‍ണ്ണവുമായ രാമായണപാഠങ്ങള്‍ ഇപ്പോഴും നില 

നില്‍ക്കുന്നുണ്ട്‌. രാമായണകഥയ്ക്ക്‌ തന്നെ എത്രയോ പാഠഭേദങ്ങളുണ്ട്‌. ലിഖിത 

പഠഠത്തിലേക്ക്‌ വരുന്നതിന്‌ മുമ്പ്‌ രാമായണം തികച്ചും നാടോടിയായിരുന്നു 

എന്നര്‍ത്ഥം. അജ്ഞാതകര്‍ത്ത്ൃകത, നിതൃപരിണാമം, പാരമ്പര്യം, പാഠഭേദം, 

്രാക്തനത തുടങ്ങി ഫോക്ലോര്‍ വസ്തുതയ്ക്കുണ്ടാവേണ്ട എല്ലാ ലക്ഷണങ്ങളും 

രാമായണത്തിനുണ്ട്‌. അനേകകാലം പാടിയും പറഞ്ഞും പ്രചരിച്ച രാമായണം 

പില്‍ക്കാലത്ത്‌ വാല്‍മീകി മഹര്‍ഷിയാണ്‌ ലിഖിതപാഠത്തിലേക്ക്‌ കൊണ്ടുവന്നത്‌. 

രാമായണകര്‍ത്താവ്‌ എന്നതിനേക്കാള്‍ രാമായണത്തെ സാഹിതൃപാഠത്തിലേക്ക്‌ 

വീണ്ടെടുത്ത ആളാണ്‌ വാല്മീകി. 

രാമായണത്തിന്റെ കാലഘട്ടത്തെ സംബന്ധിച്ച്‌ പണ്ഡിതര്‍ക്കിടയില്‍ അഭി 

പ്രായാന്തരങ്ങള്‍ നിലനില്‍ക്കുന്നുണ്ട്‌ എന്ന വസ്തുത ഈ കാവ്യം 

കാലത്തില്‍നിന്ന്‌ കാലത്തിലേക്ക്‌ സഞ്ചരിച്ചതിനെ സാക്ഷ്യപ്പെടുത്തുന്നു. 

ക്രിസ്തുവര്‍ഷം രണ്ടാം ശതകത്തിലാണ്‌ രാമായണത്തിന്റെ കാലമെന്ന്‌ 

കാമില്‍ബുല്‍ക്കെ സൂചിപ്പിക്കുമ്പോള്‍ എച്ച്‌ ശ്ലേഗല്‍ ക്രിസ്തുവിന്‌ മുമ്പ്‌ പതി 

നൊന്നാം ശതകമെന്നാണ്‌ വ്യാഖ്യാനിക്കുന്നത്‌. ജീ. ഗൊരേസിയാകട്ടെ രാമായണ 

58



കാലം ക്രിസ്തുവിന്‌ മുമ്പ്‌ 12-൦ ശതകമെന്ന്‌ വിലയിരുത്തുന്നു. ക്രിസ്തുവിന്‌ 

മുമ്പു ആറാം ശതകത്തിനും 8-ാം ശതകത്തിനുമിടയിലാണ്‌ രാമായണത്തിന്റെ 

കാലമെന്ന്‌ ഡോ. യാക്കോബി അഭിപ്രായപ്പെട്ടപ്പോള്‍ എ.എ. മക്ഡൊണാള്‍ഡ്‌ 

ക്രിസ്തുവിന്‌ മുമ്പ്‌ കാം ശതകത്തിലാണെന്ന്‌ സ്ഥാപിക്കുന്നു. എം. മോണിയര്‍ 

വില്യം ക്രിസ്തുവിന്‌ മുമ്പ്‌ അഞ്ചാം ശതകമാണ്‌ രാമായണകാലം എന്ന്‌ അഭിപ്രാ 

യപ്പെടുന്നു. രാമായണത്തിന്റെ ഗ്രന്ഥപാഠത്തിന്റെ കാലത്തെ കുറിച്ചാണ്‌ പണ്ഡി 

തന്‍മാര്‍ക്കിടയില്‍ തര്‍ക്കം. എന്നാല്‍ രാമായണത്തിന്റെ വാമൊഴിപാഠം എത്രയോ 

കൈവഴിയിലൂടെ ഒഴുകിയതിനാല്‍ അതിന്റെ ഉല്‍പത്തി ഏത്‌ കാലത്ത്‌, ഏത്‌ രൂപ 

ത്തില്‍ ഏത്‌ സ്ഥലത്ത്‌ എന്ന്‌ കൃത്യമായി കണ്ടെത്താനാവില്ല. 

രാമകഥയുടെ പ്രാദേശിക പാഠങ്ങളുടെ വ്യാപ്തി ഇന്ത്യയില്‍ മാത്രമല്ല, 

ഇന്ത്യയ്ക്ക്‌ പുറത്ത്‌ അനേകം രാജ്യങ്ങളിലും ദൃശ്യമാണ്‌. ചൈന, ടിബറ്റ്‌, ജപ്പാന്‍, 

കമ്വോഡിയ, ഇന്തോനേഷ്യയിലെ ബാലി, ജാവ, സുമാത്ര, മലേഷ്യ, ബര്‍മ്മ, 

ഫിലിപ്പൈന്‍സ്‌, തായ്ലന്റ്‌, നേപ്പാള്‍, ശ്രീലങ്ക, ഇറാന്‍ (പേര്‍ഷ്യ) തുടങ്ങി അനേകം 

രാജ്യങ്ങളില്‍ അവരുടെ സംസ്കാരത്തില്‍ ആഴത്തില്‍ സ്വാധീനിച്ചുകൊണ്ട്‌ രാമാ 

യണം നിലകൊളളുന്നു. ജൈനമതം, ബുദ്ധമതം, സിക്കുമതം, തുടങ്ങിയ ഇന്ത്യ 

യിലെ മറ്റ്‌ മതങ്ങളെയും രാമായണം നിര്‍ണ്ണായകമായി സ്വാധിീനിച്ചിട്ടുണ്ട. മൊഴി 

പാഠങ്ങളും ഗ്രന്ഥപാഠങ്ങളും മാത്രമല്ല, രംഗപാഠങ്ങളിലും രാമായണം വൃത്യസ്ത 

ദേശങ്ങളില്‍ വിസ്തൃതിയില്‍ ബഹുശാഖിയായി അതത്‌ പാരമ്പര്യത്തോട്‌ ചേര്‍ന്നു 

വളര്‍ന്നു വന്നു. 

നാടോടിയായ രാമായണത്തിന്‌ ഇക്കാലമത്രയും ഇന്ത്യയിലുടനീളമുള്ള 

പ്രാദേശിക ഭാഷാസാഹിത്യങ്ങളില്‍ അനേകം പാഠാന്തരങ്ങള്‍ സൃഷടിക്കപ്പെട്ടിട്ടു 

ണ്ട. ഓരോ ദേശത്തിന്റെയും സാമുഹിക-സാംസ്കാരിക പരിതോവസ്ഥകള്‍ക്കനു 

സൃതമായ ആഖ്യാന-പ്രമേയ-ഭാഷാരീതിയിലാണ്‌ ഇവയൊക്കെയും രചിക്കപ്പെട്ട 

രിക്കുന്നത്‌. പന്ത്രണ്ടാം ശതകത്തില്‍ മഹാകവി കമ്പര്‍ രചിച്ച കമ്പരാമായണമാണ്‌ 

തമിഴിലെ ഏറ്റവും ജനകീയമായ രാമായണപാഠം. പതിനാലാം ശതകത്തില്‍ രംഗ 

നാഥന്‍ രചിച്ച ദ്വീപദരാമായണമാണ്‌ തെലുങ്കിലെ രാമായണപാഠം. കര്‍ണ്ണാടക 

ത്തില്‍ കുമുധേന്ദു രാമായണം, വാൽമീകി തൊറവി രാമായണം (പതിനാറാം നൂറ്റാ 

ണ്ട്‌), നാഗേന്ദ്ര രചിച്ച രാമചന്ദ്രചരിതപുരാണം ന്ദാം ശതകം) തുടങ്ങി 

മൂന്നുറോളം പ്രധാന രാമായണപാഠങ്ങള്‍ കാണാം. ആസ്സാമിലെ സപ്തകണ്ഠരാ 

മായണം (മാദവകണ്ടാളി - പതിനാലാം ശതകം) ബംഗാളിലെ കൃത്തിവാസ രാമാ 

യണം (കൃത്തിവാസ്‌ - 15-ാം ശതകം) ഗോവയിലെ രാമായണ (കൃഷ്ണദാസഷമ 

- നാം ശതകം) മഹാരാഷ്ട്രയിലെ ഭാവാര്‍ത്ഥ രാമായണം (ഏക്‌നാഥ്‌ - 16-0൦ 

ശതകം) ഓറിയയിലെ ദണ്ഡിരാമായണം (ബലറാം ദാസം 1-ാം ശതകം) ഉത്തര്ര 

ദേശിലെ തുളസീദാസരാമായണം (തുളസിദാസ്‌ 16-ാഠം ശതകം) ജമ്മുകാശ്മീരിലെ 

കാശ്മീരി രാമാവതാരചരിതം (ഭാം നുറ്റാണ്ട്‌) തുടങ്ങി ഇന്ത്യയിലെ വിവിധ ഭാഷ 

കളില്‍ രാമായണം ബഹുപാഠങ്ങളായി സമൂഹമനസ്സിനെ സ്വാധീനിച്ചുകൊണ്ട്‌ 

നില്‍ക്കുന്നു. 

കേരളത്തില്‍ ഉണ്ടായിട്ടുളള ആദ്യത്തെ രാമായണപരാമര്‍ശമുള്ള കൃതി 

കുലശേഖര ആഴ്വാരുടെ പെരുമാള്‍ തിരുമൊഴിയാണ്‌. തമിഴ്‌ ഭാഷയില്‍ രചിച്ച 

ഈ ഗ്രന്ഥത്തിന്റെ അവസാനത്തെ മൂന്ന്‌ “തിരുമൊഴി”കളിലായാണ്‌ രാമായണ 

കഥ സംഗ്രഹിച്ചിട്ടുള്ളത്‌. രാമായണത്തെ ആധാരമാക്കിയാണ്‌ മലയാളത്തിലെ 

ആദ്യത്തെ കൃതിയായ രാമചരിതം പിറവികൊണ്ടത്‌. 1814 വാട്ടുകളിലായി 

വ്യാപ്തികൈവരിച്ച ഈ ബൃഹദ്‌ കാവ്യം 12-ാഠം ശതകത്തില്‍ രചിക്കപ്പെട്ടു. 

“ഉനനമറ്റെഴുമിരമചരിതത്തിലൊരു തെല്ലൂുഴിയാല്‍ ചെറിയവര്‍ക്കറിയുമാറുരചെയ്യുക 

യാണ്‌ ലക്ഷ്യമെന്ന്‌ തുടക്കം തന്നെ കവി പറഞ്ഞു വെയ്ക്കുന്നുണ്ട്‌. രാമായണക 

ഥയുടെ ഈ പാഠം വാസ്തവത്തില്‍ ആളുകളില്‍ യുദ്ധവീര്യം വര്‍ദ്ധിപ്പിക്കാനാണ്‌ 

ലക്ഷ്യം വെച്ചത്‌. 14-൦ ശതകത്തില്‍ രചിക്കപ്പെട്ട കണ്ണശ്ൂരാമായണമാണ്‌ രാമായ 

ണത്തെ ഉപജീവിച്ചുണ്ടായ മറ്റൊരു കാവ്യം. “മന്ദപജ്ഞന്‍ മാര്‍ക്കറിവാനായ്‌ 

മനുകുല തിലകനുടെ വൃത്താന്തം' താന്‍ പറയുകയാണെന്ന്‌ കവി സൂചിപ്പിക്കുന്നു. 

രാമായണ സന്ദേശം ഉദാത്തവല്‍ക്കരിച്ച മാനുഷിക നന്‍മകളുടെ ആവിഷ്കാരം 

കൊണ്ട്‌ ആസ്വാദകരെ ആവേശം കൊളളിക്കുകയും ആനന്ദിപ്പിക്കുകയും ചെയ്തി 

ട്ടുണ്ട്‌ കണ്ണശ്ശരാമായണം. 

മലയാളസാഹിത്യത്തിലെ പൂര്‍ണ്ണമായ ആദ്യത്തെ രാമായണകൃതി പാഠം 

അയ്യമ്പിള്ളി ആശാന്റെ രാമകഥപ്പാട്ട ആണ്‌. രാമചരിതത്തിനും കണ്ണശ്ശകൃതി 

കള്‍ക്കുമിടയിലാണ്‌ രാമക്ഥാപ്പാട്ട രചിക്കപ്പെട്ടതെന്ന അഭിപ്രായമുണ്ട്‌. രാമായണ 

ത്തിന്റെ സൂക്ഷമമായ സംക്ഷേപവും രചനാപരമായ മികവും രാമകഥാപാട്ടിനെ 

ശ്രദ്ധേയമാക്കുന്നു. പതിനാറാം നുറ്റാണ്ടില്‍ പുനം നമ്പൂതിരി രചിച്ച “രാമായണം 

ചമ്പു” മണിപ്രവാളരപസ്ഥാനത്തിലെ മികച്ച ഉപലബ്ധിയാണ്‌. രാമായണത്തെ 

ആധാരമാക്കി എഴുതപ്പെട്ടതില്‍ ഭാഷകൊണ്ടും പ്രമേയം കൊണ്ടും ആഖ്യാനപദ്ധ 

തികൊണ്ടും നവീനതയും വിപ്ലവകരവുമായ കൃതിയാണ്‌ തുഞ്ചത്ത്‌ രാമാനുജന്‍ 

എഴുത്തച്ഛന്റെ ആദ്ധ്യാത്മരാമായണം കിളിപ്പാട്ട. ഇന്ത്യയിലുടനീളമുണ്ടായ ഭക്തി 

്രസ്ഥാനത്തിന്റെ കേരളീയ കാവ്യമാതൃകയാണ്‌ എഴുത്തച്ഛന്റെ കൃതികള്‍. 

വാല്‍മീകിയുടെ, മനുഷ്യനായ രാമനെക്കാള്‍ സംസ്കൃതത്തിലുള്ള അദ്ധ്യാത്മരാ 

മായണത്തിലെ ദൈവികസനഭാഗ്യം നിറഞ്ഞ രാമനായിരുന്നു എഴുത്തച്ഛന്‌ മാതൃ 

ക. കാലം ആവശ്യപ്പെടുന്ന രീതിയിലുള്ള സവിശേഷ രാമായണപാഠമാണ്‌ എഴു 

ത്തച്ഛന്‍ സൃഷടിച്ചത്‌. 

കേരളത്തില്‍ രാമകഥ അടിസ്ഥാനമാക്കി രൂപം കൊണ്ട ദൃശ്യകലാരുപ 

മാണ്‌ രാമനാട്ടം. കഥകളിയുടെ പൂര്‍വ്വരൂപമായ ഈ കലാവിഷ്കാരപ്രകാരം 

പ്രാചീന ദൃശ്യകലാരുപങ്ങളില്‍നിന്ന്‌ പല അംശങ്ങളും സ്വാംശീകരിച്ചാണ്‌ രൂപം 

കൊണ്ടത്‌. രാമനാട്ടം കളിക്കാവശ്യമായ രാമായണത്തെ ആധാരമാക്കി പുത്രകാ 

മേഷ്ടി, സീതാമ്്വയംവരം, വിച്ഛിന്നാഭിഷേകം, ഖരവധം, ബാലിവധം, തോരണയു 

ദ്ധം, സേതുബന്ധനം, യുദ്ധം എന്നിങ്ങനെ എട്ട കഥകള്‍ കൊട്ടാരക്കരതമ്പുരാന്‍ 

രചിക്കുകയുണ്ടായി. മഹാഭാരതകഥയെ ഉപജിവിച്ച്‌ ഏറെ കാവ്യം രചിച്ച 

കുഞ്ചന്‍നന്പ്യാര്‍ രാമായണകഥയെ അടിസ്ഥാനമാക്കി അഹല്യാമോക്ഷം, രാവ 

ണോദ്ഭവം തുടങ്ങിയ കാവ്യങ്ങള്‍ രചിച്ചിട്ടുണ്ട്‌. മറ്‌ കൃതികളിലെപ്പോലെതന്നെ 

ഇതിഹാസത്തിന്റെ കേരളീയ പാഠം സൃഷ്ടിക്കുകയാണ്‌ ഈ കൃതിയിലും 

കുഞ്ചന്‍നമ്പ്യാര്‍. 

1904-ല്‍ അഴകത്ത്‌ പത്മനാഭക്കുറുപ്പ്‌ രചിച്ച മലയാളത്തിലെ ആദ്യത്തെ 

മഹാകാവ്യമായ രാമചന്ദ്രവിലാസത്തിന്‌ ആധാരമായി നില്‍ക്കുന്നത്‌ രാമായണകഥ 

യാണ്‌. മുലൂര്‍ എസ്‌. പത്മനാഭപ്പണിക്കര്‍ രചിച്ച “കവിരാമായണം' ഒരു സാഹിത്യ 

സമരത്തിന്റെ രാമായണ പാഠമാണ്‌. കുഞ്ഞുക്കുട്ടന്‍ തമ്പുരാന്‍ മഹാഭാരതത്തിലെ 

കഥാപാത്രങ്ങളെ മലയാള കവികളോട്‌ സാദൃശ്യപ്പെടുത്തി രചിച്ച “കവിഭാ 

രത'ത്തില്‍ പല അവര്‍ണ്ണ കവികള്‍ക്കും വേണ്ടത്ര പ്രാധാന്യം കൊടുത്തില്ല എന്ന 

ഗ്രതിഷേധമായിരുന്നു കവി രാമായണത്തിന്റെ പ്രചോദനം. രാമായണ കഥാപാത്ര 

ങ്ങളാക്കി കവികളെ ചിത്രീകരിക്കുന്നതോടൊപ്പം കവി ഭാരതത്തില്‍ മിഴിവ്‌ പോര 

എന്ന്‌ തോന്നിയ കവികള്‍ക്ക്‌ പ്രാധാന്യം കൊടുത്തുകൊണ്ടാണ്‌ മുലൂര്‍ കവി 

രാമായണം എഴുതിയത്‌. രാമായണത്തിന്റെ അതി വിചിത്രവും വിശേഷപ്പെട്ടതു 

മായ കാവൃപാഠമായി കവിരാമായണം മാറി. 

രാമായണത്തെ ആധാരമാക്കി കുമാരനാശാന്‍ രചിച്ച “ചിന്താവിഷ്ടയായ 

സീത്‌ യാണ്‌ മലയാളത്തിലുണ്ടായ ഏറ്റവും മികച്ച രാമായണപാഠം. ആത്മബോധ 

ത്തില്‍ തെളിഞ്ഞ മനുഷ്യാനുഭവങ്ങളെ ഇരുപതാം നൂറ്റാണ്ടിലെ സ്ത്രൈണസത്ത 

യോട്‌ ചേര്‍ത്ത്‌ നിര്‍ത്തി ആഖ്യാനം ചെയ്യപ്പെട്ടപ്പോള്‍ ലഭിച്ച ഗംഭീര കാവ്യദര്‍ശന 

മാണ്‌ ഈ കൃതി. ഇതിഹാസ മനനത്തെ സമകാലികവും സര്‍ഗാത്മകവുമായി 

വീണ്ടെടുത്ത കാവ്യസംരംഭമായിത്തീര്‍ന്ന ഖണ്ഡകാവ്യമാണ്‌ ചിന്താവിഷ്ടയായ 

സീത. കുമാരനാശാന്‍ കുട്ടികള്‍ക്കായി രചിച്ച കവിതയാണ്‌ ബാലരാമായണം. 

രാമായണകഥ ലളിതവും സരളവും മനോഹരവുമായി സംക്ഷിപ്തതയോടെ ഈ 

ബാലസാഹിതൃകൃതിയില്‍ ആവിഷിക്കരിച്ചിട്ുുണ്ട്‌. 

2.3.1 രാമായണം: ആധുനിക പാഠങ്ങള്‍ 

കലാവ്യവഹാരങ്ങളിലെല്ലാം രാമായണം വലിയ സ്വാധീനശക്തിയായി 

ഇപ്പോഴും നിലനില്‍ക്കുന്നുണ്ട്‌. സാഹിതൃത്തിന്‌ പുറമെ സിനിമ, നാടകം, സീരി 

യല്‍, പെയിന്റിംഗ്‌ തുടങ്ങിയ മണ്ഡലങ്ങളില്‍ ഇന്ത്യയിലാകെ നിരന്തരം പാഠങ്ങള്‍ 

സൃഷടിക്കപ്പെട്ടു കൊണ്ടേയിരിക്കുന്നു. സുക്ഷമമായ രാഷ്ട്രീയാന്തര്‍ഗ്ഗതങ്ങളും 

സവിശേഷസാമുഹ്യസാഹചര്യങ്ങളും ഓരോ പാഠത്തിന്‌ പിന്നിലും ഗ്രവര്‍ത്തിക്കു 

ന്നുണ്ട്‌. 1917-ല്‍ ലങ്കാദഹനം എന്ന പേരില്‍ ഇംഗ്ലീഷില്‍ ഒരു നിശ്ശബ്ദ സിനിമ 

ദാദാസാഹിബ്‌ ഫാല്‍ക്കെ സംവിധാനം ചെയ്തതാണ്‌ രാമായണത്തെ ആധാരമാ 

ക്കിയ ഉണ്ടായ ആദ്യത്തെ ചലച്ചിത്രങ്ങളിലൊന്ന്‌. 1945-ല്‍ പാദുകപട്ടാഭിഷേകം 

എന്ന തെലുങ്ക സിനിമ കാദരു നാഗഭൂഷണം സംവിധാനം ചെയ്തിട്ടുണ്ട്‌. 1963-ല്‍ 

ലവകുശ എന്ന സിനിമ സി.എസ്‌. റാവു തെലുങ്കിലും തമിഴിലും സംവിധാനം 

ചെയ്തു. 1976-ല്‍ ബജ്രംഗ്‌ ബാലി എന്ന ബോളിവുഡ്‌ ചലച്ചിത്രവുമുണ്ടായി. ജി. 

അരവിദ്ന്‍ സംവിധാനം ചെയ്ത കാഞ്ചനസീത എന്ന മലയാളസിനിമ ഇന്ത്യയില്‍ 

ഏറെ ശ്രദ്ധിക്കപ്പെട്ടു. സി.എന്‍. ശ്രീകണ്ഠന്‍ നായരുടെ അതേപേരിലുള്ള നാട 

കത്തെ ആധാരമാക്കിയാണ്‌ ഈ സിനിമ സാക്ഷാത്ക്കരിച്ചിരിക്കുന്നത്‌. 1967-ല്‍ 

വിജയഭട്ട സംവിധാനം ചെയ്ത ഹിന്ദി സിനിമ രാം രാജ്യയും രാമായണത്തിന്റെ 

ചലച്ചിത്ര പാഠമാണ്‌. 1996 ഗുണശേഖര്‍ സംവിധാനം ചെയ്ത തെലുങ്ക ചിത്രം 

രാമായണം, 2008-ല്‍ പുറത്തിറങ്ങിയ ഇംഗ്ലീഷ്‌ ആനിമേഷന്‍ സിനിമയായ Sita 

songs, The blues, 2010-ല്‍ പുറത്തിറങ്ങിയ ആനിമേഷന്‍ ചി(തമായ Ramayana 

the Epic - warner bross, 1992-ല്‍ പുറത്തിറങ്ങിയ ജപ്പാനീസ്‌ ആനിമേഷന്‍ ചലി 

ച്ചിത്രമായ “Ramayana” തുടങ്ങി രാമായണം അനേകം ചലിച്ചിത്രപാഠങ്ങള്‍ക്ക്‌ 

കാരണമായിട്ടുണ്ട്‌. രാമായണം എന്ന ഇതിഹാസപാരമ്പര്യം എങ്ങനെയാണ്‌ 

ആധുനികമായ കലാവ്യവഹാരങ്ങളില്‍ പുതിയ പുതിയ പാഠരുപങ്ങളായി 

പ്രവര്‍ത്തിക്കുന്നത്‌ എന്ന്‌ ഇത്‌ വൃൃക്തമാക്കുന്നു. 

സി.എന്‍. ശ്രീകണ്ഠന്‍നായരുടെ രാമായണ നാടകത്രയം എന്ന പേരില്‍ 

സുപ്രസിദ്ധമായ സാകേതം, ലങ്കാലക്ഷ്മി, കാഞ്ചനസീത എന്നീ നാടകങ്ങള്‍ രാമാ 

യണത്തിനുണ്ടായ ചലനാത്മകമായ രചനകളാണ്‌. നാടകഭാഷയിലും ആഖ്യാന 

ത്തിലും ്രമേയപരിചരണത്തിലും നവീനമായ ഭാവുകത്വം പ്രകടമാക്കിയ ഈ 

നാടകസംരംഭം ആന്വാദകശ്രദ്ധ പിടിച്ചു പറ്റിയവയാണ്‌. വയലാറിന്റെ “രാവണ 

പുത്രി എന്ന ദീര്‍ഘകാവ്യം രാമായണത്തിന്റെ തീക്ഷ്ണവും ദീപ്തവുമായ പാഠ 

മാണ്‌. രാമായണകഥയുടെ അനേക പാഠങ്ങളിലൊന്നായ രാവണന്റെ മകളാണ്‌ 

സീത എന്ന കഥയുടെ ആനുഭുതികമായ വ്യാഖ്യാനമാണ്‌ ഈ കാവ്യം. കെ. 

സുരേന്ദ്രന്‍ എഴുതിയ “സീതായനം” എന്ന നോവല്‍ സീതയെ മുഖ്യ കഥാപാത്ര 

മാക്കി മനുഷ്യാനുഭവങ്ങളിലെ ആഴമുള്ള സംഘര്‍ഷങ്ങളെ അടയാളപ്പെടുത്തുന്നു. 

രാമായണകഥയെ അടിസ്ഥാനമാക്കി വൃത്യസ്ത വ്യാഖ്യാനം നിര്‍വ്വഹിക്കുന്ന 

സാറാജോസഫിന്റെ കഥാസമാഹാരമാണ്‌ അശോക. രമേശന്‍ ബ്ലാത്തൂര്‍ എഴു 

തിയ “പെരും ആശ്‌ രാവണന്‍ എന്ന കഥാപാത്രത്തിന്റെ ആന്തരികവിക്ഷോഭങ്ങ 

ളെയും ധീരതയേയും സ്ഥാപിച്ചെടുക്കുന്ന നോവലാണ്‌. വി.ടി. ജയദേവന്‍ രചിച്ച 

“ഹരിതരാമായണം” രാമായണത്തിന്റെ സമുജ്ജ്വലവും സഫലവുമായ പാരിസ്ഥി 

തിക വായനയാണ്‌. പ്രദീപ്‌ രാമനാട്ടുകര എഴുതിയ കെ. രാമായണം എന്ന 

കവിത സാധാരണക്കാരില്‍ സാധാരണക്കാരായ കെ. രാമന്റെയും പി. സീതയു 

ടെയും ദുരന്തപൂര്‍ണ്ണമായ ജീവിതത്തെ രമായണകഥയുടെ പശ്ചാത്തലത്തില്‍ രച 

നാനുഭവങ്ങളുടെ ഒടുങ്ങാത്ത സംഘര്‍ഷങ്ങളെ ആവിഷക്കരിക്കുന്നു. ഇങ്ങനെ 

പ്രാചീനവും ആധുനികവുമായ സാഹിത്യ-കലാവ്യവഹാരങ്ങളിലെല്ലാം രാമായണ 

ത്തിന്റെ സര്‍ഗസ്വാധീനം ദൃശ്യമാണ്‌. 

2,4 മഹാഭാരതത്തിന്റെ സാഹിതൃപാഠങ്ങള്‍ 

മഹാഭാരതത്തെ ആധാരമാക്കി മലയാളത്തില്‍ രചിക്കപ്പെട്ട ആദ്യത്തെ 

കൃതി നിരണത്ത്‌ ശങ്കരപ്പണിക്കരുടെ “ഭാരതമാല്‌ യാണ്‌. ബൃഹത്തായ മഹാഭാര 

തത്തെ കേവലം 1363 ശീലുകളില്‍ ആറ്റിക്കുറുക്കി ഒരുക്കിയ പാഠമാണിത്‌. മഹാ 

ഭാരതത്തില്‍ നിന്ന്‌ അവശ്യം വേണ്ട സന്ദര്‍ഭങ്ങളിലൂടെ ആഖ്യാനം ചെയ്യാനുള്ള 

കഴിവ്‌ ഭുതകാല പാഠത്തെ അനുസരിക്കുമ്പോഴും സര്‍ഗാത്മക സ്വാതന്ത്ര്യം ്രകടി 

പ്പിക്കാനുള്ള ധൈര്യം തുടങ്ങിയവ ഭാരതമാലയെ ശ്രദ്ധേയമാക്കുന്നു. 

കണ്ണശ്ശ രാമപ്പണിക്കരുടെ ഭാരതം എന്ന കൃതിയില്‍ മഹാഭാരതകഥ വിസ്ത 

രിച്ചു ്രതിപാദിക്കുന്നുണ്ട്‌. മാധവപ്പണിക്കരുടെ “ഭാഷാ ഭഗവദ്ഗീത എന്ന കൃതി 

മഹാഭാരത്തിന്റെ ഭാഗമായ ഭഗവദ്ഗീതയുടെ മലയാള പാഠമാണ്‌. അയ്യന്‍പ്പിള്ളി 

ആശാന്റെ കൃതിയായ ഭാരതം പാട്ടിന്റെ ഭാഷയും ആഖ്യാനവുമെല്ലാം തനി കേര 

ളീയ മട്ടിലുളളതാണ്‌. പുനം നമ്പൂതിരി രചിച്ച ഭാരതം ചമ്പുവാണ്‌ മഹാഭാര 

തത്തെ ഉപജീവിച്ച മറ്റൊരു കൃതി. 16-ാം നൂറ്റാണ്ടിന്റെ മധ്യഘട്ടത്തില്‍ ജീവിച്ച മഴ 

മംഗലത്തിന്റെ “ഭാഷാനൈഷധം ചമ്പു സുന്ദരവും (്രഡോജ്ജ്വലവുമാണ്‌. 

മഹാഭാരതത്തെ ഉപജീവിച്ചു രചിക്കപ്പെട്ട ലളിത മനോഹരമായ കാവ്യമാണ്‌ 

“ഭാരതഗാഥ്‌. ചിറക്കല്‍ കോവിലകത്ത്‌ രാമവര്‍മ്മ ഇളയരാജ പ്രസാധനം ചെയ്ത 

ഈ കൃതിയുടെ കര്‍ത്താവിനെ സംബന്ധിച്ച്‌ പണ്ഡിതര്‍ക്കിടയില്‍ അഭിപ്രായ 

വ്യത്യാസമുണ്ട്‌. ചെറുശ്ശേരിയുടെ കൃഷണഗാഥയുടെ അനുകരണമായി തോന്നാ 

വുന്ന ്രസ്തുത കൃതിയെ “ചെറുശ്ശേരി ഭാരതം” എന്നും വിളിക്കുന്നു. തെളിമല 

യാളത്തില്‍ രചിക്കപ്പെട്ട ചെറുശ്ശേരിയുടെ “കൃഷണഗാഥ്‌ ഭാഗവതം ദശമസ്ക 

ന്ദത്തെ ആധാരമാക്കിയാണ്‌ ആവിഷ്കൃതമായത്‌. ശ്രീകൃഷ്ണന്റെ ജനനം മുതല്‍ 

സ്വര്‍ഗ്ഗാരോഹണം വരെയുള്ള കഥയാണ്‌ ആഖ്യാനം ചെയ്യപ്പെടുന്നതെങ്കിലും 

സ്വതന്ത്രകൃതിപോലെ കൃഷ്ണഗാഥയെ ഈ ആസ്വാദകര്‍ സ്വീകരിച്ചു. 

വ്യാസമഹാഭാരതത്തിന്റെ സ്വതന്ത്രതര്‍ജ്ജമ എന്ന്‌ അറിയപ്പെടുന്ന ഏറ്റവും 

സമുജ്ജ്വലമായ കൃതിയാണ്‌ എഴുത്തച്ഛന്റെ “മഹാഭാരതം കിളിപ്പാട്ട്‌. ദര്‍ശന 

ത്തിലും കാവ്യഭാഷയിലും ആഖ്യാനരീതിയിലുമെല്ലാം നവീനത സൃഷ്ടിച്ച്‌ ഒരു 

ജനതയുടെ മനസ്സില്‍ ഇടം നേടിയ ഭാരതപാഠമാണ്‌ ഈ കൃതി. മനുഷ്യമനസ്സിന്റെ 

സൂക്ഷ്മാംശങ്ങള്‍ ഏറ്റവും പര്യാപ്തമായ ഭാഷയില്‍ ആവിഷിക്കരിക്കുന്നതില്‍ 

എഴുത്തച്ഛന്‍ കാണിക്കുന്ന അസാധാരണപാടവം ഭാരതം കിളിപ്പാട്ടില്‍ വ്യക്തമായി 

മനസ്സിലാവും. മഹാഭാരതത്തിലെ ഇതിവൃത്തത്തെ സമകാലികമാക്കുകയും 

തനിക്ക്‌ പറയാനുള്ള കാര്യങ്ങള്‍ ശ്രദ്ധയോടെ അടയാളപ്പെടുത്തിയത്‌ ചരിത്രവും 

സംസ്കാരവുമായിത്തീര്‍ന്നു. രാമപുരത്തു വാര്യരുടെ “കുചേലവൃത്തം വഞ്ചി 

പ്പാട്ട്‌ ഭാഗവതത്തിന്റെ ദേശിയായ സാഹിത്യപാഠമാണ്‌. നതോന്നത വൃത്തത്തില്‍ 

രചിച്ച ഈ കാവ്യം ഒരു ക്ലാസിക്കല്‍ ഇതിവൃത്തത്തിന്റെ ര്രാദേശികവും ജൈവിക 

വുമായ രര്‍ജ്ജപ്രവാഹത്തില്‍ രൂപം കൊണ്ടതാണ്‌. 

കഥകളിയുടെ ഗ്രന്ഥപാഠമായി പരിഗണിക്കപ്പെടുന്ന ആട്ടക്കഥയില്‍ ഏറിയ 

കൂറും മഹാഭാരതകഥയെ അവലംബമാക്കിയുള്ളതാണ്‌. കോട്ടയത്തു തമ്പുരാന്റെ 

കല്യാണസനാഗന്ധികം ആട്ടക്കഥ മഹാഭാരതത്തില്‍ നിന്ന്‌ സ്വീകരിച്ചതാണ്‌. 

കാര്‍ത്തിക തിരുനാള്‍ രാമവര്‍മ്മയുടെ ശ്രദ്ധേയമായ ആട്ടക്കഥകളാണ്‌ “രാജസു 

യം, “സുഭദ്രാഹരണം, “പാഞ്ചാലീ സ്വയംവരം, “ബകവധം, “കല്യാണസനഗ 

ന്ധികം തുടങ്ങിയവ. ആട്ടക്കഥകളില്‍ സമുജ്ജ്വലമായ ഒരു സൃഷ്ടിയാണ്‌ 

ഉണ്ണായിവാര്യരുടെ “നളചരിതം” ആട്ടക്കഥ. “ആടിക്കാണാനും പാടികേള്‍ക്കാനും 

കൊള്ളാവുന്ന കഥ്‌ - ഇതാണ്‌ നളചരിതത്തെക്കുറിച്ചുളള പൊതുവായ അഭിപ്രാ 

യം. മഹാഭാരതത്തിലെ നളോപാഖ്യാനമാണ്‌ നളചരിതം ആട്ടക്കഥയ്ക്ക്‌ ആധാര 

മായ ഗ്രന്ഥം. ശില്പചാതുരിയില്‍ അതുല്യമാണ്‌ നളചരിതം ആട്ടക്കഥ. ഭാഷ 

യിലും സാഹിത്യത്തിലും സ്വതന്ത്രമായ കാഴ്ചപ്പാടോടുകൂടിയാണ്‌ വാര്യര്‍ നളച 

രിതം രചിച്ചിട്ടുള്ളത്‌. 

മഹാഭാരതകഥയെ ഉപജിവിച്ചുകൊണ്ട്‌ ഇരയിമ്മന്‍തമ്പി രചിച്ച കൃതിക 

ളാണ്‌ “ഉത്തരാസ്വയംവരം, “കീചകവധം” തുടങ്ങിയവ. സാഹിതൃഭംഗിയോടൊപ്പം 

ഗാനസനകുമാര്യവും നിറഞ്ഞതാണ്‌ ഇരയിമ്മന്‍തമ്പിയുടെ ആട്ടക്കഥകള്‍. വയ 

സ്ക്കര മുസ്സിന്റെ ദുര്യോധനവധം” ആട്ടക്കഥ, കഥകളിയിലെ മിക്ക വേഷവൈചി 

ശ്രൃങ്ങള്‍ക്കും സ്ഥാനം കൊടുക്കുന്നതാണ്‌. 

മലയാളത്തില്‍ ജനകീയ കലയുടെ ആദ്യാങ്കുരങ്ങള്‍ സൃഷ്ടിച്ച തുള്ളല്‍ 

കൃതികള്‍ ഇതിഹാസങ്ങളില്‍ നിന്നും പുരാണങ്ങളില്‍ നിന്നും കഥാസന്ദര്‍ഭങ്ങള്‍ 

സ്വീകരിച്ചുകൊണ്ടുള്ള സ്വതന്ത്രസ്യഷ്ടികളാണ്‌. ഭാരതകഥയാണ്‌ കവി പറയുന്ന 

തെങ്കിലും കഥാപാത്രങ്ങള്‍ കേരളീയരാണ്‌ എന്നുള്ളത്‌ കുഞ്ചന്‍നമ്പ്യാര്‍ കൃതിക 

ളുടെ സവിശേഷതയാണ്‌. കൂട്ടായ്മയുടെ ജീവിതത്തെ ചിത്രീകരിച്ചുകൊണ്ട്‌ 

സാമൂഹ്യവിമർശനം ഉള്‍ക്കൊണ്ട്‌ എഴുതിയ തുള്ളലുകള്‍ കേരളീയാന്തരീക്ഷ 

ത്തില്‍ ദിവ്യ്രഭയോടെ വിളങ്ങി നില്‍ക്കുന്നു. ജനാകര്‍ഷകമായ ഈ കലാരൂപം 

സാമൂഹ്യമായും സാംസ്കാരികമായും പുത്തന്‍ അവബോധം സൃഷ്ടിക്കാന്‍ പര്യാ 

പ്തമായതായിരുന്നു. സാധാരണക്കാര്‍ക്ക്‌ മനസ്സിലാവുന്ന രീതിയില്‍ ചാരുകേരള 

ഭാഷയില്‍ നമ്പ്യാര്‍ രചിച്ച കല്യാണസനഗന്ധികം തുള്ളല്‍ മഹാഭാരതത്തിലെ 

ഭീമനെ കേന്ദ്രീകരിച്ചുകൊണ്ട്‌ സൃഷ്ടിച്ച ഉദാത്തമായ കൃതിയാണ്‌. കിരാതം 

തുള്ളലിലാകട്ടെ അര്‍ജ്ജുനന്റെ തപസ്സ്‌ മുടക്കുന്നതിനെപ്പറ്റി പറഞ്ഞു തുടങ്ങിയ 

ദുര്യോധനന്‍ തന്റെ സൈനികരെ കുറ്റം പറയുന്നതിലുടെ കേരളീയ സാംസ്‌കാ 

രിക പശ്ചാത്തലമാണ്‌ വിവരിക്കുന്നത്‌. 

നമ്പ്യാര്‍ക്ക്‌ ശേഷം അമ്പയാറ്റ്‌ പണിക്കരുടെ “കൃഷ്ണാര്‍ജ്ജുനവിജയം'. 

വെണ്മണി മഹന്റെ “പാഞ്ചാലീസ്വയംവരം” തുടങ്ങിയ തുള്ളല്‍ കൃതികള്‍ ഭാരതക 

ഥയെ അവലംബിച്ചുകൊണ്ട്‌ രചിച്ചിട്ടുള്ളതാണ്‌. കുഞ്ഞിക്കുട്ടന്‍ തമ്പുരാന്റെ “മഹാ 

ഭാരതവിവര്‍ത്തനം”' മുഖ്യമായ കാവ്യ സംഭാവനയാണ്‌. മഹാകാവ്യലക്ഷണങ്ങള്‍ 

ഒത്തിണങ്ങിയ വടക്കുംകുറിന്റെ മഹാകാവ്യമാണ്‌ ‘ഉത്തരഭാരതം”. ഭാരതയുദ്ധത്തി 

നുശേഷമുള്ള ഇതിഹാസകഥയാണ്‌ ഉത്തരഭാരതത്തില്‍ പരാമര്‍ശിച്ചിട്ടുള്ളത്‌. 

ധര്‍മ്മപുര്രരാണ്‌ കഥാപുരുഷന്‍. കൊടുങ്ങല്ലൂര്‍ കൊച്ചുണ്ണിത്തമ്പുരാന്റെ 

“പാണ്ഡവോദയം” കാവ്യം മഹാഭാരതം വിരാട പര്‍വത്തിലെ കഥയാണ്‌ സൂചിപ്പി 

ക്കുന്നത്‌. പഴമയില്‍ നിന്നും പുതുമയിലേക്കു നീങ്ങുന്ന കാലഘട്ടത്തിന്റെ 

അതിര്‍വരമ്പിലാണ്‌ മഹാകാവ്യങ്ങളുടെ സ്ഥാനം. 

25 നാടോടി വാമൊഴി സാഹിതൃത്തിന്റെ ലിഖിതപാഠങ്ങള്‍ 

ഏതൊരു ഭാഷാസമൂഹത്തിലും പാരമ്പര്യത്തിന്റെ ഭാഗമായി നിലനില്‍ക്കു 

കയും കുട്ടായ്മ ജീവിതത്തെ സ്വാധീനിക്കുകയും നിര്‍ണ്ണയിക്കുകയും ചെയ്യുന്ന 

വാമൊഴി വഴക്കങ്ങളുണ്ടാവും. നിരക്ഷര സമൂഹത്തെ സംബന്ധിച്ചിടത്തോളം 

ഇത്തരം വാമൊഴിവഴക്കങ്ങളായിരിക്കും അവരുടെ വിദ്യാഭ്യാസത്തിനുള്ള ഉപാ 

ധിയും സാഹിത്യവുമെല്ലാം. സാംസ്കാരിക പരിണാമത്തിന്റെ ഒരു ഘട്ടം പിന്നിടു 

മ്പോള്‍, പ്രസ്തുത കുട്ടായ്മ സാക്ഷരസമുഹമായി മാറുമ്പോള്‍ ഈ മൊഴി പാരമ്പ 

ര്ൃയങ്ങള്‍ ലിഖിത പാഠത്തിന്റെ വ്യവഹാരമണ്ഡലത്തിലേക്ക്‌ ചുവട മാറ്റും. GPa 

കാരം രൂപപ്പെടുന്ന എഴുത്തുരുപത്തിലുള്ള വാമൊഴി വഴക്കങ്ങള്‍ ലിഖിതസാഹി 

തൃത്തിന്റെ മുന്‍മാതൃകകളായി പരിഗണിക്കുന്നതോടൊപ്പം അവ സ്വതന്ത്രമായ 

പാരമ്പര്യസാഹിത്യപാഠമായി വായിക്കപ്പെടുകയും ചെയ്യുന്നു. 

പല കാലങ്ങളിലായി പലര്‍ ശേഖരിച്ച മലയാളത്തിലെ വാമൊഴി വഴക്ക 

ങ്ങള്‍ ഗ്രന്ഥരൂപം പൂണ്ട വാമൊഴി സാഹിത്യം മാത്രമല്ല, ഭൂതകാലമുദ്ദ പേറുന്ന 

പ്രാദേശിക സംസ്കാര പ്രകാശനങ്ങള്‍ കുടിയാണ്‌. പോയകാലതെത സംവഹി 

ക്കുന്ന ഈ പാരമ്പര്യസാഹിത്യവ്യവഹാരങ്ങള്‍ കേവലമായ അനുഭൂതിമേഖലയല്ല. 

അവ ചരിത്രകാരന്മാര്‍ക്കും സാഹിത്യരസഷ്ടാക്കള്‍ക്കും മറ്റും തങ്ങളുടെ ആകര 

സാമഗ്രികള്‍ തേടിച്ചെല്ലാവുന്ന പൊതുഭൂമികയാണ്‌. സംസ്കാരത്തിന്റെയും 

പ്രാദേശിക ചരിത്രത്തിന്റെയും അനേകം സുക്ഷ്മ ഭാവരാശികള്‍കൊണ്ട്‌ നിര്‍മ്മിക്ക 

പ്പെട്ട ഈ നാടോടി വൈകാരികസ്ഥലി കുടി ഉള്‍പ്പെടുന്നതാണ്‌ ഒരു ദേശത്തിന്റെ 

സാഹിത്യപൈത്യകമെന്ന്‌ കാണാം. 

2.5.1 കഥാഗാനം 

വാമൊഴി സാഹിത്യങ്ങളില്‍ പ്രധാനമായും ശേഖരിക്കപ്പെട്ട പ്രബലവിഭാഗ 

ങ്ങളിലൊന്ന്‌ കഥാഗാനശാഖയാണ്‌ (Ballads). ഏതെങ്കിലും വീരനായകനെ 

കേന്ദ്രീകരിച്ചുകൊണ്ട്‌ പാട്ടുരൂപത്തില്‍ ദീര്‍ഘമായി ആഖ്യാനം നിര്‍വ്ൃവഹിക്കപ്പെ 

ടുന്ന വാമൊഴിവഴക്കങ്ങളാണ്‌ കഥാഗാനം. വടക്കന്‍പാട്ട, തെക്കന്‍പാട്ു, എന്നി 

ങ്ങനെ ദേശത്തെ ആധാരമാക്കി ഈ പാട്ടു പാരമ്പര്യത്തെ മലയാളത്തില്‍ വിഭജി 

ക്കാറുണ്ട്‌. ഉത്തരകേരളത്തിലെ വീരകഥാഗാനശാഖയാണ്‌ വടക്കന്‍പാട്ടുകള്‍. 

കൃഷിപ്പാട്ടുകളായി പാടുന്നവയാണ്‌ ഇത്‌. ആയതിനാല്‍ നാട്ടിപ്പാടു, കളപ്പാട്ട തുട 

ങ്ങിയവ ദേശിയായ പേരും ഇതിനുണ്ട്‌. ചിലപ്പോള്‍ അരവ്‌ പാട്ടായും പോര്‍പ്പാ 

ട്ടായും പാടാറുണ്ട്‌. 1887-ല്‍ വില്യം ലോഗന്‍ രചിച്ച മലബാര്‍ മാന്വലില്‍ തച്ചോളി 

പാട്ടുകളുടെ ഏതാനും ഭാഗങ്ങള്‍ തര്‍ജ്ജമ ചെയ്തു പ്രസിദ്ധീകരിച്ചതാണ്‌. കഥാ 

ഗാന ശേഖരത്തിലെ തുടക്ക സംരംഭം. മദിരാശി കലകടറായിരുന്ന പേഴ്സി 

മക്വീന്റെ നിര്‍ദ്ദേശ്രപകാരം കാസര്‍ഗോഡു മുതല്‍ കൊടുങ്ങല്ലൂര്‍ വരെയുള്ള പ്രദേ 

ശങ്ങളില്‍ നിലനിന്ന പാട്ടുകള്‍ 1913 മുതല്‍ 1939 വരെയുള്ള കാലത്ത്‌ ശേഖരിക്ക 

പ്പെട്ടു. അടിയേരി കുഞ്ഞമ്പുവിന്റെ സഹായത്തോടെ ശേഖരിച്ച ഗപസ്തുതപാട്ടു 

കള്‍ “ബാലഡ്‌സ്‌ ഓഫ്‌ നോര്‍ത്ത്‌ മലബാര്‍” എന്ന പേരില്‍ മുന്ന്‌ വാല്യമായി 

പ്രസിദ്ധീകരിച്ചു. നാനൂറോളം വൈവിധ്യമാര്‍ന്ന പാട്ടുകളുണ്ടായിരുന്ന ഈ ഗ്രന്ഥ 

ത്തിന്റെ ഒന്നാം വാല്യം 1956-ല്‍ ചേലനാട്ട അച്യുതമേനോന്‍ എഡിറ്ററായി പ്രസി 

ദ്ധീകരിച്ചു. 1957-ല്‍ അച്യുതമേനോനും എസ്‌.കെ. നായരും ചേര്‍ന്നു പ്രസിദ്ധീക 

രിച്ചു. മൂന്നാം വാല്യം എസ്‌. കെ. നായര്‍ ഒറ്റയ്ക്കാണ്‌ (്പസിദ്ധീകരിച്ചത്‌. 

1960-ല്‍ എം.സി. അപ്പുണ്ണി നമ്പ്യാര്‍ വടക്കന്‍പാട്ടുകള്‍ എന്ന പേരില്‍ ഒരു 

സമാഹാരം പുറത്തിറക്കി. 1985-ല്‍ കെ.പി. അച്യുതമേനോൻ 24 വടക്കന്‍പാട്ടു 

കള്‍ എന്ന ശീര്‍ഷകത്തില്‍ വടക്കന്‍പാട്ടു പാരമ്പര്യം ക്രോഡീകരിച്ചു ്രസിദ്ധപ്പെ 

ടുത്തി. ഡോ. എം.വി. വിഷ്ണു നമ്പൂതിരി അഞ്ച്‌ വടക്കന്‍പാട്ടുകള്‍ പ്രസിദ്ധീകരി 

ച്ചു. 1995-ല്‍ ഡോ.എം.വി. വിഷ്ണനമ്പുതിരി “പറങ്ങോടന്‍ ചന്തു, “മണലേരി 

കേളപ്പന്റെ പാട്ടുകഥ്‌ എന്നീ പാട്ടുകഥകളും പ്രകാശിപ്പിച്ചു. കഥാഗാന ശാഖയിലെ 

ഒറ്റപ്പാട്ടുകള്‍ എന്ന വിഭാഗത്തില്‍പ്പെടുന്നവയാണിവ. 2010-ല്‍ ഡോ. കെ. ശ്രീകു 

മാര്‍ പുനരാഖ്യാനം നിര്‍വ്വഹിച്ച നാടോടിക്കഥകള്‍ എന്ന ബൃഹമദഗ്രന്ഥത്തിന്റെ 

രണ്ടാം വാല്യത്തിലും, മുന്നാം വാല്യത്തിലും തെക്കന്‍പാട്ടുകളെയും വടക്കന്‍പാ 

ടുകളെയും കഥകളെയും ഗദ്യരുപത്തില്‍ പുനരാഖ്യാനം ചെയ്യുന്നു. 

തെക്കന്‍കേരളത്തില്‍ ഗ്രചുര്രപചാരത്തിലുള്ള വാമൊഴി പാരമ്പര്യത്തെ 

യാണ്‌ പൊതുവെ തെക്കന്‍പാട്ടുകള്‍ എന്ന്‌ പറയുന്നത്‌. വില്ലടിച്ചാന്‍ പാട്ടായി 

പാടിവരുന്ന ഈ ഗാനശാഖ അവതരണകലയുടെ ഭാഗം കൂടിയാണ്‌. ഉലകുടപെ 

രുമാള്‍ പാട്ട, പുരുഷാദേവിയമ്മപ്പാട്ട, അഞ്ചുതമ്പുരാന്‍പാട്ട, ഇരവിക്കുട്ടിപ്പിള്ളപ്പോ 

ര, പഞ്ചവന്‍കാട്‌, നീലിപ്പാട്ട തുടങ്ങിയ ഈ പാട്ടുപാരമ്പര്യങ്ങളുടെ ഗ്രന്ഥ 

രൂപങ്ങള്‍ പലകാലങ്ങളില്‍ പ്രസിദ്ധീകരിക്കപ്പെടുകയും പഠിപ്പിക്കപ്പെടുകയും 

ചെയ്തു. 1990-ല്‍ മുവോട്ടുമല്ലന്‍കഥ - പാഠവും പഠനവുമായി ജെ. പത്മകുമാരി 

യമ്മ ര്രസിദ്ധീകരിച്ചു. 1988-ല്‍ തിക്കുറിശ്ശി ഗംഗാധരന്‍ ഇരവിക്കുട്ടിപ്പിള്ളപ്പോര്‍ - 

ഒരു പഠനം എന്ന കൃതിയിലുടെ തെക്കന്‍ പാട്ട ശാഖയെയും സവിശേഷമായി 

പ്രസ്തുത പാട്ടുകഥയെയും പഠിച്ചു. 2010-ല്‍ ഡോ. കെ.ശ്രീകുമാര്‍ പുനരാഖ്യാനം 

നിര്‍വ്വഹിച്ച നമ്മുടെ നാടോടിക്കഥകളും ഐതിഹ്യങ്ങളും എന്ന ഗ്രന്ഥത്തില്‍ 

തെക്കന്‍പാട്ടുകളെ കഥകളായി ആവിഷീക്കരിച്ചിട്ുുണ്ട്‌. 

25,2 നാടോടിഗീതം 

നാടന്‍പാട്ടിലെ പ്രബലവിഭാഗമാണ്‌ നാടോടി ഗീതം. ആഖ്യാനസ്വഭാവ 

മുള്ള പാട്ടുകളെ കഥാഗാനമായും ആഖ്യാനരൂപത്തിലല്ലാതെ സവിശേഷ അനുഭവ 

ങ്ങളയോ അനുഭുതികളെയോ ആശയത്തെയോ മാര്തം പ്രതിഫലിപ്പിക്കുന്ന 

ദീര്‍ഘമല്ലാത്ത പാട്ടുകളെയാണ്‌ നാടോടി ഗീതമെന്ന്‌ പറയുന്നത്‌. നാടോടിഗീത 

ശാഖയ്ക്ക്‌ സന്ദര്‍ഭം, ഗ്രമേയം, കുട്ടായ്മ തുടങ്ങിയവയൊക്കെ ആധാരമാക്കി 

അനേകം ഉള്‍പ്പിരിവുകള്‍ ഉണ്ട്‌. ജനങ്ങള്‍ സൃഷ്ടിക്കുകയും അനേകം പാഠഭേദങ്ങ 

ളിലൂടെ തലമുറ കൈമാറി വരുന്നതുമായ ഈ വാമൊഴിസാഹിത്യപാരമ്പര്യത്തെ 

എത്രയോ കൃതികള്‍ ലിഖിതപാഠത്തിലേക്ക്‌ കൊണ്ടുവന്നിട്ടുണ്ട. 1981-ല്‍ സി.പി. 

ഗോവിന്ദപ്പിള്ള മലയാളത്തിലെ പാട്ടുകള്‍ എന്ന പേരില്‍ ഒരു പുസ്തകം അചുടിച്ചു. 

അതേ വര്‍ഷംതന്നെ പറമ്പില്‍ കുഞ്ഞുക്കുട്ടി “പന്ത്രണ്ട്‌ താരാട്ട്‌ പാട്ടുകള്‍ 

എന്നൊരു സവിശേഷ നാടോടിഗീതസമാഹാരവും പുറത്തിറക്കിയിട്ടുണ്ട്‌. 

1956-ല്‍ “നമ്മുടെ നാടന്‍പാട്ടുകളും കലകളും” എന്ന ഗ്രന്ഥം വെട്ടിയാര്‍ 

പ്രേംനാഥ്‌ പ്രസിദ്ധിപ്പെടുത്തുകയുണ്ടായി. പ്രേംനാഥ്‌ തന്നെ 1974-ല്‍ “നാടന്‍പാട്ടു 

കള്‍” എന്ന പേരില്‍ കേരളത്തിലെ പല ദേശങ്ങളിലും വര്‍ഗങ്ങളിലും നിലനിന്നി 

രുന്ന പാട്ടുകള്‍ ഉള്‍ക്കൊള്ളിച്ചു മറ്റൊരു പുസ്തകവും പ്രസിദ്ധീകരിച്ചു. 1979-ല്‍ 

ചിറക്കല്‍ ടി. ബാലകൃഷ്ണന്‍ നായര്‍ കേരളഭാഷാ ഗാനങ്ങള്‍ പ്രസിദ്ധീകരിച്ചത്‌ 

ലിഖിതരുപത്തിലുള്ള നാടന്‍പാട്ടുശാഖയെ സമ്പന്നമാക്കിയ ശ്രദ്ധേയ സംരംഭമാ 

ണ്‌. 1975-ല്‍ പാണപ്പാട്ടുകള്‍. ജി. ഭാര്‍ഗ്ഗലവന്‍പിള്ളയും 1978-ല്‍ പണിതീര്‍ക്കും 

പാട്ടുകള്‍ കിളിമാനൂര്‍ വിശ്വംഭരനും 1980-ല്‍ കേരളഭാഷാഗാനങ്ങള്‍ ഒന്നും രണ്ടും 

വാല്യം വി ആനനുക്കുട്ടനും ഗ്രസ്ിദ്ധപ്പെടുത്തി. 

നാടന്‍പാട്ടുകളുടെ പല അവാന്തരവിഭാഗങ്ങളും ശേഖരിച്ച്‌ പ്രസിദ്ധീകരിച്ച 

നാടോടിവിജ്ഞാനീയരംഗത്തെ (്രഗത്ഭനാണ്‌ ഡോ. എം.വി. വിഷ്ണുനമ്പൂതിരി. 

1977-ല്‍ പുള്ളുവന്‍പാട്ടും നാഗാരാധനയും 1979-ല്‍ മാന്ത്രികവിദ്യയും മന്ത്രവാദപ്പാ 

ട്ടുകളും 1981-ല്‍ ഉത്തരകേരളത്തിലെ തോറ്റംപാട്ടുകൾ, 1983-ല്‍ പുലയരുടെ പാട്ടു 

കള്‍, 1980-ല്‍ നാടന്‍പാട്ടുകള്‍, 1981-ല്‍ തോറ്റംപാട്ടുകൾ, 1986-ല്‍ പഴയപാട്ടുകൾ, 

1993-ല്‍ തിരുവര്‍കാട്ടു ഭഗവതിതോറ്റം, 1997-ല്‍ കുറത്തിത്തോറ്റം, 2005-ല്‍ നമ്മുടെ 

പണ്ടത്തെ പാട്ടുകള്‍ എന്നിങ്ങനെ പല പുസ്തകങ്ങളിലായി അദ്ദേഹം കേരളീയ 

നാടോടിപ്പാട്ടിന്റെ പല കൈവഴികളെ ലിഖിതരൂപത്തില്‍ പുറത്തിറക്കി. വാമൊഴി 

യില്‍ മാത്രം നിലനിന്ന പാട്ടുകള്‍ ശേഖരിക്കുകയും അവയ്ക്ക്‌ ആവശ്യമായ ആമു 

ഖക്കുറിപ്പുകളും പഠനങ്ങളും വ്യാഖ്യാനങ്ങളും എഴുതി പുസ്തകരുപത്തിലാ 

ക്കുകയും ചെയ്യുന്ന രീതിയാണ്‌ അദ്ദേഹം അവലംബിച്ചത്‌. 

1975-ല്‍ ‘തിറയാട്ടവും അഞ്ചടിയും' എന്ന ഗ്രന്ഥത്തിലൂടെ തിറയാട്ടത്തിന്റെ 

തോറ്റം പാട്ടിനെ സി.ജി. എന്‍. വരമൊഴിയിലെത്തിച്ചു. 1989-ല്‍ എം. ആര്‍. പങ്കജാ 

ക്ഷന്‍ വയനാട്ടിലെ ആദിവാസിപ്പാട്ടുകള്‍ കിട്ടാവുന്നിടത്തോളം ശേഖരിച്ച വയനാ 

ട്ടിലെ ആദിവാസികളുടെ പാട്ടുകള്‍ എന്ന പേരില്‍ പ്രസിദ്ധീകരിക്കുകയുണ്ടായി. 

ഭാഷയില്‍ വൃത്ൃയസ്ത ആദിവാസി വിഭാഗങ്ങളുടെ സനന്ദര്യബോധത്തിന്റെയും 

ഗ്രപഞ്ചബോധത്തിന്റെയും ്രതിഫലനമായി നിലനിന്ന പാട്ടുകളെ അതീവ ശ്രദ്ധ 

യോടെ ക്രോഡീകരിച്ച സംരംഭമായിരുന്നു ഈ ഗ്രന്ഥം. 1989-ല്‍ കാവാലം വിശ്വ 

നാഥക്കുറുപ്പ്‌ കുട്ടനാടിന്റെ തനിമയുള്ള പാട്ടുകള്‍ പുറത്തിറക്കിയതും സൂര്രധാന 

ചുവട്‌ വെപ്പാണ്‌. 2011-ല്‍ ഡോ. വിദ്യാസാഗര്‍ ജനറല്‍ എഡിറ്ററായി പ്രസിദ്ധീക 

രിച്ച നമ്മുടെ നാട്ടറിവുകളും പഴഞ്ചൊല്ലുകളും കടങ്കഥകളും എന്ന ബൃഹദ്‌ സമാ 

ഹാരത്തിലെ ഒരു ഭാഗം “നമ്മുടെ ശൈലികളും നാടോടിപ്പാട്ടുകളും എന്ന ഗ്രന്ഥ 

മായിരുന്നു. അതില്‍ കേരളത്തിലെ വൃത്ൃയസ്തവും വൈവിധ്യപൂര്‍ണവുമായ 

നാടോടിപ്പാട്ടുകളെ പരിചയപ്പെടുത്തുന്നു. 

കഥാഗാനത്തിനും നാടോടി ഗീതത്തിനും പുറമെ ഐതിഹൃം, നാടോടിക്ക 

ഥ, പുരാവൃത്തം, പഴഞ്ചൊല്ല്‌, കടങ്കഥ തുടങ്ങിയ വാമൊഴി വഴക്കങ്ങളും ഗ്രന്ഥരുപ 

ത്തില്‍ പ്രതൃക്ഷപ്പെട്ടു. 1909-മുതല്‍ 1934 വരെയുള്ള കാലത്ത്‌ 8 വാല്യമായി 

കൊട്ടാരത്തില്‍ ശങ്കുണ്ണി ഐതിഹ്യമാല (്പസിദ്ധീകരിച്ചതാണ്‌ ഇവയില്‍ സുപ്ര 

ധാന യത്നം. കേരളത്തില്‍ കേള്‍വികേട്ടതും അല്ലാത്തതുമായ 126 പ്രാദേശിക 

ഐതിഹ്യങ്ങളെ ക്രോഡീകരിച്ച മികച്ച ര്രവര്‍ത്തനമായിരുന്നു അത്‌., ആവേദകരി 

ല്‍ നിന്ന്‌ കേട്ട ഐതിഹ്യങ്ങളെ ന്ധന്തം ഭാവനയും ഭാഷാശേഷിയും ചേര്‍ത്ത്‌ സ്വമ 

തത്തോടെ ആനുഭൂതികമായി രേഖപ്പെടുത്തുകയാണ്‌ കൊട്ടാരത്തില്‍ ശങ്കുണ്ണി. 

ഐതിഹ്യങ്ങള്‍ പലതും ഉള്‍പ്പെട്ടില്ല എന്ന പരിമിതി മറികടക്കാന്‍ 1996-ല്‍ 

വാണീദാസ്‌ എളയാവൂര്‍ വടക്കന്‍ ഐതിഹ്യമാല, (്രസിദ്ധപ്പെടുത്തി. “പറയി 

പെറ്റ പന്തിരുകുലം” എന്ന ലക്ഷണമൊത്ത കേരളീയ ഐതിഹൃത്തിന്‌ മലയാള 

ത്തില്‍ എത്രയോ ഗ്രമന്ഥപാഠങ്ങളുണ്ടായി. 1980-ല്‍ പെരുമ്പടവം ശ്രീധരനും 1991-ല്‍ 

പി. നരേന്ദ്രനാഥും പറയിപെറ്റ പന്തിരുകുലം എന്ന പേരില്‍ പ്രസ്തുത ഐതി 

ഹൃത്തെ സാഹിത്യകൃതിയുടെ എല്ലാ വൈകാരികതയോടെയും പുനസ്യഷടിച്ചു. 

ഇങ്ങനെ പുനസൃഷ്ടിച്ച പുരാവൃത്തങ്ങളും നാടോടിക്കഥകളും മലയാളത്തില്‍ 

അസംഖ്യമാണ്‌. 2007-ല്‍ കുമാരന്‍ വയലേരി “ആദിവാസി പുരാവൃത്തം”, ഗദ്യ 

ത്തില്‍ പുനരാവിഷ്ക്കരിച്ചു ഗ്രസിദ്ധപ്പെടുത്തി. 2011-ല്‍ ഡോ. കെ. വിദ്യാസാഗര്‍ 

എഡിറ്റു ചെയ്ത നമ്മുടെ നാട്ടറിവുകളും പഴഞ്ചൊല്ലുകളും കടങ്കഥകളും എന്ന 

ബൃഹദ്‌ ഗ്രന്ഥത്തിന്റെ ആറാം വാല്യം “നമ്മുടെ നാട്ടുകഥകള്‍” എന്നതാണ്‌. ഉത്ഭ 

വകഥകള്‍, ഐതിഹ്യകഥകള്‍, ചരിത്രകഥകള്‍, നര്‍മ്മകഥകള്‍, പഴഞ്ചൊല്‍ക്കഥ 

കള്‍, പക്ഷിക്കഥകള്‍ എന്നിങ്ങനെ കേരളീയ നാടോടിക്കഥാ പാരമ്പര്യത്തിന്‍റെ 

വലിയ ലോകത്തെ പരിചയപ്പെടുത്തുന്നു. 2010-ല്‍ ഡോ. കെ. ശ്രീകുമാര്‍ പുനരാ 

ഖ്യാനം ചെയ്ത്‌നമ്മുടെ നാടോടിക്കഥകളും ഐതിഹ്യങ്ങളും എന്ന ഗ്രന്ഥത്തിന്റെ 

ഒന്നാം വാല്യം മുഴുവന്‍ കേരളീയ നാടോടിക്കഥകളുടെ പുനരാവിഷ്ക്കാരമായിരു 

ന്നു. 

കടങ്കഥകളും പഴഞ്ചൊല്ലുകളും ശേഖരിച്ച്‌ വര്‍ഗീകരിച്ച്‌ ലിഖിത രൂപത്തിലാ 

ക്കിയ അസംഖ്യം പുസ്തകങ്ങള്‍ മലയാളത്തിലുണ്ട്‌. 191 ല്‍ പാഴളിനോസ്‌ 

പാതിരിയാണ്‌ ആദ്യമായി ഒരു പഴഞ്ചൊല്‍ സമാഹാരം പ്രസിദ്ധപ്പെടുത്തിയത്‌. 

“അഡഗിയ മലബാറിക്ക്‌ എന്ന പേരില്‍. 1845-ല്‍ ഗുണ്ടര്‍ട്ടിന്റെ പഴഞ്ചൊല്‍ മാല 

പുറത്തുവന്നു. 1982-ല്‍ വേലായുധന്‍ പണിക്കശ്ശേരിയുടെ പതിനായിരം പഴഞ്ചൊ 

ല്ലുകള്‍ 1992- ല്‍ കുഞ്ഞുണ്ണിയുടെ പഴമൊഴിപ്പത്തായവും 2002-ല്‍ എം.വി. 

വിഷ്ണുനമ്പുതിരിയുടെ പഴഞ്ചൊല്‍ സാഹിത്യവും പ്രസിദ്ധീകരിച്ചു. 2011-ല്‍ 

ഡോ. കെ. വിദ്യാസാഗര്‍ എഡിറ്റുചെയ്ത “നമ്മുടെ നാട്ടറിവുകളും പഴഞ്ചൊല്ലു 

കളും കടങ്കഥകളും' എന്ന ബൃഹത്‌ ഗ്രന്ഥത്തില്‍ അഞ്ചാം വാല്യം ശൈലിക 

ളെയും നാലാം വാല്യം പഴഞ്ചൊല്ലുകളെയും കടങ്കഥകളെയും സമാഹരിച്ചിരിക്കു 

ന്നു. 1994-ല്‍ ലത്തീഫ്‌ എന്‍.കെ. (്രസിദ്ധീകരിച്ച 'മാപ്പിളശൈലി” ഈ വിഭാഗ 

ത്തിലെ മറ്റൊരു പ്രധാന സംഭാവനയാണ്‌. ഈവിധം എത്രയോ വിപുലമാണ്‌ 

മലയാളത്തില്‍ നാടോടി സാഹിത്യത്തിന്റെ ഗ്രന്ഥപാഠങ്ങള്‍. വാമൊഴി സാഹിത്യം 

(Oral Literature)എന്ന കര്‍ത്തൃത്വത്തില്‍ നിന്ന്‌ പാരമ്പര്യ ലിഖിതസാഹിതൃ 

ത്തിന്റെ പദവിമൂല്യത്തിലേക്ക്‌ കടന്നു വന്ന ഈ ഗ്രന്ഥങ്ങള്‍ കേവല വായന വിഭ 

വങ്ങളല്ല മറിച്ച്‌, പിന്നീടുള്ള ഗവേഷണത്തിനും അന്വേഷണത്തിനും പഠനത്തിനു 

മുള്ള ഉപാധികള്‍ കൂടിയാണ്‌. പല സര്‍വ്വകലാശാലകളും സാഹിത്യപഠനത്തിന്റെ 

ഭാഗമായി പാഠ്യപദ്ധതിയില്‍ ഇവ ഉള്‍പ്പെടുത്തി. സ്കൂള്‍ പാഠപുസ്തകങ്ങളിലും 

അധ്യാപകസഹായികളിലും ഈ നാടോടിസാഹിത്യം സ്വീകരിക്കപ്പെട്ടത്‌, ഇത്തരം 

ലിഖിത ഗ്രന്ഥങ്ങളില്‍നിന്നാണ്‌. കൈറവിട്ടുപോവുമായിരുന്ന ഭുതകാല അനുഭൂതിമ 

ണ്ഡലത്തെ പരിമിതിയോടെയാണെങ്കിലും രേഖപ്പെടുത്തി തിരിച്ചു പിടിക്കാനുള്ള 

ശ്രദ്ധേയ സാംസ്കാരിക ഇടപെടലായിത്തീര്‍ന്ന സംരംഭങ്ങളാണിവ. 

2.6 മലയാള നോവലും ഫോകലോറും 

മനുഷ്യാനുഭവങ്ങള്‍ സൂക്ഷ്മവും സ്ഥുലവുമായ ആഖ്യാനപദ്ധതികളില്‍ 

ആവിഷ്ക്കരിക്കാന്‍ കെല്പുറ്റ സാഹിത്യാവിഷികാരര്രകാരമാണ്‌ നോവല്‍. 

വൈവിധ്യവും വൈചിത്രരവും വൈരുദ്ധ്യവും നിറഞ്ഞ ജീവിതം സമഗ്രമായി അട 

യാളപ്പെടുത്താന്‍ പര്യാപ്തമായ സാഹിത്യരൂപമായി നോവല്‍ മാറിത്തീര്‍ന്നിട്ടുണ്ട്‌. 

നോവല്‍ എഴുതപ്പെടുന്ന കാലത്തിന്റെ സകല ജീവിതബന്ധങ്ങളെയും സ്പര്‍ശി 

ച്ചുകൊണ്ട്‌ യാഥാര്‍ത്ഥ്യത്തിന്റെ പുതിയ ദര്‍ശനവും വീക്ഷണവും കൊത്തിവെ 

യ്ക്കുന്നു. അതുകൊണ്ടുതന്നെ കുട്ടായ്മയുടേ സന്ധിബന്ധങ്ങളെ അതിന്റെ പരി 

പൂര്‍ണതയില്‍ വെളിപ്പെടുന്നത്‌ നോവലിലാണെന്ന്‌ കാണാം. പ്രമേയം, കഥാപാ 

്രങ്ങള്‍, സംഭാഷണം, സ്ഥലകാലങ്ങള്‍, ആഖ്യാനപദ്ധതികള്‍, ്രതിപാദനശൈ 

ലി, ജീവിതവീക്ഷണം തുടങ്ങി നോവല്‍ പാഠം സംസ്കാരത്തിലും ചരിത്രത്തിലും 

സക്രിയമായി ഇടപെടുന്നു. മലയാളിയുടെ ഭാവനാസംസ്കാരത്തെ രൂപപ്പെടുത്തു 

ന്നതില്‍ നിര്‍ണായകമായിത്തീര്‍ന്ന സാഹിത്യരുപമെന്ന നിലയില്‍ നോവല്‍ 

പത്തൊമ്പതാം നൂറ്റാണ്ടിന്റെ അന്ത്യദശകം മുതലുള്ള കേരളീയ സാംസ്കാരചരി 

ത്ര-രാഷ്ട്രീയ-സനന്ദര്യാത്മക മണ്ഡലത്തെ രേഖപ്പെടുത്തിയിട്ടുണ്ട. ജാതിയു 

ടെയും വര്‍ഗ്ഗത്തിന്റെയും സമുദായത്തിന്റെയും ദേശത്തിന്റെയും സംസ്കാരത്തി 

ന്റെയും തൊഴില്‍ക്കുട്ടായ്മയുടെയും ആധുനിക നാഗരികതയുടെയും ഗ്രാമീണജീ 

വിതത്തിന്റെയും വ്യക്തിയുടെ ആന്തരിക സംഘര്‍ഷത്തിന്റെയും ആഖ്യാനസ്വ്വരൂപ 

ങ്ങളായി പല നിലയില്‍ പല കാലങ്ങളിലായി നോവല്‍ വ്യാപ്തിയുള്ളതായി 

ത്തീര്‍ന്നു. ഓരോ കാലത്തും കേരളീയ സാമുഹൃജീവിതം കൈയാളിയ വൈവി 

ധ്യസങ്കുലവും സജീവവുമായ ചരിത്രത്തിന്റെ ആനുഭൂതികമായ രേഖപ്പെടുത്തലുക 

ളാണ്‌ മലയാള നോവല്‍ സംരംഭങ്ങളെല്ലാം തന്നെ. 

1889-ല്‍ പുറത്തിറങ്ങിയ മലയാളത്തിലെ ആദ്യ നോവലായ ഇന്ദുലേഖയി 

ലുടെ ഒ. ചന്തുമേനോന്‍ ആവിഷക്കരിച്ചത്‌ പത്തൊമ്പതാം ശതകത്തിലെ സവി 

ശേഷ ജാതികളായ നായര്‍-നമ്പുതിരി വിഭാഗങ്ങള്‍ക്കിടയില്‍ നിലനിന്ന ആചാരവി 

ശ്വാസങ്ങളും നടപ്പുരീതികളും അവയില്‍നിന്നുള്ള പുത്തന്‍ കൂറ്റുകാരായവരുടെ 

വഴിമാറി നടത്തവുമൊക്കെയാണ്‌. ഇംഗ്ലീഷ്‌ വിദ്യാഭ്യാസം യുവതലമുറയുടെ ഉല്‍പ 

തിഷ്ണുത്വം, ജന്‍മി-നാടുവാഴിത്തത്തിന്റെ പതനം, അന്ധവിശ്വാസത്തിനെതിരെ 

യുള്ള വിചാരവിപ്ലവം, സ്ത്രീ ശാക്തീകരണം, കൂട്ടുകുടുംബവ്യവസ്ഥയുടെ 

വിള്ളല്‍ തുടങ്ങി ്രമേയപരമായി വ്യത്യസ്ത മാനങ്ങളിലേക്ക്‌ നോവല്‍ സഞ്ചരി 

ക്കുന്നു. നാട്ടുമൊഴിഭേദം, അതിലെ അധികാരങ്ങള്‍, ആചാരസമ്മ്രദായങ്ങള്‍, 

ബന്ധങ്ങള്‍, വിശ്വാസ്രകമങ്ങള്‍ തുടങ്ങി അക്കാലത്തെ ആഡ്യ്യവും സമ്പന്നവു 

മായ സമുദായങ്ങളുടെ ജീവിതവഴികളെ നോവല്‍ ആവിഷീക്കരിക്കുന്നുണ്ട്‌. 1890 

-ല്‍ ചെറുവലത്ത്‌ ചാത്തുനായര്‍ രചിച്ച മീനാക്ഷി എന്ന നോവലിലും നായര്‍ സമു 

ദായത്തിന്റെ സമകാലിക ജീവിതാഖ്യാനമാണ്‌ നിര്‍വ്ൃഹിച്ചിട്ടുള്ളത്‌. നാടുവാ 

ഴിത്തം ഉള്‍പ്പെടെ യാഥാസ്ഥിതികമായ സാമൂഹ്യവ്യവഹാരങ്ങളെ നിര്‍ധാരണം 

ചെയ്ത നോവലില്‍ അക്കാലത്തെ സാമൂഹ്യവ്യവസ്ഥയുടെ സൂചനകള്‍ ലഭിക്കു 

ന്നു. ജീവിതത്തിന്റെ ബൃഹത്തായ ആഖ്യാനമാണ്‌ നോവല്‍ എന്നതിനാല്‍ 

കുട്ടായ്മ പിന്തുടരുന്ന നാട്ടു ജീവിതം (folk life) അതിന്റെ നാനാതരം ആവി 

ഷ്കാരങ്ങളോടെയും പ്രത്യക്ഷപ്പെടുക സ്വാഭാവികമാണ്‌. 

മൂത്തിരങ്ങോട ഭവത്രാതന്‍ നമ്പൂതിരിപ്പാടിന്റെ അപ്ഫന്റെ മകള്‍ (1930) 

എന്ന നോവലില്‍ നമ്പൂതിരി സമുദായത്തിനുളളിലെ അധികാരബന്ധങ്ങളെ വിശ 

കലനം ചെയ്യുന്നു. പുരുഷാധിപത്യത്തിന്റെ നൃശംസതയെ ചുണ്ടിക്കാട്ടുകയും 

സ്ത്രീത്വത്തിന്റെ നിസ്സഹായാവസ്ഥയെ വെളിപ്പെടുത്തുകയും ചെയ്യുന്ന ഈ 

നോവല്‍ സമുദായം അതിന്റെ മനുഷ്യവിരുദ്ധമായ സ്്്രദായങ്ങള്‍ കൊണ്ട്‌ 

എങ്ങനെ ചലനരഹിതമായിത്തീരുന്നു എന്ന്‌ സൂചിപ്പിക്കുന്നു. കുട്ടായ്മാജീവി 

തത്തെയും സംസ്കാരത്തെയും സത്യസന്ധമായി ആവിഷക്കരിക്കുമ്പോള്‍ തന്നെ 

വിമര്‍ശനാത്മകമായി കാണുകയും അവ്വിധം നിര്‍ണായകമായ ഇടപെടല്‍ നടത്തു 

കയും ചെയ്യുകയാണ്‌ നോവല്‍. പില്‍ക്കാലത്ത്‌ കേശവദേവും പാറപ്പുറത്തും എം. 

ടി. വാസുദേവന്‍ നായരും ജാതി സമുദായവിമര്‍ശനം ശക്തമായി അവരുടെ നോവ 

ലില്‍ നടത്തുന്നുണ്ട്‌. നായര്‍, ഈഴവര്‍, ക്രിസ്ത്യാനികള്‍ എന്നീ പ്രബല സമുദായ 

ങ്ങളുടെ സാംസ്കാരികാവസ്ഥകളെയും ഉയര്‍ച്ചതാഴ്ചകളെയും അടയാളപ്പെടു 

ത്തിയ കേശവദേവിന്റെ അയല്‍ക്കാര്‍ എന്ന നോവല്‍ സാമൂഹികോന്നമനം എന്ന 

ആദര്‍ശത്തെ പിന്‍പറ്റിയാണ്‌ നില്‍ക്കുന്നത്‌. തകര്‍ന്നു കൊണ്ടിരിക്കുന്ന നാടുവാ 

ഴിത്തവ്യവസ്ഥിതി ഇരുഭാഗത്തും പുതിയ ജീവിതവീക്ഷണം ഉള്‍ക്കൊണ്ട്‌ മുന്നേ 

റുന്ന മനോഭാവം മറുഭാഗത്തുമായി ഒരേ ദേശക്കാരായ വൃത്യസ്ത സമുദായങ്ങ 

ളുടെ ജീവിതബന്ധങ്ങളും ഈടുപാടുകളുമാണ്‌ നോവലിലുടനീളം വെളിവാക്ക 

പ്പെടുന്നത്‌. 

പാറപ്പുറത്ത്‌ രചിച്ച ആകാശത്തിലെ പറവകളില്‍' മധ്യതിരുവിതാംകുറിലെ 

നായര്‍ സമുദായങ്ങള്‍ക്കിടയിലെ ജീര്‍ണ്ണതയും നാടുവാഴിത്തത്തിന്റെ തകര്‍ച്ചയും 

തന്നെയാണ്‌ പ്രതിപാദ്യം. എം.ടി. വാസുദേവന്‍ നായരുടെ നാലുകെട്ട്‌ എന്ന 

നോവലിലും ഇ്രപകാരം തന്നെ നായര്‍ തറവാടിത്തത്തിന്റെ തകര്‍ച്ചയും പുതിയ 

ജീവിതത്തിലേക്കുള്ള ഉയര്‍ച്ചയുമാണ്‌ പ്രമേയം. ഇങ്ങനെ ജാതിക്കൂട്ടായ്മകളെ 

വിമര്‍ശന സ്ഥാനത്ത്‌ നിര്‍ത്തി അതിന്റെ പാരമ്പര്യത്തെ ആവിഷകരിച്ചുകൊണ്ടുത 

ന്നെയുള്ള രചനാത്മകമായ നോവല്‍ സംരംഭങ്ങളായി തീര്‍ന്നവയാണിവ. ആവി 

ഷ്ക്കരിക്കപ്പെടുന്ന മനുഷ്യസമൂഹത്തെ വിശ്വാസ്യതയോടെയും സത്യസന്ധമായും 

അവതരിപ്പിക്കാന്‍ കൂട്ടായ്മയുടെ ആചാരം, അനുഷ്ഠാനം, ഭാഷ, പലതരം പാരമ്പ 

രൃസ്രോതസ്സുകള്‍, നാട്ടുസ്മ്്രദായങ്ങള്‍, ബന്ധങ്ങള്‍, തൊഴില്‍, മറ്റ്‌ സമുദായങ്ങ 

ളോടുള്ള സമീപനം തുടങ്ങി ജീവിതത്തെ ജീവിതവ്യമാക്കി മാറ്റുന്ന ഫോകലോര്‍ 

വസ്തുതതള്‍ സവിശേഷമായും സക്രിയമായും നോവലില്‍ എപ്രവര്‍ത്തിക്കുന്നു. 

നോവല്‍ പാഠത്തിന്‌ അനിവാര്യമായിത്തീരുന്ന ഇത്തരം ചേരുവകള്‍ സവിശേഷ 

ഇതിവൃത്തത്തിന്റെ സ്വാഭാവികതയ്ക്കും വിനിമയവീര്യത്തിനും പ്രേരണയായി 

വര്‍ത്തിക്കുന്നു. 

പ്രദേശികചരിത്രത്തെ പല മട്ടില്‍ അഴിച്ചും കൂട്ടിച്ചേര്‍ത്തും രചനാത്മക 

മായി പിന്‍പറ്റിയും എഴുതപ്പെട്ട നോവലില്‍ ദേശവും മനുഷ്യരും അവരുടെ നാനാ 

വിധങ്ങളായ സാംസ്കാരികജീവിതവും കടന്നുവരുന്നു. സമകാലികതയില്‍ നിന്ന്‌ 

സമീപഭൂതകാലത്തെ ഭാവനകൊണ്ട്‌ ആദര്‍ശവല്‍ക്കരിച്ചും നിര്‍ധാരണം ചെയ്തും 

ആനുഭൂതികമായി രേഖപ്പെടുത്തുന്ന നോവല്‍ സംരംഭങ്ങളായി മാറിയ രചനകളാ 

ണിവ. സി.വി. രാമന്‍പിള്ളയുടെ മാര്‍ത്താണ്ഡവര്‍മ്മ, ധര്‍മ്മരാജ, രാമരാജ ബഹ 

ദൂര്‍ എന്നീ നോവല്‍ത്രയം തിരുവിതാംകുറിന്റെ പോയകാല ചരിത്രത്തില്‍നിന്ന്‌ 

ആകരസാമഗ്രികളെടുക്കുകയും മനഷ്യജീവിതത്തിന്റെ ആഴമുള്ള അനുഭവങ്ങ 

ളാക്കി മാറ്റി ആവിഷക്കരിക്കുകയും ചെയ്തതാണ്‌. ചരിത്രപുരുഷന്മാര്‍ക്കും സംഭ 

വങ്ങള്‍ക്കുമൊപ്പം സി.വി.രാമന്‍ പിള്ളയുടെ അസാധാരണ സര്‍ഗ്ഗശേഷി കൂടി 

്രവര്‍ത്തിച്ചതിന്റെ സദ്ഫലമാണ്‌ ഈ നോവലുകള്‍. അപൂര്‍വ്വങ്ങളായ കല്പനക 

ളും ആവിഷ്കാര ഗാംഭീര്യവും തനതായ ഭാഷാശൈലിവിലാസവും കഥാപാത്രങ്ങ 

ളുടെ ആധാരമായി നില്‍ക്കുന്ന ആന്തരികസംഘര്‍ഷങ്ങളുമെല്ലാം ചേര്‍ന്ന ഭാവന 

യുടെ പുതിയൊരു ഭുമണ്ഡലം സൃഷ്ടിക്കാന്‍ സി.വി.ക്ക്‌ ഈ നോവലുകളിലുടെ 

സാധ്യമായി. മാര്‍ത്താണ്ഡവര്‍മ്മ മഹാരാജാവും എതിരാളികളും തമ്മിലുള്ള 

രാജ്യാവകാശത്തര്‍ക്കമാണ്‌ മാര്‍ത്താണ്ഡവര്‍മ്മയിലെ പ്രതിപാദ്യം. മാര്‍ത്താണ്ഡ 

വര്‍മ്മയുടെ അനന്തരാവകാശിയായ രാമവര്‍മ്മ മഹാരാജാ (ധര്‍മ്മരാജ)വിന്റെ 

കാലത്ത്‌ അരങ്ങേറിയ രാഷ്ട്രീയസംഭവങ്ങളാണ്‌ ധര്‍മ്മരാജയുടെ ഇതിവൃത്തം. 

ധര്‍മ്മരാജാവിന്റെ മരണത്തിന്ശേഷം നടന്ന നിര്‍ണ്ണായക സംഭവങ്ങളാണ്‌ “രാമ 

രാജബഹദുൂര്‍' എന്ന നോവലിന്‌ ആധാരം. 

തിരുവിതാംകൂറിന്റെ ചരിത്രത്തെ മുന്‍നിര്‍ത്തിയുള്ള സി.വി.യുടെ നോവല്‍ 

ത്രയം അധികാര വടംലവലിയേയും ഭരണപരമായ സംഘര്‍ഷത്തെയും പ്രതിസ 

ന്ധികളെയുമാണ്‌ പ്രമേയമാക്കുന്നതെങ്കിലും രാജാവും പ്രഭുക്കളും ഉന്നത വ്യക്തി 

കളും നയിച്ചുപോരുന്ന സമ്പന്ന സവര്‍ണ്ണസമുഹത്തിന്റെ (elite folk) ജീവിതത്തെ 

കൂടി വെളിപ്പെടുത്തുന്നു. ഭരണവ്യവസ്ഥയിലെ മേല്‍ശ്രേണിയില്‍പ്പെട്ട വര്‍ഗ്ഗ 

ത്തിന്റെ പ്രാതിനിധ്യം വഹിക്കുന്ന കഥാപാത്രങ്ങളിലൂടെ അക്കാലത്തെ ഉപരിവര്‍ഗ്ഗ 

ജീവിതം അതിന്റെ ജൈവികതയോടെ അടയാളപ്പെടുത്തിയിട്ടുണ്ട. നോവലിന്റെ 

അന്തരീക്ഷസ്ൃഷ്ടിയും അവയില്‍ ഇഴുകിച്ചേര്‍ന്ന സജീവ കഥാപാത്രങ്ങളും അവ 

രുടെ ചലനങ്ങളും സംഭാഷണങ്ങളുമെല്ലാം ഒരു കാലത്തിന്റെ സൂചന നല്‍കുന്നു. 

രാജഭരണകേന്ദ്രിതമായ വ്യവസ്ഥയില്‍ (്രത്യക്ഷീകരിക്കപ്പെടുന്ന ആചാരവിശ്വാ 

സങ്ങളം സാമൂഹൃഭാഷാഭേദവും ശരീരഭാഷയും ഭനതികസംസ്കാരവും മൊഴി 

പഠരമ്പര്യങ്ങളുമൊക്കെ സൂക്ഷ്മമായി ആവിഷക്കരിക്കാന്‍ സി.വി.ക്ക്‌ സാധ്യമായി. 

ഏത്‌ ചരിത്രനോവലും കാലവും ദേശവും അടയാളപ്പെടുത്തുന്നതോടൊപ്പം 

അതത്‌ മനുഷ്യസമൂഹത്തിന്റെ ജീവിതം കൂടി സ്വാഭാവികമായി ഉള്‍ക്കൊള്ളുന്നതാ 

ണ്‌. അപ്പന്‍ തമ്പുരാന്‍ രചിച്ച “ഭുതരായര്‍ എന്ന നോവല്‍ പെരുമാള്‍ വാഴ്ചക്കാ 

ലത്തെ ആധാരമാക്കിയുള്ള ശ്രദ്ധേയ കൃതിയാണ്‌. ഇതിവൃത്തത്തിനും പ്രമേയ 

ത്തിനും അനിവാര്യമായ ദേശ-കഥാപാത്ര ചിത്രീകരണവും വിവരണങ്ങളും ഈ 

നോവലില്‍ സമൃദ്ധമാണ്‌. ഇവയെ സൂക്ഷ്മ വിശകലനം ചെയ്യുമ്പോള്‍ ലഭ്യമാ 

വുന്ന വിവരം കേവലചരിത്രത്തേക്കാള്‍ ജീവനുള്ളവയായിരിക്കും. അനേകം ചരി 

്രനോവല്‍ രചിച്ച സര്‍ദാര്‍ കെ.എം. പണിക്കര്‍ തന്റെ കൃതികളിലുടനിീളം ഐതി 

ഹ്യവും ഭാവനയും യാഥാര്‍ത്ഥ്യത്തോടൊപ്പം ചേര്‍ത്ത്‌ നിര്‍ത്തുന്നു. കേരളചരിത്ര 

ത്തിലെ വിവിധ സന്ദര്‍ഭങ്ങളെ അടിസ്ഥാനമാക്കി രചിച്ച കേരളസിംഹം, 

“പുണര്‍കോട്ടു സ്വരൂപം”, ധൂമകേതുവിന്റെ ഉദയം, പറങ്കിപ്പടയാളി തുടങ്ങിയ നോവ 

ലുകളിലെല്ലാം ഈ രീതി അദ്ദേഹം പിന്തുടരുന്നു. അമ്പാടി നാരായണപ്പൊതുവാ 

ളിന്റെ കേരളപുത്രന്‍, പുത്തേഴത്ത്‌ രാമന്‍മേനോന്റെ “ശക്തന്‍തമ്പുരാന്‍” എം.ആര്‍. 

കെ.സിയുടെ 'വള്ളുവക്കമ്മാരന്‍൯', തിക്കോടിയന്റെ “ചുവന്ന SO’, വൈക്കം ചന്ദ്ര 

ശേഖരന്‍നായരുടെ “പഞ്ചവന്‍കാട്‌, “സ്വാതിതിരുനാശ്‌', എസ്‌. രമേശന്‍ നായരുടെ 

രാജപഥം തുടങ്ങി മലയാളത്തിലെ ചരിത്രനോവലുകള്‍ എന്ന്‌ വ്യവഹരിക്കപ്പെ 

ടുന്ന കൃതികളിലെല്ലാം സജീവമായി കുട്ടായ്മാചരിത്രം കൂടി ഉള്‍ച്ചേര്‍ന്നിട്ടുണ്ട്‌. 

തകഴിയുടെ ഗ്രഖ്യാതങ്ങളായ നോവലുകളെല്ലാം ഒരര്‍ത്ഥത്തില്‍ ചരിത്ര 

നോവലുകളാണ്‌. സനന്ദര്യാത്മകമായി ആവിഷക്കരിക്കപ്പെട്ടിട്ടുണ്ടങ്കിലും അവ 

യിലെല്ലാം അതത്‌ കാലത്തെ സമൂഹജീവിതത്തിന്റെ രേഖപ്പെടുത്തലുകളുണ്ട്‌. 

അദ്ദേഹം രചിച്ച “കയര്‍ സാമൂഹികനോവലായി നില്‍ക്കുമ്പോള്‍ത്തന്നെ ചരിത്ര 

ത്തിലേക്ക്‌ അഗാധമായി സഞ്ചരിക്കുന്നു. ഒരു ഗ്രാമജീവിതത്തിന്റെ ഇരുനൂറ്റി 

അന്‍പത്‌ കൊല്ലത്തെ സാമുഹിക വികാസപരിണാമത്തെ ഈ നോവല്‍ അടയാള 

പ്പെടുത്തുന്നു. ആറുതലമുറകളുടെ സാംസ്കാരിക-സാമുഹിക-രാഷ്ഗ്രീയജീ 

വിതം ആയിരത്തോളം കഥാപാത്രങ്ങളിലൂടെ ആവിഷക്കരിക്കപ്പെട്ടു. തകഴിയെ 

പ്പോലെ തന്നെ ചെറുകാടിന്റെയും നോവലുകളിലെല്ലാം ചരിത്രത്തിയും 

സംസ്കാരത്തിന്റെയും ശക്തമായ സാന്നിധ്യമുണ്ട്‌. 1959-ലെ വിമോചനസമര 

ത്തിന്റെ പശ്വാത്തലത്തിലെഴുതിയ ‘പ്രമാണി ഒരു പ്രത്യേക രാഷ്ട്രീയ സംഭവം 

കേന്ഭ്രീകരിച്ചിരിക്കുന്നു. ഇടുക്കി ജലവൈദ്യുതപദ്ധതിയുമായി ബന്ധപ്പെട്ട സംഭവ 

ങ്ങളെയും മനുഷ്യരെയും കേന്ദ്രമാക്കി എ.പി. കളയ്ക്കാട്‌ എഴുതിയ “ഇടുക്കി” 

പില്‍ക്കാലചരിത്രനോവലാണ്‌. സ്മാര്‍ത്തവിചാരത്തെ ആധാരമാക്കി ഉണ്ണിക്യ 

ഷ്ണൻ പുതൂര്‍ എഴുതിയ നോവലാണ്‌ “അമൃതമഥനം”. ഭൂതകാല കേരളത്തിന്റെ 

സാമുഹ്യസാംസ്കാരികചരിത്രത്തില്‍ നിര്‍ണ്ണായകമായിത്തീര്‍ന്ന നമ്പൂതിരിസ്ത്രീ 

യുടെ സ്മാര്‍ത്തവിചാരത്തെയും അക്കാലത്തെ സാമൂഹ്യാചാരത്തെയും ഈ 

നോവല്‍ വെളിപ്പെടുത്തുന്നു. 

ചരിത്രോന്‍മുഖമായി രചിക്കപ്പെട്ട നോവല്‍ പാഠങ്ങളിലെല്ലാം വ്യക്തിജീവി 

തവും കുട്ടായ്മാജീവിതവും അതിന്റെ സവിശേഷ കാല-ദേശ സ്പര്‍ശങ്ങളോടെ 

വെളിപ്പെടുന്നുണ്ട. കഥാപാത്രങ്ങളെല്ലാം സാങ്കല്പിക ഭാവരാശിയില്‍ പ്രതൃക്ഷ 

പ്പെടുന്നുണ്ടെങ്കിലും അവയ്ക്കാധാരമായി യഥാര്‍ത്ഥമനുഷ്യര്‍ നിലകൊളളുന്നു. 

പ്രസിദ്ധരായ ചരിത്രപുരുഷന്‍മാര്‍ കടന്നുവരുന്ന നോവലിലും കാലവും ദേശവും 

ദേശസംസ്കാരവും അവതരിപ്പിക്കപ്പെടുന്നുണ്ട. യഥാര്‍ത്ഥ സംഭവത്തെ പിന്തു 

ടര്‍ന്നാണ്‌ ഇതിവൃത്തമെങ്കിലും രചയിതാവിന്റെ ഭാവന കൂടിക്കലര്‍ന്ന്‌ ഈദ്യോഗിക 

ചരിത്രത്തെ ഭാവനാത്മകവും ജൈവികവുമാക്കിത്തീര്‍ക്കുന്ന രാസപരിണാമം 

ഇത്തരം ചരിത്രനോവലുകളില്‍ സംഭവിക്കുന്നു. അയഥാര്‍ത്ഥ സംഭവങ്ങളും 

അയഥാര്‍ത്ഥ കഥാപാത്രങ്ങളും അങ്ങനെയൊരു പരിണാമത്തെ ത്വരിപ്പിക്കുന്നു. 

സംഭവങ്ങളെ ചരിത്രപസിദ്ധമായ സ്ഥലകാലത്തുവെച്ചു അവതരിപ്പിക്കുന്നു. ചരി 

ശ്രത്തെ ഭാവനയും ഭാവനയെ ചരിത്രവും പരസ്പരം പൂരിപ്പിക്കുന്നത്‌ കാണാം. 

അതുകൊണ്ടുതന്നെ ചരിത്ര നോവലുകള്‍ സൂക്ഷ്മമായി വിശകലനം ചെയ്യു 

മ്പോള്‍ തെളിയുന്ന അനുഭവലോകം പാരമ്പര്യത്തിലും സംസ്കാരത്തിലും മനു 

ഷ്യജീവിതത്തിന്റെ വൈവിധ്യത്തിലും സ്പര്‍ശിക്കുന്നു. 

2,61 ഇതിഹാസ പുന:സൃഷ്ടി മലയാളനോവലില്‍ 

ഇന്ത്യന്‍ ഇതിഹാസങ്ങളായ രാമായണവും മഹാഭാരതവും എഴുത്തുകാ 

രുടെ സുപ്രധാന മേച്ചില്‍ പറമ്പുകളാണ്‌. വാമൊഴിയിലുടെയും പില്‍ക്കാലത്ത്‌ 

വരമൊഴിയിലുടെയും പകര്‍ന്നു കിട്ടിയ ഇതിഹാസ പാരമ്പര്യം എഴുത്തുകാരുടെ 

വ്യക്തിത്വത്തിനും കാലത്തിനുമനുസരിച്ച്‌ പല നിലയില്‍ രചനാത്മകമായി 

വ്യാഖ്യാനിക്കപ്പെട്ടിട്ടുട്‌. ഇങ്ങനെ കൈവന്ന നോവല്‍ സംരംഭങ്ങള്‍ പാരമ്പ 

ര്യത്തെ അന്ധമായി പുകഴ്ത്തുകയോ വിമര്‍ശനം കൂടാതെ സ്വീകരിക്കുകയോ 

അല്ല ചെയ്തിട്ടുളളത്‌. സമകാലികജീവിതത്തിന്റെ സന്ദിഗ്ദ്ധതകളെ വിനിമയ 

വീര്യത്തോടെ പുറത്തുകൊണ്ടു വരുന്നതോടെ ഇതിഹാസസന്ദര്‍ഭങ്ങളെ തന്നെ 

സൂക്ഷ്മമായി വ്യാഖ്യാനിക്കാനും ശ്രമിക്കുന്നു. മാറുന്ന ജീവിതവീക്ഷണ 

ങ്ങള്‍ക്കനുസരിച്ചു മൂല്യസങ്കല്പങ്ങള്‍ ആധാരമാക്കിയും നവിന വ്യാഖ്യാനങ്ങള്‍ 

സൃഷ്ടിക്കുന്നവയാണ്‌ ഈ നോവല്‍ പാഠങ്ങളൊക്കെയും. 

1950-ല്‍ പ്രസിദ്ധീകരിക്കപ്പെട്ട കുട്ടികൃഷ്ണമാരാരുടെ ഭാരതപര്യടനമാണ്‌ 

ഇതിഹാസ പുനസ്യഷ്ടിയെന്ന നിലയില്‍ നോവലുകള്‍ക്ക്‌ മുന്വേ ശ്രദ്ധേയമായ 

സര്‍ഗാത്മക വിമര്‍ശനകൃതി. മഹാഭാരതത്തിലെ സവിശേഷവും നിര്‍ണ്ണായകവു 

മായ ഇതിവ്ൃത്തസന്ദര്‍ഭങ്ങളെ സൂക്ഷ്മമായി വിശകലനവിധേയമാക്കുകയാണ്‌ 

ഈ ഗ്രന്ഥം. അതീവ ശ്രദ്ധയോടെ, യുക്തിബോധവും ചിന്താശേഷിയും ഗ്രയോജ 

നപ്പെടുത്തി കുട്ടികൃഷണമാരാര്‍ ചില കഥാപാത്രങ്ങളേയും പ്രവൃത്തികളേയും 

സവിശേഷ മുഹൂര്‍ത്തങ്ങളെയും വ്യാഖ്യാനിച്ച്‌ നവീനമായ തിരിച്ചറിവുകള്‍ അവത 

രിപ്പിക്കുന്നു. അഗാധമായ പാണ്ഡിത്യം, വിമര്‍ശനസിദ്ധി, സനന്ദര്യബോധം, ധര്‍മ്മ 

ബോധം തുടങ്ങി മാരാര്‍ ആര്‍ജ്ജിച്ച ജ്ഞാനസംസ്കാരമാണ്‌ ഭാരതപര്യടന 

ത്തിന്റെ പ്രബുദ്ധ പുനര്‍വായനയ്ക്ക്‌ ആധാരം. മഹാഭാരതവും ഭാരതപര്യടനവും 

ബന്ധം പുലര്‍ത്തുമ്പോള്‍തന്നെ പരസ്പരം ഇടയുകയും പുതിയ അര്‍ത്ഥങ്ങളി 

ലേക്ക്‌ സഞ്ചരിക്കുകയും ചെയ്യുന്നുണ്ട്‌. കര്‍ണ്ണനും ദുര്യോധനനും മഹാഭാരത 

ത്തില്‍ ലഭ്യമാകാത്തതോ തെളിഞ്ഞുകിട്ടാത്തതോ ആയ വ്യക്തിത്വം വലിയ 

വ്യാപ്തിയില്‍ ഭാരതപര്യടനത്തിലൂടെ ആവിഷ്കൃതമാവുന്നു. ഇതിഹാസത്തിന്റെ 

പുനര്‍വായന സമകാലികവും സാര്‍വ്വകാലികവുമായ മനുഷ്യാനുഭവങ്ങളായി മാറി 

ത്തീരുന്നു. ആ മട്ടിൽ മഹാഭാരതത്തെത്തന്നെ ഭാരതപര്യടനം സവിശേഷമായി 

പുതുക്കിപ്പണിയുന്നു എന്നര്‍ത്ഥം. 

1973-ല്‍ (്പസിദ്ധീകരിച്ച പി.കെ. ബാലകൃഷ്ണന്റെ “ഇനി ഞാന്‍ ഉറങ്ങട്ടെ 

എന്ന നോവലിന്റെ ആധാരവും മഹാഭാരത കഥയാണ്‌. മഹാഭാരതത്തിലെ 

കഥയും സന്ദര്‍ഭവവും കഥാപാത്രങ്ങളും ഇതിഹാസപരിസരത്തില്‍ നിര്‍ത്തി 

അസാധാരണ സര്‍ഗശേഷിയോടെ രചിച്ച കൃതിയാണിത്‌. കര്‍ണ്ണന്‍, ദ്രൌപദി തുട 

ങ്ങിയ കഥാപാത്രങ്ങളുടെ ആന്തരികലോകത്തിലുടെ സൂക്ഷ്മവും വൈകാരികവു 

മായ അന്വേഷണമാണ്‌ ഈ കൃതി. നോവലിലെ കേന്ദ്രകഥാപാത്രമായി വളര്‍ന്നു 

നില്ക്കുന്ന കര്‍ണ്ണന്റെ ജീവിതത്തെ ദുരന്തപൂര്‍ണ്ണവും ധീരോദാത്തവുമായ അസാ 

ധാരണ വിനിമയശേഷിയോടെ നോവലിസ്റ്റ്‌ ആവിഷക്കരിക്കുന്നു. സമുജ്ജ്വല 

കഥാപാത്രങ്ങളിലൊരാളായി മഹാഭാരതം തന്നെ അടയാളപ്പെടുത്തുന്ന കര്‍ണ്ണനെ 

പല മാനങ്ങളിലേക്ക്‌ നായിക്കുകയും അയാള്‍ അഭിമുഖീകരിച്ച സമാനതകളി 

ല്ലാത്ത ജീവിത സന്ദിഗ്ദ്ധതകളെ തികച്ചും ആധുനികമായ മനുഷ്യാനുഭവങ്ങളി 

ലേക്ക്‌ തൊഴുപ്പിച്ചു നിര്‍ത്താനും പി.കെ. ബാലകൃഷ്ണന്‍ സാധ്യമായി. അതുകൊ 

ണ്ടുതന്നെ പാരമ്പര്യമായി ലഭ്യമായ സാഹിതൃപാഠത്തെ അപൂര്‍വ്വ നവീന ഗ്രതിപാ 

ദ്യമാക്കി മാറ്റാന്‍ എഴുത്തുകാരന്‌ കഴിഞ്ഞതിന്റെ സാക്ഷ്യം കൂടിയായി “ഇനി 

ഞാനുറങ്ങട്ടെ എന്ന നോവല്‍ മാറുന്നു. ഇതിഹാസ്ര്രസിദ്ധമായ ഉളളടക്കത്തെ 

ആധുനികാനുഭവം കൊണ്ടു നിറയ്ക്കുന്ന പ്രക്രിയയാണ്‌ ഇവിടെ നടന്നത്‌. അതു 

കൊണ്ടുതന്നെ ഇതിഹാസത്തിന്റെ ഭൂതകാലധാരണകളെ ഇഴപിരിച്ചെടുക്കുകയും 

അത്‌ മുന്നോട്ടുവെയ്ക്കുന്ന അധീശസങ്കല്പങ്ങളും രചനാത്മകമായി ചോദ്യം 

ചെയ്യുകയും ചെയ്യുന്നു. 

1984-ല്‍ എം.ടി. വാസുദേവന്‍നായര്‍ രചിച്ച “രണ്ടാമൂഴം മഹാഭാരതകഥ 

യെയും ഭീമന്‍ എന്ന കഥാപാത്രത്തെ സവിശേഷമായും കേന്ദ്രീകരിച്ചും ആവി 

ഷ്ക്കരിക്കപ്പെട്ട നോവലാണ്‌. അതിബലവാനും ലളിതഹൃദയനുമായ ഭീമസേനന്റെ 

ജീവിതത്തിലുടെ അര്‍ഹതയുണ്ടായിട്ടും അംഗീകരിക്കപ്പെടാതിരിക്കുകയും നിര 

ന്തരം അവഗണിക്കപ്പെടുകയും ചെയ്യുന്ന മനുഷ്യാത്മാവിന്റെ ഉളളുരുക്കുന്ന സങ്കട 

ങ്ങളാണ്‌ എം. ടി.ഈ കൃതിയിലൂടെ അനഭവിപ്പിക്കുന്നത്‌. വേദവ്യാസന്‍ ആസ്വവാദ 

കര്‍ക്കായി വിട്ടിട്ടുപോയ ദീര്‍ഘമായ മനനങ്ങള്‍ക്ക്‌ ഉത്തരം കണ്ടെത്തുകയാണ്‌ 

താന്‍ ചെയ്തതെന്ന്‌ എം.ടി. സാക്ഷ്യപ്പെടുത്തുന്നുണ്ട. “ആദ്യത്തെ വ്യാസന്‍ 

കൃഷ്ണദ്വൈപായനന്‍ ക്രോഡീകരിച്ച കഥയുടെ ചട്ടക്കൂട്ടില്‍ വൃത്യാസങ്ങ 

ളൊന്നും ഞാന്‍ വരുത്തിയിട്ടില്ല. സ്വാതന്ത്രയമെടുത്ത ഭാഗങ്ങള്‍ക്ക്‌ ആധാരം അദ്ദേ 

ഹത്തിന്റെ നിശ്മൂബ്ദതകളാണ്‌. പിന്നീടു വരുന്നവര്‍ക്കായി വിട്ടുവെച്ച അര്‍ത്ഥ 

പൂര്‍ണ്ണമായ നിശ്ശമബ്ദതകള്‍”. (വാസുദേവന്‍ നായര്‍ : 2014 : 322) 

മഹാഭാരതത്തില്‍ പ്രത്യക്ഷത്തില്‍ വെളിപ്പെടുത്താതെ പോയ നിരവധി 

ആശയങ്ങള്‍ക്കും വസ്തുതകള്‍ക്കും കഥാപാത്രങ്ങള്‍ക്കും രണ്ടാമുഴത്തില്‍ പദവി 

മുല്യം കൈവരുന്നു. മഹാഭാരതകഥയോടെ പുതിയ വ്യവഹാരമണ്ഡലം രണ്ടാമുഴ 

ത്തിന്റെ വായനയിലൂടെ സൃഷ്ടിക്കപ്പെടുന്നു. ഭീമന്റെ സാരഥിയായ വിശോകന്‍, 

ഭീമന്റെ മറ്റൊരു ഭാര്യയായ ബലന്ധര തുടങ്ങിയ കഥാപാത്രങ്ങള്‍ക്ക്‌ രണ്ടാമുഴ 

ത്തില്‍ മിഴിവ്‌ ലഭിച്ചു. മാത്രമല്ല പുതിയൊരു മഹാഭാരതകഥ സ്ൃഷടിക്കുക കൂടി 

യാണ്‌ എം.ടി. ചെയ്തത്‌. ഇതിഹാസത്തിന്റെ കാലികവും സ്വതന്ത്രവുമായ അനു 

ഭൂതി മുദ്രകളാണ്‌ രണ്ടാമുഴത്തിലൂടെ പ്രക്ഷേപിക്കപ്പെട്ടത്‌. ഒരു സാംസ്കാരിക 

നിര്‍മ്മിതി എന്ന നിലയില്‍ രണ്ടാമുഴത്തെ മനലികമായി വ്യത്യസ്തമാക്കുന്നത്‌ 

അത്‌ മഹാഭാരതേതിഹാസത്തെ പിന്‍പറ്റി എന്നതിലല്ല, മറിച്ച്‌ മനുഷ്യജീവിത 

ത്തിന്റെ സുക്ഷ്മയാഥാര്‍ത്ഥ്യങ്ങളെ രുപപരമായ അപൂര്‍വൃഭഗ്രതയോടെ ആവിഷക്ക 

രിച്ചു എന്നതിലാണ്‌. ഇതിഹാസപശ്ചാത്തലത്തില്‍ ആധുനികമായ അനു 

ഭൂുതിമണ്ഡലം തുറക്കാന്‍ എം.ടി.ക്ക്‌ രണ്ടാമുഴത്തിലുടെ സാധിച്ചു. 

മഹാഭാരതകഥയുടെ വ്യത്യസ്ത സന്ദര്‍ഭങ്ങളെ മുന്‍നിര്‍ത്തിയുളള നോവല്‍ 

നിര്‍മ്മിതി മലയാളത്തില്‍ ധാരാളം ഉണ്ടായിട്ടുണ്ട. സുമംഗല രചിച്ച “അക്ഷഹൃ 

ദയം എന്ന കൃതി നളചരിതം അട്ടക്കഥ അടിസ്ഥാനമാക്കി എഴുതിയ മികച്ച 

നോവലാണ്‌. പി.വി. ശ്രീവത്സന്‍ എഴുതിയ “പകിട്‌ മഹാഭാരതകഥയെ നോവല്‍ 

രുപത്തില്‍ ആവിഷിക്കരിക്കുന്നു. കുന്തിയുടെ ജീവിതത്തെ കേന്ദ്രമാക്കി കെ. 

ഇന്ദിര രചിച്ച “ഹസ്തിനപുരിയിലെ വധു” വൃത്യസ്തമായ നോവലാണ്‌. വ്യഥ 

എന്ന പെണ്‍കുട്ടി അസാധാരണ കര്‍മ്മശേഷിയും ഇച്ഛാശക്തിയുള്ള കുന്തീമഹാ 

റാണിയായി വളര്‍ന്ന കഥ ഇതില്‍ വിശദമാക്കുന്നു. “കുന്തി'യെ കേന്ദ്രകഥാപാത്ര 

മാക്കി “കുന്തി” എന്ന പേരില്‍ രണ്ട്‌ നോവല്‍ മലയാളത്തിലുണ്ട്‌. കൃഷ്ണകു 

മാരി, രാജന്‍ തിരുവോത്ത്‌ എന്നിവരാണ്‌ നോവലിസ്റ്റുകള്‍. 

ഐതിഹാസിക ജീവിതത്തെ സുപ്രധാന സ്ഥാനത്ത്‌ വെച്ച്‌ ആഖ്യാനം 

നിര്‍വ്വഹിച്ച വിജയന്‍ കുമ്പളങ്ങാടിന്റെ “രാധേയന്‍ ഇക്കൂട്ടത്തില്‍ പെടുന്ന മറ്റൊരു 

നോവലാണ്‌. എസ്‌. അംബികാദേവി എഴുതിയ “‘ഉണ്ീ സരോജനേത്രാ്‌ എന്ന 

നോവല്‍ ചെറുശ്ശേരിയുടെ കൃഷണഗാഥയെ ആധാരമാക്കുന്നു. കെ.പി. നിര്‍മ്മല്‍ 

കുമാര്‍ എഴുതിയ “ജനമേജയന്റെ ജിജ്ഞാസ്‌ മഹാഭാരതകഥയെ പുനര്‍വായിക്കു 

ന്നു. 

രാമായണകഥയെ ആധാരമാക്കി മലയാളത്തില്‍ ഏതാനും നോവലുകള്‍ 

രചിക്കപ്പെട്ടിട്ടുണ്്‌. രാമായണത്തിലെ സവിശേഷ കഥാസന്ദര്‍ഭങ്ങളില്‍ കഥാപാത്ര 

ങ്ങളെയും കേന്ദ്രീകരിച്ച്‌ വികസിപ്പിക്കുന്ന ഇതിവൃത്തഘടനയും (്രമേയവൃത്യാ 

സവും ആധുനികാനുഭവങ്ങളും രാമായണ നോവല്‍ പാഠത്തെ നിര്‍ണ്ണയിക്കുന്നു. 

1990-ല്‍ പ്രസിദ്ധീകരിക്കപ്പെട്ട കെ. സുരേന്ദ്രന്റെ കൃതിയായ “സീതായാന'മാണ്‌ 

ഇക്കൂട്ടത്തില്‍ മികച്ച നോവല്‍. കുമാരനാശാന്റെ “ചിന്താവിഷ്ടയായ സീത എന്ന 

ഖണ്ഡകാവ്ൃത്തിനും, സി.എന്‍. ശ്രീകണ്ഠന്‍ നായരുടെ “കാഞ്ചനസീത” എന്ന 

നാടകത്തിനും ശേഷമുണ്ടായ രാമായണത്തിന്റെ സീതാഖ്യാനം ഏറെ (പ്രാധാന്യ 

മര്‍ഹിക്കുന്ന ഇതിഹാസ പുനഃസ്ൃയഷ്ടിയാണ്‌. പാടിയും പറഞ്ഞും വരമൊഴിയില്‍ 

ക്രോഡീകരിക്കപ്പെട്ട രാമായണം രാമകേന്ദ്രിതമായിത്തീര്‍ന്ന ഒന്നാണ്‌. ഏകപാത്ര 

ത്തിന്റെ ആശയപരിസരത്തുനിന്ന്‌ ബഹുത്വത്തിലേക്ക്‌ രാമായണത്തെ സ്വതന്ത്രമാ 

ക്കുന്ന രചനാപരിശ്രമമാണ്‌ “സീതായന ത്തിലൂടെ നിര്‍വ്വഹിക്കപ്പടുന്നത്‌. ജന 

കപുത്രിയായ സീതയുടെ ജീവിതത്തിലെ നിര്‍ണ്ണായക സംഭവങ്ങളിലൂടെ രാമായ 

ണത്തിന്റെ സ്ത്രീപക്ഷാന്വേഷണം സാധിക്കുന്നു ഈ കൃതി. പ്രസന്നന്‍ ചമ്പക്കര 

രാവണനെ കേന്ദ്രകഥാപാത്രമാക്കി രചിച്ച “നികുംഭില്‌ എന്ന നോവലും ശൂര്‍പ്പണ 

ഖയുടെ ജീവിതം മുഖ്യമായെടുത്ത്‌ ആവിഷിക്കരിച്ച “ശൂര്‍പ്പണഖ എന്ന നോവലും 

രാമായണകഥയെ പ്രത്യേക വീക്ഷണസ്ഥാനത്തുവെച്ച്‌ വ്യാഖ്യാനം ചെയ്യുന്ന 

സാഹിത്ൃപരിശ്രമങ്ങളാണ്‌. കെ. സുരേന്ദ്രന്റെ നോവല്‍ സീതായനമാകുന്നത്‌ 

പോലെ ഈ കൃതികള്‍ രാവണായനവും ശൂര്‍പ്പണഖായനവുമായിത്തീരുന്നു. 

ലക്ഷ്മണന്റെ ഭാര്യ ഉര്‍മ്മിളയെ കേന്ദ്രീകരിച്ച്‌ ആഖ്യാനം ചെയ്യപ്പെട്ട നോവലാണ്‌ 

ജി. ഗോപാലകൃഷ്ണന്‍നായര്‍ എഴുതിയ “വംശസാക്ഷി.” കെ. കവിത രചിച്ച 

“മായാസീത്‌ എന്ന നോവല്‍ രാമായണത്തിലെ മായാസീതയുടെ പുനരവതരണ 

മാണ്‌. ദശരഥന്റെ ഭാര്യമാരിലൊരാളായ കൈകേയിയെ കേന്ദ്രകഥാപാത്രമാക്കി 

രാമായണകഥയ്ക്ക്‌ വേറിട്ട വായന നിര്‍വ്വഹിക്കുന്ന നോവലാണ്‌ ടി.എന്‍. പ്രകാശ്‌ 

എഴുതിയ “കൈകേയി”. ഇന്ത്യയുടെ സമകാലിക രാഷ്ട്രീയരംഗത്തെ പൊരുത്ത 

ക്കേടുകളേയും ജീര്‍ണ്ണതയേയും രാമകഥയെയും തമ്മിലിണക്കി ആധുനിക ജീവി 

തസന്ദിഗ്ദ്ധതകളെ വെളിപ്പെടുത്തിയ നോവലാണ്‌ കെ. മോഹന്‍കുമാര്‍ രചിച്ച 

“ഹേ രാമ്‌. മരണാസന്നനായിക്കിടക്കുന്ന രാവണന്റെ ഓര്‍മ്മകളിലൂടെ ബോധധാ 

രാരീതിയില്‍ കഥ അടയാളപ്പെടുത്തിയ നോവലാണ്‌ രമേശന്‍ ബ്ലാത്തൂര്‍ രചിച്ച 

“പെരും ആള്‍.” ബാലിയുടെ മകന്‍ അംഗദനെ കേന്ദ്രീകരിച്ച്‌ ആഖ്യാനം നിര്‍വ്ൃഹി 

ക്കപ്പെട്ട സാറോജോസഫിന്റെ “ഉനര്‍കാവല്‍' എന്ന നോവല്‍ രാമകഥയുടെ കീഴാ 

ളപക്ഷവ്യാഖ്യാനം നിര്‍വ്വഹിക്കുന്നു. ഇങ്ങനെ രാമായണത്തിന്‌ വിവിധ വീക്ഷണ 

കോണുകളിലൂടെ നവീനമായ സാഹിത്യപാഠങ്ങള്‍ സൃഷടിക്കപ്പെട്ടുകൊണ്ടിരിക്കു 

ന്നു. പാരമ്പര്യാനുഭവങ്ങള്‍ക്ക്‌ പ്രാദേശിക ഭാഷാ - സാഹിത്യ പ്രകാശനങ്ങള്‍ 

സമകാലിക ജീവിതാവിഷക്കാരത്തിനുള്ള സുപ്രധാന വഴിയായിത്തീരുന്നു. 

2,6.2 കൂട്ടായ്മയും മലയാളനോവലും 

ഫോകലോര്‍ പഠനത്തില്‍ ഗ്രധാനമായ സങ്കല്പങ്ങളിലൊന്നാണ്‌ കൂട്ടായ്മ 

അഥവാ സവിശേഷ സമുഹം. കൂട്ടായ്മയുടെ മാനസിക പ്രത്യക്ഷീകരണമാണ്‌ 

അതത്‌ സമൂഹത്തില്‍ നിലനില്‍ക്കുന്ന സാംസ്കാരികഘടകങ്ങളായ 

ഫോകലോറുകള്‍. ഇത്തരം നാടോടിയാവിഷ്ക്കാരങ്ങളില്‍ കൂട്ടായ്മയുടെ സാമു 

ഹ്ൃമനസ്സും ലോകവീക്ഷണവും നിലീനമായി നില്‍ക്കുന്നു. ഒരു കുട്ടായ്മ രുപപ്പെ 

ടുന്നതിനടിസ്ഥാനം വര്‍ഗ്ഗം, ജാതി, മതം, തൊഴില്‍, ഗ്പദേശം തുടങ്ങി പരസ്പരം 

പങ്കുവെയ്ക്കുന്ന ഏതെങ്കിലും സമാനതയാണ്‌. വ്യക്തികളെ കൂട്ടായ്മയായി രൂപ 

പ്പെടുത്തുന്ന ഈ ആധാരത്തെ കേന്ദ്രീകരിച്ച്‌ രചിക്കപ്പെട്ട മലയാളനോവലുകള്‍ 

നിരവധിയാണ്‌. മനുഷ്യജീവിതത്തിന്റെ സമഗ്രാനുഭവം ആവിഷക്കരിക്കപ്പെടുന്ന 

നോവലുകളിലെല്ലാം ഏതെങ്കിലും തരത്തില്‍ ജാതിയോ വര്‍ഗമോ മതമോ, തൊഴി 

ലോ, പ്രദേശമോ കടന്നുവരാതിരിക്കില്ല. എന്നാല്‍ നോവല്‍ പ്രമേയത്തെയും ഇതി 

വ്യത്തത്തെയും ആഖ്യാനത്തെയും നിര്‍ണായകമായി സ്വാധീനിക്കുന്ന വിധത്തില്‍ 

ഇവ പ്രത്യക്ഷമായി പ്രവര്‍ത്തിക്കുന്ന നോവലുകള്‍ കേരളീയ സമൂഹജീവിതത്തെ 

അടുത്തറിയുകയും മനുഷ്യാനുഭവങ്ങളുടെ ജൈവ ചരിത്രമായി മാറുകയും ചെയ്യു 

ന്നു. 

2,6.2.1 ആദിവാസി ജീവിതവും നോവലും 

വര്‍ഗപരമായ സമാനതയില്‍ കൂട്ടായ്മയായി ജീവിക്കുന്ന പ്രബല മനുഷ്യ 

വിഭാഗമാണ്‌ ആദിവാസികള്‍. വൈവിധ്യപൂര്‍ണ്ണമായ സംസ്കാരവും ഭൂമിശാസ്ത്ര 

പരമായ ഒറ്റപ്പെടലും സവിശേഷമായ ഭാഷയും പൊതുപാരമ്പര്യവുമുള്ള ജനത 

യാണ്‌ ആദിവാസികള്‍. സാമ്പത്തിക പിന്നാക്കാവസ്ഥയില്‍ കഴിയുമ്പോഴും 

സാംസ്കാരികമായും മാനസികമായും നൈതികമായും അതീവ സമ്പന്നരാണ്‌ 

ആദിവാസികള്‍. നാഗരിക മനുഷ്യരുടെ ലോകബോധത്തിന്റെയും അവര്‍ 

സൃഷ്ടിച്ച അധികാരവ്യവസ്ഥയുടെയും ചുഷണത്തിനും അടിച്ചമര്‍ത്തലിനും നിര 

ന്തരം വിധേയരയവരാണ്‌. ഓരോ ആദിവാസി വിഭാഗങ്ങളും. ്രകൃതിയോടിണ 

ങ്ങിയും ലളിതവും സ്വാഭാവികവുമായ പാരിസ്ഥിതിക വിവേകം കാത്തുസുക്ഷിച്ചും 

ജീവിതം പുലര്‍ത്തുന്ന കേരളത്തിലെ ഗോത്രവര്‍ഗജനവിഭാഗത്തിന്റെ നാനാതരം 

്രശ്നങ്ങളെ പല കാലങ്ങളില്‍ എഴുതപ്പെട്ട നോവലുകള്‍ പുറത്തുകൊണ്ടുവന്നിട്ടു 

ണ്ട്‌. 1963-ല്‍ കെ. പാനൂര്‍ പ്രസിദ്ധീകരിച്ച “കേരളത്തിലെ ആഥ്രിക്ക്‌ എന്ന കൃതി 

നോവലല്ലെങ്കിലും അരനൂറ്റാണ്ട്‌ മുമ്പുണ്ടായിരുന്ന വയനാടിനെയും ആദിവാസി വി 

ഭാഗങ്ങളെയും അവരുടെ സാമുഹൃ-സാംസ്കാരിക ജീവിതത്തെയും ആസ്പദമാ 

ക്കിയുണ്ടായ ശ്രദ്ധേയ കൃതിയാണ്‌. ട്രൈബല്‍ വകുപ്പിലെ ഉദ്യോഗസ്ഥനായിരുന്ന 

കെ. പാനൂര്‍ രഈദ്യോഗിക നിര്‍വൃഹണത്തിന്റെ ഭാഗമായി ചെയ്ത അന്വേഷണ 

ത്തിന്റെ നിരീക്ഷണങ്ങളാണ്‌ ഈ കൃതിയുടെ ഉള്ളടക്കം. അടിയര്‍, കുറിച്യര്‍, 

കൊറവര്‍, പണിയര്‍, കാട്ടുനായ്ക്കര്‍, കുറുമര്‍ എന്നീ ആദിവാസി വിഭാഗങ്ങളുടെ 

സാംസ്കാരിക-സാമൂഹിക ജീവിതത്തിന്റെ സുക്ഷമമേഖലകളെ അങ്ങേയറ്റം ഗ്രതി 

ബദ്ധതയോടെ, വിമര്‍ശനാത്മകസമീപനത്തോടെ രചിക്കപ്പെട്ട ഈ ഗ്രന്ഥം സുപ്ര 

ധാനമാണ്‌. 

മലയാളസാഹിതൃത്തില്‍ ആദിവാസി ജീവിതം സമഗ്രതയോടെ പ്രത്യക്ഷ 

പ്പെടുന്ന ആദ്യനോവല്‍ 1965-ല്‍ പ്രസിദ്ധപ്പെടുത്തിയ യു.എ. ഖാദറിന്റെ “വള്ളുരമ്മ്‌ 

യാണ്‌. വയനാട്ടിലെ ഗോത്രവര്‍ഗവിഭാഗമായ അടിയാരുടെ ജീവിതവും സംസ്കാ 

രവുമാണ്‌ ഈ നോവലിന്റെ ഇതിവ്ൃത്തഘടനയെ നിര്‍ണ്ണയിക്കുന്ന പ്രതിപാദ്യം. 

അടിയാന്‍ വിഭാഗത്തില്‍പ്പെട്ട നെയ്യാണി-ചെമ്പാലന്‍മാരാണ്‌ ഇതിലെ നായികാ- 

നായകന്‍മാര്‍. രോഗവും ദാരിദ്യവും അന്ധവിശ്വാസവും നിറഞ്ഞുനില്‍ക്കുന്ന 

ഗോത്രപരിസരത്തില്‍ ഈ കഥാപാത്രങ്ങളുടെ ദുരന്തപൂര്‍ണ്ണജീവിതമാണ്‌ നോവ 

ലില്‍ ആഖ്യാനം ചെയ്ൃപ്പെട്ടിരിക്കുന്നത്‌. 1978-ല്‍ ചെമ്പവിഴം എന്ന മറ്റൊരു 

നോവല്‍ കൂടി യു.എ. ഖാദര്‍ ഗോത്രവര്‍ഗ ജീവിതപശ്ചാത്തലത്തില്‍ രചിച്ചു. അടി 

യാരുടെ ജീവിത-സംസ്കാരസന്ദര്‍ഭത്തില്‍ പൊന്നാഞ്ചിയുടെയും വീരാണ്ടിയു 

ടെയും അനുഭവം അവതരിപ്പിക്കുന്നു. മലയാളത്തിലെ ശ്രദ്ധേയ നോവലിസ്റ്റ്‌ മല 

യാറ്റൂര്‍ രാമകൃഷ്ണന്‍ 1967-ല്‍ പ്രസിദ്ധീകരിച്ച “പൊന്നി’'യാണ്‌ ആദിവാസിജീ 

വിതം ആവിഷിക്കരിക്കപ്പെട്ട മറ്റൊരു നോവല്‍. അട്ടപ്പാടിയുടെ പ്രകൃതിസുന്ദരമായ 

പശ്ചാത്തലത്തില്‍ വ്യത്ൃസ്തഗോത്രവിഭാഗത്തില്‍പ്പെട്ട യുവതീ-യുവാക്കളുടെ 

്രണയകഥയാണ്‌ നോവലിന്റെ ഇതിവൃത്തം. ഇരുള-മുഡുഗവിഭാഗക്കാരായ 

പൊന്നിയും മാരനുമാണ്‌ ഗ്രധാന കഥാപാത്രങ്ങള്‍. ഗോത്രവര്‍ഗ ആചാരങ്ങള്‍, 

അനുഷ്ഠാനങ്ങള്‍ തുടങ്ങി മലയാളനോവല്‍സാഹിത്ൃത്തിന്‌ അതുവരെ അപരിചി 

തമായിരുന്ന മനുഷ്യാനുഭവങ്ങള്‍ അടയാളപ്പെടുത്താന്‍ ഈ കൃതിക്ക്‌ സാധ്യമായി. 

പി. വത്സല 1974-ല്‍ പ്രസിദ്ധീകരിച്ച “നെല്ല്‌' ആണ്‌ ഗോത്രജീവിതം ആവിഷ്ക്ക 

രിച്ച ശ്രദ്ധേയമായ മറ്റൊരു നോവല്‍. തിരുനെല്ലിയിലെ ആദിവാസികളുടെ 

ജീവിതം മല്ലന്റെയും മാരയുടെയും കഥയിലൂടെയും ആദിവാസി ജീവിതത്തെ സമു 

ദ്ധരിക്കാന്‍ സാമൂഹ്യ്രതിബദ്ധതയോടെ പ്രവര്‍ത്തിച്ച രാഘവന്റെ അനുഭവത്തി 

ലുടെയും വെളിപ്പെടുത്തുന്നു. അനാചാരത്തിലും അന്ധവിശ്വാസത്തിലും ആണ്ടു 

മുങ്ങിയ നിഷങ്കളങ്കകായ ആദിവാസികളെ ചൂഷണം ചെയ്ത കുടിയേറ്റക്കാരുടെ 

മനുഷ്യവിരുദ്ധതയെ മറയില്ലാതെ ചുണ്ടിക്കാണിക്കാനും നോവല്‍ സന്നദ്ധമാവു 

ന്നു. 

കാടോരത്ത്‌ ജീവിതം കഴിച്ചുകുട്ടുന്ന വ്ൃത്ൃയസ്ത ഗോത്രവര്‍ഗ്ഗ മനുഷ്യ സമൂ 

ഹങ്ങളുടെ അനുഭവം ടി.സി. ജോണ്‍ പല നോവലുകളിലൂടെ ആവിഷിക്കരിച്ചിട്ടു 

ണ്ട്‌. 1977-ല്‍ എഴുതിയ “ഉറാട്ടി യാണ്‌ അവയില്‍ പ്രധാനപ്പെട്ടത്‌. പണിയരുടെ 

ജീവിതമാണ്‌ മുഖ്യമായും ആഖ്യാനം ചെയ്യുന്നത്‌. സാമ്പത്തികമായും സാമൂഹ്യ 

മായും ഏറെ പിന്നാക്കം നില്‍ക്കുന്ന ഗോത്രജനതയായ പണിയര്‍ എപ്രകാരമാണ്‌ 

തങ്ങളുടെ ആചാര-വിശ്വാസങ്ങളുടെ തടവറയില്‍ സ്വയം കുരുങ്ങിപ്പോവുന്നത്‌ 

എന്ന്‌ ആനുഭൂതികമായി രേഖപ്പെടുത്തുന്നു. ടി.സി.ജോണ്‍ 1981-ല്‍ എഴുതിയ 

“തേക്ക്‌ എന്ന നോവലില്‍ കാട്ടുനായ്ക്കരുടെ ജീവിതം കുടിയേറ്റത്തിന്റെയും 

കോളനീകരണത്തിന്റെയും രാഷ്ട്രീയ സാമൂഹ്യ പശ്ചാത്തലത്തില്‍ വിശദമാക്കപ്പെ 

ടുന്നു. “നെല്ല്‌ “ഗദ്ദികപ്പാട്ടുകാരന്റെ കല്യാണം” എന്നീ നോവലുകളിലും വയനാ 

ട്ടിലെ ആദിവാസിയുടെ ജീവിതവും സംസ്കാരവും പല നിലകളില്‍ ആവിഷ്കൃത 

മാവുന്നുണ്ട്‌. 1991-ല്‍ കെ.ജെ. ബേബി, രചിച്ച “മാവേലി മന്റം എന്ന നോവല്‍ 

അടിയര്‍ വിഭാഗത്തിന്റെ സാമൂഹ്ൃജീവിതത്തിലൂടെ വയനാട്ടിലെ ഗോത്രജനത 

യുടെ ആത്മബോധവും അസ്തിത്വവും ഉള്‍ക്കരുത്തും അതിസൂക്ഷ്മമായി 

ആഖ്യാനം ചെയ്യുന്നു. സാംസ്കാരികമായും നൈതികമായും അതീവ സമ്പന്ന 

മായ ഒരു ഭൂതകാലം ആദിവാസികള്‍ക്ക്‌ ഉണ്ടായിരുന്നു എന്ന്‌ പുരാവൃത്തത്തിന്റെ 

ആധുനികമായ വായനയിലുടെ നോവല്‍ മുന്നോട്ട്‌ വെയ്ക്കുന്നു. എസ്‌ ശ്രീക 

ണ്ഠന്‍ നായര്‍ 1995-ല്‍ എഴുതിയ “കാണി” എന്ന നോവല്‍ തിരുവനന്തപുരം 

പൊന്‍മുടിയിലുള്ള കാണിക്കാരുടെ ജീവിതം ചിത്രീകരിക്കുന്നു. 2005-ല്‍ ജോസ്‌ 

മുട്ടം രചിച്ച 'കമ്പളത്തുടി” എന്ന നോവലില്‍ വയനാട്ടിലെ ചുഷിത ഗോത്രവിഭാഗ 

മായ പണിയരുടെ ദുരിതപൂര്‍ണ്ണമായ ജീവിതം ആവിഷക്കരിക്കുന്നു. 

ഗോത്രജനതയുടെ ജീവിതത്തെ ആവിഷക്കരിച്ച നോവലുകളെല്ലാം തന്നെ 

ആദിവാസി അനുഭവപരിസരത്തിന്‌ പുറത്തുനിന്ന്‌ നിരീക്ഷിച്ച്‌ എഴുതിയതാണ്‌. 

അവ്വിധം ബോധ്യപ്പെട്ട കാര്യങ്ങളാണ്‌ സര്‍ഗാത്മകമായി ഈ നോവലിസ്റ്റുകള്‍ 

സത്യസന്ധമായി അവതരിപ്പിക്കാന്‍ ശ്രമിച്ചത്‌. മണ്ണില്‍ നിന്നും അധികാര 

ത്തില്‍നിന്നും ആദിവാസിയെ നാഗരികര്‍ അകറ്റിയത്‌, വനപാലകരും ഉദ്യോഗ 

സ്ഥരും കുടിയേറ്റക്കാരും ആദിവാസി സമൂഹത്തെ ചുഷണം ചെയ്തതിന്റെ ദുരന്ത 

ങ്ങള്‍, സ്വന്തം ആചാരാനുഷ്ഠാനത്തിലും വിശ്വാസത്തിലും അന്ധരായി ജീവിതപു 

രോഗതിയിലേക്ക്‌ എത്താനാവാത്തതിന്റെ കഥകള്‍ - ഒക്കെയും പുറമെനിന്ന്‌ 

നോക്കിക്കണ്ട എഴുത്തുകാര്‍ രേഖപ്പെടുത്തിയതാണ്‌ ഈ നോവലുകള്‍. എന്നാല്‍ 

ട9ഃ-ല്‍ നാരായന്‍ “കൊച്ചരേത്തി” എന്ന നോവല്‍ എഴുതിയതോടെ ആദിവാസി 

ജീവിതത്തെ അതിനകത്തുവെച്ച്‌ ആവിഷ്‌ക്കരിക്കാന്‍ ആരംഭിച്ചു. കഥാഭാഷ 

കൊണ്ടും ആഖ്യാനരീതികൊണ്ടും ്രതിപാദനവിഷയത്തിന്റെ നവീനതകൊണ്ടും 

ഏറെ ശ്രദ്ധിക്കപ്പെട്ട “കൊച്ചരേത്തി” മലയാളനോവല്‍ ചരിത്രത്തില്‍ സവിശേഷ 

അധ്യായമാണ്‌ തുറന്നിട്ടത്‌. ലളിതമായ വാക്യങ്ങളിലൂടെ അതിശയോക്തിയി 

ല്ലാത്ത വിവരണങ്ങളിലുടെ യാഥാര്‍ത്ഥ്ത്തിന്റെ പുതിയൊരു സനന്ദര്യശാസ്ത്രം 

സൃഷ്ടിക്കുകയാണ്‌ നാരായന്‍. മലയരയരുടെ 50 വര്‍ഷം മുമ്പുള്ള ജീവിതവും 

അതിജീവനവും സംസ്കാരവുമാണ്‌ ആത്മകഥാസ്പര്‍ശമുള്ള നോവലായ “കൊച്ച 

രേത്തി'യില്‍ നാരായന്‍ ആവിഷ്കരിക്കുന്നത്‌. മുതുവാന്‍മാരുടെയും ഉരാളന്‍മാ 

രുടെയും ജീവിതവും സംസ്കാരവുമാണ്‌ ‘ഉരാളിക്കുടി” എന്ന നോവലിന്റെ പ്രതി 

പാദ്യം. ആദിവാസി ജനതയുടെ ആചാരം, അനുഷ്ഠാനം ചികിത്സാവിധികള്‍, 

കൃഷി, തുടങ്ങി നാഗരികന്റെ കുടിയേറ്റവും ചൂഷണവും വരെ സത്യസന്ധമായി 

നോവലിസ്റ്റ്‌ രേഖപ്പെടുത്തുന്നു. മുതവാന്‍മാരുടെ കഥ പറയുന്ന മൂന്നാമത്തെ 

നോവലാണ്‌ റചെങ്ങാറും കുട്ടാളും'. മുന്ന്‌ നോവലിലും ആദിവാസി ജനതയുടെ 

സമ്പന്ന പൈതൃകത്തെക്കുറിച്ചുള്ള ആത്മാഭിമാനവും നഷടപ്പെട്ടുപോയ ഭൂമിയെ 

90



ക്കുറിച്ചുളള ആധികളും ആത്മബോധത്തില്‍ പ്രചോദിതമായി ചെറുത്തുനില്‍പി 

നുള്ള പ്രേരണകളും നാരായന്റെ കൃതികളുടെ ആന്തരികതയിലുണ്ട്‌. 

ആദിവാസി ജീവിതം ആവിഷക്കരിക്കപ്പെട്ട നോവലുകള്‍ വൈയക്തിക 

തയെക്കാള്‍ കൂട്ടായ്മയുടെ വേദനയും വേവലാതികളുമാണ്‌ സുപ്രധാനമായും 

അടയാളപ്പെടുത്തുന്നത്‌. ഈ നോവലുകളില്‍ ഒറ്റയെക്കാള്‍ പറ്റത്തിന്‌ പരിഗണന 

കൊടുക്കുന്ന ഗോത്രവര്‍ഗ ലോകവിക്ഷണത്തിന്‌ പ്രാമുഖ്യം കൈവരുന്നു. ചില 

സവിശേഷ കഥാപാത്രങ്ങളെ കേന്ദ്രീകരിച്ച്‌ ആഖ്യാനം നിര്‍വ്ൃവഹിക്കപ്പെടുന്നുണ്ടെ 

ങ്കിലും വര്‍ഗമെന്ന നിലയില്‍ ആദിവാസി ജനത അഭിമൂഖീകരിക്കുന്ന പ്രശ്നങ്ങ 

ളിലും പ്രതിസന്ധികളിലും പ്രതീക്ഷകളിലുമാണ്‌ പ്രമേയത്തെയും ഇതിവ്യത്ത 

ത്തെയും ഘടിപ്പിച്ചിരിക്കുന്നത്‌. ആദിവാസി ജീവിതവും സംസ്കാരവും കൈയാ 

ളുന്ന പുരാവൃത്തം, ഐതിഹ്യം, ഗോത്രകഥകള്‍, വിശ്വാസങ്ങള്‍, ആചാരങ്ങള്‍, 

അനുഷ്ഠാനങ്ങള്‍, തനത്‌ ഭാഷകള്‍ വേഷവിധാനങ്ങള്‍, ഭനതികസംസ്കാരങ്ങള്‍, 

ചികിത്സാവിധികള്‍, കാട്ടറിവുകള്‍, ഗോത്രസംഗീതവഴികള്‍, കൃഷി, ഗോത്ര 

വര്‍ഗസാങ്കേതികവിദ്യകള്‍, വാമൊഴി വഴക്കങ്ങള്‍, കുടുംബബന്ധങ്ങള്‍, വിനോദ 

ങ്ങള്‍, തൊഴില്‍ രീതികള്‍ തുടങ്ങി കാടും മണ്ണും ജലവുമൊക്കെയായുള്ള ജൈവ 

ബന്ധം വരെ ഈ നോവല്‍ സൂചിപ്പിക്കുന്നു. ആദിവാസി കുട്ടായ്മയെ തിരിച്ചറി 

യാനും ആത്മബോധമാര്‍ജ്ജിക്കുന്ന ഒരു വര്‍ഗ്ഗമെന്ന നിലയില്‍, സമ്പന്നമായ 

പൈതൃകത്തെ കുൂടെകുട്ടുന്ന രീതി മനസ്സിലാക്കാനും വിനിമയവീര്യത്തോടെ 

അവര്‍ അനുഭവിക്കുന്ന പ്രതിസന്ധികളെ വെളിപ്പെടുത്താനും നോവലിലെ 

ഇത്തരം സ്വത്വമുദ്രകളുടെ വിനിയോഗം വഴി സാധിക്കുന്നു. അങ്ങനെ നോവ 

ലിന്റെ അനുഭൂുതിമണ്ഡലം ചരിത്രവും സംസ്കാരവും നരവംശശാസ്ത്രവും സന്ദ 

രൃശാസ്ത്രവുമൊക്കെയായി കൈകോര്‍ക്കുകയും ആസ്വാദനത്തെ ത്വരിപ്പിക്കു 

കയും ചെയ്യുന്നു. 

